
Krishna Giti or Krishna NatakaM of Manaveda Raja

க்ரு’ஷ்ணகீ³தி அத²வா க்ரு’ஷ்ணநாடகம்

ஜக³தி ஸுக்ரு’திலோகைர்நந்தி³தாநந்தி³தாஶா
களவிரணிதவம்ஶீபா⁴ஸமாநாஸமாநா ।

பஶுபயுவதிபோ⁴க்³யா தே³வதாதே³வதா ஸா
ஸஜலஜலத³பாளீமேசகா மே சகாஸ்து ॥ 1॥

ப்ரேம்ணாலம் லாள்யமாந:ஸத³யமிஹ ஸதா³ நந்த³ஸம்ஜ்ஞேந பித்ரா
ராமேண ஜ்யாயஸா வா விவஶமதியஶோதா³க்²யயா வா ஜநந்யா ।

ஆதீ³வ்யந் தி³வ்யக³வ்யா விபு³த⁴பாரே(பரி)வ்ரு’டோ⁴ ரிஷ்டதா³தாக⁴மோக்ஷம்
புஷ்ணந் க்ரு’ஷ்ணோ கு³ருர்மே பரமபத³ஸமுத்³பா⁴ஸகோ போ³ப⁴வீது ॥ 2॥

ஸௌவர்ணாத்³பு⁴தபூ⁴ஷணோஜ்ஜ்வலவபு:ஸம்வீதபீதாம்ப³ரோ
நீலாம்போ⁴த³நிபோ⁴ பு⁴ஜைத்⁴ரு’(ர்த்⁴ரு’)தக³தா³ஶங்கா²ரிபங்கேருஹை: ।

ப்⁴ராஜிஷ்ணுர்கு³ருவாயுமந்தி³ரவிரோசிஷ்ணு:ஸ விஷ்ணு:ஸ்வயம்
த்⁴ரு’ஷ்ணுர்விஶ்வஜநோபதாபஹரணே காவ்யம் மம க்²யாபயேத் ॥ 3॥

((1)வம்ஶீ-வேணு: । தே³வதாநாமபி தே³வதா ।
(2)அத்ர ப்ரஸ்துதஶ்லேஷேண ப⁴க³வாந் ஶ்ரீக்ரு’ஷ்ணஸ்தந்நாமக:ஸ்வகு³ருரபி
விவக்ஷித: ॥ (3)அரி சக்ரம் ।)
விக்ராந்த்யாக்ராந்தவிஶ்வத்³விஷத இஹகு³ரோவிங்க்ர(ர்விக்ர)மாக்²யஸ்ய ராஜ்ஞ:

ஸ்வஸ்த்ரீ(ஸ்ரீ)யோ மாநவேதோ³முரமத²நகதா²வர்ணநாலோப⁴நுந்ந: ।
விஷ்ணோர்வ்ரு’ஷ்ணீஶ்வரஸ்ய ப்ரத²யதி பத³ரூபேண கிஞ்சித் கதா²ம் தாம்

காந்தாம் விஶ்வவ்யதா²ந்தாமிஹ விபு³த⁴ஜநா:ஸந்து ஸந்தோஷவந்த: ॥ 4॥
லக்ஷ்மீநாத² புரா ஸுராஸுரம்ரு’தே⁴ யே காலநேம்யாத³ய-
ஸ்த்வத்பிஷ்டா அபி ஶிஷ்டகர்மப³லதோ தை³த்யா ந முக்திம் க³தா: ।

தேஷாம் பூ⁴ரிப⁴ரேண பூ⁴தலஜுஷாம் ஸா பூ⁴ததா⁴த்ரீ வ்யதா²-
பாத்ரீ வேத⁴ஸமேத்ய வேக³த இதி ப்ரோவாச தே³வாவ்ரு’தம் ॥ 5॥

க்ரு’ஷ்ணகீ³தி அத²வா க்ரு’ஷ்ணநாடகம்

பாடிராகே³ண கீ³யதே । ஏகதாளேந வாத்³யதே ।
த்ரபயாலபிதுமநீஶாமபி மாம்
வ்வஸநப⁴ரோ ஹி கதா²பயதீமாம்
வநிதாநாமிஹ வசநம் பருஷம்
விஷஹேதா² மம ருகா³தி⁴கபருஷம் ।
(4)நுந்ந்ரு’: = ப்ரேரித: । பத³ரூபேண = கா³நரூபேண ।
விஶ்வவ்யதா²ந்தாம் =ஸகலது:³க²ஸம்ஹர்த்ரீம் (5)ம்ரு’த⁴ம் = யுத்³த⁴ம் ।
பல்லவம் ।
நாத² க்ரு’பாலய பரிபாலய மாம்
பாபந்ரு’பாலகரசிதாதி⁴மிமாம் (நாத²)
நிக³தி³தமித³மயி நிஶமய ச விதே⁴
ஶுசமிஹ மம ஶமய ச ஶமஜலதே⁴
வநிதாவச இதி ந வசோ ஹேயம்
மம, கிமு க³வ்யம் ஶக்ரு’தி³தி ஹேயம் (நாத²)
ஸ்வஶிரோ ந து ஶக்நோதி ஸ விநதம்
பந்நக³பதிருந்நேதும் நியதம்
கமடா²தி⁴பமபி மஹிதம் பு⁴வநே
ந குஶலமயி மந்யே மம வஹநே (நாத²)
குலஶிக²ரிகுலம் க²லு ப³த பதிதம்
ஸபதி³ ப⁴வேத³தி⁴ஜலநிதி⁴ நியதம்
க³திரஸி மம து சகோரீ ஶரணம்
கமயதி ஜக³தி விநா ஹிமகிரணம் (நாத²)
வ்யஸநமநோபமமுதி³தமநூநம்
மம து மநோக³தமது⁴நா நூநம்
பரமமதோ நதஜக³த³வநரதே
ப்ரபு⁴ரிஹ து ப⁴வாந்நநு பு⁴வநபதே (நாத²)
(அதி⁴ஜலதி⁴ =ஸமுத்³ரே । கமயதி = கம் க³ச்ச²தி? ।
அயேத: - பரஸ்மைபத³ கவிப்ரயோகா³த் । அநோபமம் அஸத்³ரு’ஶம் ।
ஸாது⁴த்வம் சிந்த்யம் ॥)

உர்வீம் கு³ர்வீம் வஹந்தீம் விபத³மிதி வத³ந்தீம் பதந்தீம் பதா³ந்தே
பஶ்யந் பா³ஷ்பம் வமந்தீம் த்வயி ஸ க்ரு’தமநா வ்யாஜஹாராதி⁴ஹார: ।

வத்ஸே ஸர்வம்ஸஹே த்வம் க்ஷணஸமயமயே ஸாத்⁴வி ஸர்வம் ஸஹேதா²
லக்ஷ்மீநாத:²ஸ ஸாக்ஷாஜ்ஜக³த³வநகலாதீ³க்ஷிதோ ரக்ஷிதா ந: ॥ 6॥

ஏவம் வ்யாஹ்ரு’த்ய ஶர்வாதி³கவிபு³த⁴ஜநை:ஸாகமுர்வ்யா ச தீரம்
க்ஷீராம்போ⁴தே⁴ஸ்தவோரஸ்த²லக்⁴ரு’ததுளஸீஸௌரபீ⁴லோப⁴நீயம் ।
க³த்வா நத்வா ச ஸ த்வாமஜித புருஷஸூக்தேந ப⁴க்த்யோபதஸ்தே²
யாவத்தாவத்ஸமாதௌ⁴ தி³வி தவ கி³ரமாகர்ண்ய மோதா³த³கா³தீ³த் ॥ 7॥
ஹே தே³வா தே³வதே³வேரிதமதிரித³மாவேத³யே தா³நவாரே-
ர்லீலாஸாஹாய்யஹேதோர்ஜக³தி யது³குலம் தந்வதோ த⁴ந்யத⁴ந்யம் ।

ஸாகம் நாகாங்க³நௌகை⁴ரவதரத ஜவாதே³வமாதி³ஶ்ய கோ³பி⁴-
ர்கா³மாஶ்வாஸ்யாப்தகே³ஹோ ப⁴வத³வதரணாத்யுத்ஸுகோऽயம் ந்யவாத்ஸீத் ॥

8॥
த்வத்ஸாந்நித்⁴யேந த⁴ந்யே புர இஹ மது⁴ராநாமகே தே³வகீம் தாம்
பாணௌக்ரு’த்யாத² ஶௌரிர்வ்யசலத³திந்ரு’ஶம்ஸேந கம்ஸேந ஸாகம் ॥
ஆதா³யாகாஶவாண்யா க்ருத⁴மபி ச க்ரு’பாணீம் க்ரு’பாம் ஸ்வாம் த்ரபாம் வா
ஹித்வேமாம் ஹந்துகாமம் யது³பதிமயமாலோக்ய வாக்யம் ப³பா⁴ஷே ॥ 9॥
((6)ஆதி⁴ஹார: = தாபஹர்தா ॥ (8)கோ³பி: ⁴ = வாக்³பி:⁴ ॥ (9)பாணௌக்ரு’த்ய =

பரிணீய ॥)

ஸாமந்தமலஹரிராகே³ண கீ³யதே । சம்பதாளேந வாத்³யதே ।
அந்ரு’ஶம்ஸ நநு கம்ஸ வஸுதா⁴ப்⁴ரு’த³வதம்ஸ
கத²மிதி வ்யவஸிதம் ப³த க்ரு’பாகுலமதே
த்வயி விதி³தவேத்³யே கிமுபதே³ஶ்யமந்யேந
தத³பி மே முக²ரதாம் ப்ரணயிதா விதநுதே ।
பல்லவம் ।
வரமதே ஸாஹஸாந்நநு விரம நரபதே
பரமதேஜோநிதே⁴ ஸபதி³ ப³த யது³பதே (வர)
வபுஷைவ ஸஹ ம்ரு’த்யுரிஹ ஜாயதேऽசிரா
த³திசிராத³பி ச வா ம்ரு’திரியம் ஸுநியதா
கிமநித்யதாஸத³நநிஜதநோரபி ச க்ரு’தே
வித³த⁴தே பரஹதிம் நிஜஹிதே ந்ரு’ப ரதா: (வர)

ஸ்வஸ்ரு’ஹதேரபி தேந ஜீவிதேந கிமு தே
நிஜநாஶநதோ யஶோ வரமிஹ து பூ⁴தலே
உத்³ய(த³ய)தி ஸதா³ ஜக³ந்மத³யாதே(யதி)யஶோமய-
ஶஶாங்கே களங்கோऽய(த்³ய)நோத³யேதாமலே (வர)
(வபுஷைவ ஸஹேத்யாதி³ “ம்ரு’த்யுர்ஜந்மவதாம் வீர தே³ஹேந ஸஹ ஜாயதே ।
அத்³ய வா(?)ப்³த³ஶதாந்தே வா ம்ரு’த்யு(த்யுர்வை)ப்ராணிநாம் த்⁴ருவ:” இதி
பா⁴க³வதாஶயவிவரணம் ॥)

வநிதாவதோ⁴ நிகி²லகுஶலாநி நாஶயே-
தி³தி நீதிமயி ப²லய ந து விபு³த⁴விரசிதாம்
ப³ஹுமதோ ப³ஹுஶோऽபி விபு³த⁴விஜயேந தே
த⁴ர்மபாலோ நநு பராம்ரு’ஶந்ந வநிதாம் (வர)
த³யநயி(நீய)தரஜநே ப⁴வதீ³யமதிரந்ய-
ரூபைவ நநு மநோ விமலய விமர்ஶநாந்
விபதா³ம் ஹி விவரமவிசார இதி பு³த⁴வசோ
விஸ்ம்ரு’தம் கிமு விபோ⁴ விதி³தமபி த³ர்ஶநாத் (வர)
த்வத³தீ⁴நமதிதீ³நமபராத⁴லவஹீந(-)
மமிதாதி⁴ப⁴ரலீநமதிபீ⁴திபா⁴ஜநம்
நிஜஶிஶுஜநம் விவஶமபகருணமுபயமம்
நய ந(நயநம்)புநருபயமே ப³த ஜாதவேபநம் (வர)
ஹிதமித³ம் நிக³தி³தம் ஶங்காம் ந ஹரதி சேத்
பரமபி மதம் பரமகருண ஶ‍்ரு’ணு புநரித³ம்
நநு ஸுதாந் தா³தாஸ்மி யத ஏவ தவ ப⁴யம்
ந்ரு’ப ருஷம் த்யஜ பருஷமயி குரு ஹ்ரு’து³ருமுத³ம் (வர)
ஶௌரேஸ்த்வதா³ஹிதமதே: கிமு வாக்யப⁴ங்க்³யா

கிம் தே³வகீஸுக்ரு’தபுஞ்ஜவிஜ்ரு’ம்பி⁴தேந ।
கம்ஸ்த(கம்ஸஸ்த)தே²தி தரஸைவ ததீ³யவாச-
மூரீசகார ச சகார ச ஹந்த சிந்தாம் ॥ 10॥

ஸத்யா கிமேஷா வஸுதே³வவாணீ
தத்²யா கிமேஷா க³க³நோத்த²வாணீ ।

காலேந சைதந்நிகி²லம் யதா²வத்
ஜ்ஞாயேத தத்ஸம்ப்ரதி ஸம்ப்ரதீக்ஷே ॥ 11॥

ஏவம் விசிந்தயந்நேவ விவித⁴ம் விவஶாஶய: ।
விவேஶ ஸ புரம் விஷ்ணோ விதூ³ஷிதமநாஸ்த்வயா ॥ 12॥
போ⁴ஜாதி⁴பாத்ஸ ஹரிணீம் ஹரிணாரிவர்ய-
பாணித்³வயீ மஹிதபஞ்ஜரதோ யதா² தாம் ।

தீ⁴மாந்விமோச்ய தருணீம் க்ரு’பணாம் க்ரு’பாண-

பாணேர்ப⁴வத்ப்ரஹிததீ⁴ர்க்³ரு’ஹமாப ஶௌரி: ॥ 13॥
கம்ஸோ யதோ²தி³தமதோ² தவ தாதநீதம்

தம் ஸோऽவதீ⁴ந்ந க்ரு’பயா நிஜபா⁴கி³நேயம் ।
ஆதா³ய நந்த³நமுதா³ரமநா நிகேத-
மாக³ம்ய ஶௌரிரகி²லம் நிஜகா³த³ ஜாயாம் ॥ 14॥

((13)ஹரிணாரி: =ஸிம்ஹ: । ஶௌரிர்வஸுதே³வ: ॥)

த⁴ந்யேயம் நாரீத³ம் வாக்யம் ஶ்ருத்வா ஸ்ம்ரு’த்வா சைதத்³வ்ரு’த்தம் ।
வித்³யுந்மாலாபி⁴க்²யம் புத்ரம் த்³ரு’ஷ்ட்வா சாஸீத்துஷ்டா விஷ்ணோ ॥ 15॥
தாவஶ்ச நாரத³முநிர்மது⁴ராபுரீ(ரீம்)தா-
மாக³ச்ச²தா³ஶயமயம் ப⁴வதோ விதி³த்வா ।

கம்ஸம் ஶஶம்ஸ ச ந்ரு’ஶம்ஸமலம் ப்ரஶம்ஸந்
தம் ஸந்நிவிஷ்டமதிஹ்ரு’ஷ்டமதிம் ஸபா⁴யாம் ॥ 16॥

தை³தேயா யூயமேதே யத³வ இஹ ஸுராஸ்த்வத்³வதா⁴யைவ விஷ்ணு:

ப்ராது:³ஷ்யாதே³வமுக்தோ விது³தயது³குல: பஞ்சதாம் ஷட் தநூஜாந் ।
ப்ராணைஷீதே³ஷ ஶௌரேர்நிப்⁴ரு’தமஹிபதாவாஹிதே மாயயாதோ²

ரோஹிண்யாம் தே³வகீம் தாம் த்வமபி ஸமவிஶோ தே³வ ஹே தே³வஹேதோ: ॥
17॥

பை⁴ரவிராகே³ண கீ³யதே । ஏகதாளேந வாத்³யதே ।
பரிபாண்டு³பயோத⁴ரப⁴ரபா⁴ஸா
ஶரதி³வ ஶுஶுபே⁴ தத³நு ஶுபா⁴ ஸா
((15)அத்ர முத்³ராலம்ங்காரரீத்யா “த⁴ந்யேயம் நாரீ”த்யஸ்ய ஜ்யோதிஷிக
“வாக்யா”(?)ந்த:பாதிதா வ்ரு’த்தஸ்ய வித்³யுந்மாலாபி⁴தே⁴யதா ச த்³யோத்யதே ॥

(17)ப்ராது:³ஷ்யாத் ப்ராது³ர்ப⁴வேத் । விது³தயது³குல: ஸந்தாபிதயாத³வக³ண: ।
அஹிபதௌ ஶேஷாம்ஶபூ⁴தே ப³லப⁴த்³ரே ॥)

பல்லவம் ।
மஞ்ஜுளதௌ³ஹ்ரு’த³மந்தி³ரபூ⁴தா
கத²மிவ கத²நீயா தவ மாதா (மஞ்ஜு)
க்ரு’ஶதரமுத³ரம் க³ரிமபரீதம்
விபு³த⁴வ்யஸநமதோ விபரீதம் (மஞ்ஜு)
ஸ குசோ மலிநமுகோ²ऽதிகடோ²ரோ
யது³பவத³ஜநி விமுக்தாஹாரோ (மஞ்ஜு)
விஜஹௌ ஸா ப⁴ரப⁴யதோ பூ⁴ஷா-
மத² கேவலதைவாஜநி பூ⁴ஷா (மஞ்ஜு)
அத³ஸீயமஹோ நிப்⁴ரு’தம் ஹஸிதம்
ம்ரு’து³ளம் ச க³தம் ப்⁴ரு’ஶநிஶ்வஸிதம் (மஞ்ஜு)
அவலோகிதுமிவ தவ லளிதமுக²ம்
குசயுக³ளமபூ⁴த³த² விநதமுக²ம் (மஞ்ஜு)
ஆஶாம் பாகரிபோ: ப்ரஸாதி⁴ததமாமாபாத³யந்நாத³ரா-
தா³லம்போ³ விபு³தா⁴வலேஸ்த்ரிஜக³தாமேகாவதம்ஸோ ஹரே ।

மந்த³ம்மந்த³மஹோ வஹந் நிஜதநோராபூர்ணதாமந்வஹம்
ஸோऽயம் தௌ³ஹ்ரு’த³பார்வணேந்து³ரிஹ நோ கம் ஸப்ரமோத³ம் வ்யதா⁴த் ॥

18॥
(யது³பவத் = கம்ஸ இவ ॥
(18)கம்ஸஸ்ய ப்ரமோத³ ந வ்யதா⁴தே³வேதி ச ஶ்லேஷப⁴ங்க்³யா ப்ரதிபாத்³யதே ॥)

ப⁴வதே³காவலம்பா³ஸா வஸுதே³வகுடு³ம்பி³நீ ।
ஆலலம்பே³ பராம் ஶோபா⁴ம் ஜிததே³வநிதம்பி³நீ ॥ 19॥
கம்ஸஸ்த்வாபந்நஸத்த்வாமிஹ நிஜஸஹஜாம் ஶோகதா³மேகதா³ தாம்

த்வத்ஸாந்நித்⁴யோத்த²தேஜ:ப்ரஸரப்⁴ரு’ஶபரித்⁴வஸ்தநேத்ரப்ரசாராம் ।
நித்⁴யாயைவம் ஸ த³த்⁴யௌ கிமு குஸ்ரு’தியுத: கோऽப்யஸௌ க்ரு’ஷ்ணஸர்போ
மத்ப்ராணை: பாரணாய ஸ்வஸுருத³ரகு³ஹாமத்⁴யமத்³யாத்⁴யவாத்ஸீத் ॥ 20॥
மந்நாதா²யாம் ஹதாயாம் ஸ்வஸரி ச யுவதௌ த⁴ர்மபத்ந்யாம் ச ஶௌரே-
ரந்தர்வத்ந்யாமகீர்திர்மம து ஸஹசரீ நூநமாஜீவநாந்தம் ।

ஹா ஹந்தாஹிம்ஸிதாயாம் புநரிஹ ஸஹஸைவார்ப⁴க: கோऽப்யமுஷ்யா:

ப்ராது³ர்பூ⁴த: கரிஷ்யத்யஸுரவரசமூக⁴ஸ்மரோ ப⁴ஸ்மஸாந்மாம் ॥ 21॥
ஏவம் தோ³ளாயிதாத்மா நரபதிரஜிகா⁴ம்ஸாஜிகா⁴ம்ஸாபி⁴பூ⁴த:
புத்ரம் தஸ்யா: ப்ரஸூதம் ப்ரஸப⁴மிஹ நிஹந்தாஸ்மி ஹந்தாஸ்மி நூநம் ।

இத்த²ம் நிஶ்சித்ய து:³ஸ்தா²ஶய இஹ ஶயநே போ⁴ஜநே ஸோऽத² யாநே
ஸ்நாநே வா ஸம்ஸ்மரம்ஸ்த்வாம் ப்ரதிபுரமவஸத்தத்ப்ரஸூதிப்ரதீக்ஷ: ॥ 22॥

((20)க்ரு’ஷ்ணஸர்ப: = க்ரு’ஷ்ண ஏவ ஸர்ப: । தஜ்ஜாதீய: பந்நக³ஶ்ச । பாரணாய =

பாரணாம் கர்தும் ।
ப்ராணை: பாரணாயேதி ப்ரயோக³ஶ்சிந்த்ய: ।
(22)த்³விதீயம் அஸ்மீத்யஹமர்தே²ऽவ்யயம் ॥)

சதுர்முக²முகா² ப³ஹிர்முகா:² பு²ல(ல்ல)முகா²ம்பு³ஜா: ।
துஷ்டுவுஸ்த்வாம் ததா³ துஷ்டா நிவிஷ்டமுத்³ரே(த³ரே)ஹரே ॥ 23॥

மேச்சித்³போ⁴ளிராகே³ண கீ³யதே । ஏகதாளேந வாத்³யதே ।
போ³த⁴மயாவ்யய லோகஹிதாய ஹி
ப⁴ஜஸே ரூபமநந்தம்
யத்ஸ்மரணாத³பி ப⁴வஸாக³ரமிஹ
ஸபதி³ தரந்தி து³ரந்தம்
பல்லவம் ।
யாம இமே ஶரணம் த்வாம் யது³வர
யாம இமே ஶரணம் த்வாம்
த்வயி விமுகா²நாம் பதநம் ஸுநியத-
மபி ஸுமஹிதபத³பா⁴ஜாம்
க்வாபி குதோऽபி ந ஹாநிரிஹாஜித
தவ ஸுலளிதபத³பா⁴ஜாம் (யாம)
த்ரிபு⁴வநஸாக்ஷீ ப⁴ஜதேऽஜித தநு-

கு³ணக்ரு’திமரணப⁴வாந்நோ
((23)ப³ர்ஹிர்முகா:² தே³வா: ॥)

தத³பி ச தாந்த்ரி(ந்நி)ஜப⁴ஜநாய ப⁴ஜதி
ப⁴ஜதாமரண ப⁴வாந்நோ (யாம)
ஸ்மரணஸ்மாரணநிகத²நநிஶமந-
மயி க²லு தவ தநுநாம்நாம்

ஜக³தி விதந்வஞ்ஜநிம்ரு’திமேதா-
மேதி ந ஸுமஹிததா⁴ம்நாம் (யாம)
ப⁴வஹர தநுதே ப⁴வபாதோ²தி⁴ம்
ப⁴ரிதாதி⁴கமஹிதாதி⁴ம்
கோ³வத்ஸபத³ம் த்வயி து ஸமாதி⁴ம்
வித³த⁴த்³விஹதஸமாதி⁴ம் (யாம)
முரஹர க²லந்ரு’பக்ரு’தபூ⁴பா⁴ரம்
வ்யவஹர ஸஹஸோதா³ரம்
மாத⁴வ மாந்த்³யம் நநு தநு(மாந்யாந்நநு)தநு(ந)யா நோ
பரிபாலய தரஸா நோ (யாம)
நுத்வா நத்வா க³தே த்வாமிதி விபு³த⁴க³ணே ப்ராவ்ரு’தாஶா பயோதை:³
ப்ராவ்ரு’ட் ப்ராது³ர்ப³பூ⁴வ ப்ரகடரஸமுபாநீததத்தத்பதா³ர்தா² ।

அத்யாஸந்நப்ரஸூதிம் ஸபதி³ பரிசரந்தீவ ஹந்தாஸஹாயா-
மேநாமத்யந்ததீ³நாமிஹ புநரநுகூலே விதௌ⁴ கோ ந ப³ந்து:⁴ ॥ 24॥

(விஹ்தஸமாதி⁴ம் = நிரஸ்தஸமஸ்தஸந்தாபம் ॥)

க்ரு’ஷ்ணாபி⁴க்²யம் ஜக³த்யாம் ப்ரசுரதரதமோவர்த⁴நே ப³த்³த⁴த³க்ஷிம்(தீ³க்ஷம்)
வ்யாதீ³வ்யத்புஷ்கராஸ்யம் பு⁴வநமஹிதமாராத்க்ரு’தார்கப்ரகாஶம் ।

ஜாயா ஶௌரேருதீ³தே ஶிஶிரருசி நிஶீதே² ஜயந்த்யாம் ப⁴வந்தம்
ப்ராது³ஶ்சக்ரேऽத² சக்ராயுத⁴ வியதி யதா² ப்ராவ்ரு’டே³ஷா பயோத³ம் ॥ 25॥

அக்ஷீணாப⁴ம் த³யார்த்³ரைர்ம்ரு’து³ஹதி(ஸி)தஸகை²ர்வீக்ஷணைரீக்ஷமாணம்
லக்ஷ்மீநாத²ம் ஸ ஸாக்ஷாத் பரமிஹ புருஷம் லக்ஷ்யமக்ஷாமபுண்யை: ।

த்ரைலோக்யாதீ⁴ஶமாலோக்ய ச நிஜதநயம் விஸ்மயஸ்நேஹமோதை³-
ராவிஷ்டாத்மாத² ஶௌரி:ஸத³யித இதி துஷ்டாவ புஷ்டாத³ரம் த்வாம் ॥ 26॥

காநக்குர்ஞிராகே³ண கீ³யதே । ஏகதாளேந வாத்³யதே ।
மஹிதஶிரோத்⁴ரு’தமணிமகுடம் வர-
திலகவிபா⁴ஸிதபா²லம்
நதசில்லீஜிதவல்லீததி ப்ரு’து² -

நயநஜிதாம்பு³ஜஜாலம்
((25)க்ரு’ஷ்ணாபி⁴த்ர்யம் = க்ரு’ஷ்ணநாமதே⁴யம், நீலகாந்திமிதி ச । தமோவர்த⁴நே =

தமோகு³ணநாஶநே,அந்த⁴காராதி⁴க்யகரணே ச ।

புஷ்கராஸ்யம் பத்³மமுக²ம், ஜலமுக²ம் ச । ஆராத்,ஸமீபே தூ³ரே ச ॥)

பல்லவம் ।
கத²யே மாத⁴வ கத²மிவ ரூபம்
தவ நிதராமநுரூபம் (கத²)
த்ரிபு⁴வநப³ந்து⁴ரக³ந்த⁴வஹம் மணி।
குண்ட³லமண்டி³தக³ண்ட³ம்
அத⁴ரருக³ஞ்சிதத³ந்தக³ணம் முக²-
நிந்தி³தபங்கஜஷண்ட³ம் (கத²)
நிர்மலகௌஸ்துப⁴கம்ரக³ளம் லஸ-

த³ம்ஸக³ளிதவநமாலம்
வத்ஸவிராஜிதவத்ஸதலம் வர-
ஹாரோதி³தருசிஜாலம் (கத²)
கரத்⁴ரு’தத³ரகமலாரிக³த³ம் ஜட²-
ரோஷிதபு⁴வநகத³ம்ப³ம்
கேஸரபா⁴ஸுரநாபி⁴தலம் கபி-
ஶாம்ப³ரகம்ரநிதம்ப³ம் (கத²)
கரிவரகரகமநோருயுக³ம் ம்ரு’து³-

ஜாநுக்ரு’தாகி²லலோப⁴ம்
(வத்ஸதலம் = உரஸ்த²லம் । த³ர: = ஶங்க:² ।)
ப்ரஸ்ரு’தாயுக³ஜிதகேகிக³ளம் ப்ரப-
தா³க்⁴ரு’தகமட²விஶோப⁴ம் (கத²)
வல்கு³ருகா³ததகு³ல்ப²யுக³ம் வர-
நூபுரபா⁴ஸுரபாத³ம்
ப⁴ங்கி³பதா³ங்கு³லிபங்க்தித⁴ரம் நக²-
மணித்⁴ரு’(க்⁴ரு’)ணிது⁴(த்⁴ரு’)தவிது⁴பாத³ம் (கத²)
ம்ரு’து³ரேகா²ஸக²பாத³தலம் பத்³-
நதமதிஶோதி⁴பராக³ம்
அமலதமாப⁴தமாலநிப⁴ம் ஜக³-
தா³நந்த³நநிகி²லாங்க³ம் (கத²)
தி³வ்யமித³ம் க²லு தவ ரூபம் லகு⁴
ஸம்ஹர ஜக³த³பி⁴ரூபம்
அயி மாமசிராத³வ கம்ஸாத³ல-

மவமாத³ஸவதம்ஸாத் (கத²)
தே³வகீவஸுதே³வாப்⁴யாம் தே³வ கீர்திபயோநிதே⁴ ।
ஏவமீடி³த ஏதௌ கா³மேவமீரிதவாந் ப⁴வாந் ॥ 27॥
(அவமாத் =அத⁴மாத் ॥)

மாதஸ்தாத தபஸ்யயா ஹி யுவயோர்மோமுத்³யமாநாத்மநா
ப்ராக்³ஜந்மஸ்மரணாய மே வபுரித³ம் தி³வ்யம் மயா த³ர்ஶிதம் ।

ஶஶ்வத்³ ப்³ரஹ்மதி⁴யாத²வா ஸுததி⁴யா மாம் ஸம்ஸ்மரந்தௌ யுவாம்
க்ஷிப்ரம் மத்பத³மாப்நுயாதமமிதை: ப்ராப்யம் ஹி புண்யோத்கரை: ॥ 28॥

நந்தா³லயே நந்த³ஸுதாம் ப்ரஸூதாம்
யஶோத³யாதா³ய யஶோத³யாப்³தே⁴ ।
நிதா⁴ய மாம் தத்ர நிதே⁴ கு³ணாநாம்
நிஷீத³ சாத்ரார்ய விஷீத³ மா த்வம் ॥ 29॥ (வர் மாத்ரார்ய)
ஶிஶுதாமிதவாநபி⁴தா⁴ய ப⁴வா-
ந்விஶதா³மிதி கா³ம் பஶுபாலமணே ।

ப்ரணயாத³தி⁴கம் விது⁴ரௌ பிதரௌ
ஜநிதாவபி தௌ ஜக³தீ மஹிதௌ (ஜக³தீமஹிதௌ)॥ 30॥

விஜ்ஞாய த்வந்மதம் த்வாம் த³த⁴த³த² க³தவாந் கோ³குலம் ஸூதிதல்பே
க்³ரு’ட⁴ம் விந்யஸ்ய சித்தம் த்வயி ச ஸ து யஶோதா³ப்ரஸூதாம் ஸுதாம் தாம்

।
த்⁴ரு’த்வா விஶ்லேஷபீடா³மபி ஸத³நமுபேத்யாஸ்த ஶௌரி: புரேவ

ஶ்ருத்வா கம்ஸோ ப⁴கி³ந்யா: ப்ரஸவமதிஜவாதா³பபாதாதிபாப: ॥ 31॥
((30)இதவாந் -ப்ராப்தவாந் ॥)

பாணிபஞ்ஜரக³தாம் ஸ்வஸு:ஸுதாம்
சாருபங்கஜமுகீ²ம் தவாநுஜாம்
ஆர்ய தே³ஹி சரமாமிமாமிதி
ப்ரார்தி²தோऽபி ஜக்³ரு’ஹே க²லோ ப³லாத் ॥ 32॥
ஹஸ்தாது³த்பத்ய ஸத்³யோ வபுரநுபமமாஸாத்³ய ச த்³யாம் ப்ரபத்³ய
க்ரூராத்மந் கிம் ஹ்தாயாமயி மயி பு⁴வி தே யத்ர குத்ராபி வைரீ ।
ஸம்பூ⁴தோ ஜ்ரு’ம்ப⁴தே யந்நிப்⁴ரு’தமிதி விபோ⁴ த்வத்³ப⁴கி³ந்யாம் க³தாயாம்
ஸாமோக்த்யா த³ம்பதீ தௌ ஸ து கிமபி ஸமாஶ்வாஸ்ய யாதோ நிகேதம் ॥ 33॥

10 sanskritdocuments.org



க்ரு’ஷ்ணகீ³தி அத²வா க்ரு’ஷ்ணநாடகம்

தத: ப்ரபா⁴தேऽஜித நிப்ரஹந்துமிஹார்ப⁴காணாமதி⁴கப்ரபா⁴ணாம் ।
மதோ³த்³ப⁴டாந் தை³த்யப⁴டாந் து³ராத்மா ஸ பூதநாமப்யஶிஷஹு(த்³து³)ராஶாம் ॥
34॥
வலபி⁴து³பலநீலம் ஸூதிதல்பே லஸந்தம்

விது⁴தம்ரு’து³பதா³ப்³ஜம் முக்³த⁴வக்த்ரம் ருத³ந்தம் ।
விவஶமதியஶோதா³ஸா து த்³ரு’க்³ப்⁴யாம் ப⁴வந்தம்

முஹுரபி ச பிப³ந்தீ நாப மோத³ம் கியந்தம் ॥ 35॥

ராமகி³ரிராகே³ண கீ³யதே । ஏகதாளேந வாத்³யதே ।
ஜக³தா³நந்த³நநந்த³நஜநநாகர்ணநதரலாத்மாலம்
வத³நமுதீ³க்ஷ்யஹிதாப்லுத ஆப்லுதஸாத³க்ரு’த ஸ கோ³ஜாலம்
((34)அஶிஷத்ஶாஸிதவாந்॥அர்ப⁴காணாமிதி கர்மணிஷஷ்டீ²॥ஆப்லுதஸாத³க்ரு’த
= வ்ரதிப்⁴யோ த³தௌ³ ।)
பல்லவம் ।
வ்யத³த⁴த கிம் பஶுபா ந ததா³ தவ
ஜநநோத்³யது³தா³ரமுதா³ (வ்யத³)
மாக³த⁴கா³த²(த⁴)கவந்தி³முகா²கி²ல-

வித்³யாஜீவிஜநாநாம்
விததாந மதிம் விததாதிமுத³ம்
விதரணதோ விப⁴வாநாம் (வ்யத³)
அதி⁴ஸ்ரு’தி விவித⁴ம் க்ரு’தநடநாநா-
மதி⁴க³தரஸவிவஶாநாம்
அபி⁴யயுராளய இஹ பஶுபாநா-
மப³லாவலிஸஹிதாநாம் (வ்யத³)
பா³லக ஜீவ சிரம் பாலய க²லு
வஸுதா⁴மிதி க்ரு’தலாபா:
அக்ரு’ஷத வ்ரு’ஷகோ³ததிமபி கபிஶாம்
நிஶயா பஶுபகலாபா: (வ்யத³)
ஸிஷிசுர்கு³ருஶிஷ்யௌ பித்ரு’தநயௌ
பயஸா குதுகபரீதௌ
(அக்ரு’ஷத =அகுர்வந் । நிஶயா =ஹரித்³ரயா ॥)

மித²இஹ பதிப்⁴ரு’தகௌ நவநீதை-
ரபி சிக்ஷிபுரவிநீதௌ (வ்யத³)
அவஹந் கதிசந கதிசந பதிதா
வ்யஹஸந் கதிசந காமம்
வ்யநத³ந் கதிசந கதிசந வித³தூ⁴
ரணவிஹ்ரு’திம் ச நிகாமம் (வ்யத³)
ப்ரதா³தும் நந்த³ம் தம் கரமத²ஸ கம்ஸாய மது⁴(து²?)ராம்

ப்ரயாதம் நந்த³ந்தம் பு⁴வநமஹிதேநாத்மஜநுஷா ।
ப்ரக்ரு’ஷ்டாத்³ரு’ஷ்டாநாம் ப்ரவரப²லபூ⁴தேந ப⁴வதா

ப்ரஹ்ரு’ஷ்டோ த்³ரு’ஷ்ட்வா கா³மவத³தி³தி ஶௌரி:ஸ்வஸுஹ்ரு’த³ம் ॥ 36॥
ப்⁴ராத: கிம் குஶலீ ஶிஶுஸ்தவ ச மே யத்நேந ரக்ஷ்யாவிமௌ

லக்ஷ்யந்தே ஸுது³ராசரவ்ரதபதே³ஹந்தோபஸர்கா³இஹ ।
தத்³யாஹீத்யுதி³தோ யயௌ ஸ க்ரு’தபோதாபாதநா பூதநா

தாவத்ஸம்ப்⁴ரு’தமஞ்ஜுளாங்க³லதிகா த்வாமாப பாபாஶயா ॥ 37॥
ஸா ஶாயிதம்(தாம்)த்வாம் ஶயநே நிஶாம்ய
ஸாஶா நிஹந்தும் ஜக்³ரு’ஹே ஸஹேலம ।
((37)க்ரு’தபோதாபாதநா = க்ரு’தபா³லகவதா⁴ ॥)

ஸௌந்த³ர்யஸம்மோஹிதஸர்வலோகா
மந்த³ம் ஜகௌ³ சாமலமந்த³ஹாஸா ॥ 38॥

கா³ம்போ³தி⁴ராகே³ண கீ³யதே । ஏகதாளேந வாத்³யதே ।
அதிலோப⁴நமயி லோசநயுக³ளம்
முகுளயாஸ(ஸி)குதோ ருசிப⁴ரயுக³ளம்
பல்லவம் ।
பா³லக மா குரு மா குரு ரோத³ம்
மாமகமாபிப³குசமுருமோத³ம் (பா³லக)
கிமபி கிஶோர நிஶாமய ஸுத மாம்
த்³ரு’ஶமுந்மீலய குவலயஸுஷமாம் (பா³லக)
விஶத³ய ம்ரு’து³லம் ஸுந்த³ரஹாஸம்
விஹஸிதவிகஸிதகுந்த³விலாஸம் (பா³லக)
க்ஷுதி⁴தோऽஸி கிமயி பஶுபாலமணே

ப்ரு’து²ரோசிரபாஸித தி³வஸமணே (பா³லக)
குசதோ க³ளதி பயோ ருசிஸத³நம்
கிமபி விதா³ரய தா³ரக வத³நம் (பா³லக)
(ருசிப⁴ரயுக் = காந்திபுரயுக்தம் ॥)

ஆபா⁴ஷ்யைவமபாயயஸ்குசமியம் ப்ராணை:ஸஹாஸ்யாஸ்த்வயா
ப்ராணோந்மோசகமாஶு சூசுகமஹோ பீதம் க்ரு’தம் மேசகம் ।

ப்ராணாகர்ஷணதீ³ர்ணமர்மநிவஹா ப்ராப்தா ப்⁴ரு’ஶம் வேத³நாம்
ப்ராபத்³ கோ⁴ரதராம் தநும் ப்ரருத³தீ ப்ராவோசதே³வம் ச ஸா ॥ 39॥

இந்தி³ஶராகே³ண கீ³யதே । சம்பதாளேந வாத்³யதே ।
ஹந்த ஸுத கிம் த்வமிதி ஸந்தபஸி ஹந்த மா-
மந்தரிதப³ந்த⁴க்⁴ரு’திஸந்ததிமிமாம்
பல்லவம் ।
முஞ்ச ப³த முஞ்ச ப³த கிஞ்சந குசம்
டி³ம்ப⁴ மம த³ம்ப⁴ஹர ஸம்ப்⁴ரு’தஶுசம் (முஞ்ச)
ஸஞ்சலஸி கிஞ்சந ந வஞ்சநரதாந்வஹம்
ஹந்த நநு வஞ்சிதாவஞ்சிதாஹம் (முஞ்ச)
ஸம்ப்ரதி து ஸம்பதிதஸம்ப⁴ரிதஸம்ப்⁴ரமா-
மஞ்சதி ருக³ஞ்சிதாம் பஞ்சதா மாம் (முஞ்ச)
ஶிதி²லநிகி²லேந்த்³ரியா ப்ரு’து²லஹ்ரு’த³யவ்யதா²
பரிப்ரு’தி²வி ப³த பதாம்யஹமநாதா² (முஞ்ச)
விவ்ரு’த்தநேத்ராத² விகீர்ணகேஶா விமுக்தநாத³ப்ரதிநாதி³தாஶா ।
பதௌ³ பு⁴ஜௌ கேஶவ ஸா விஸார்ய பபாத பூ⁴மௌ ஸஹ பாத³பௌகை: ⁴ ॥ 40॥
((39)பீதம் க்ரு’தம் =அபீயத, பதிவர்ணமக்ரியத ச ॥)

வ்ரஜபதே³ ஶ்ருதிதா³ரணதா³ருணஸ்வநிதஜாதப⁴யாகுலவல்லவே
வ்ரஜபதேர்த³யிதா க்ரு’தகே²லநம் தது³பரீஹ ப⁴வந்தமுபாத³தே³ ॥ 41॥
க³த்வா கோ⁴ஷம் ஸகோ⁴ஷம் வ்ரஜபதிரஶநைரக்ஷதாங்க:³ஸுதோऽஸௌ

தி³ஷ்ட்யா தி³ஷ்டாநுகூல்யாந்நியதமபக³தோ ம்ரு’த்யுவக்த்ராதி³தி த்வாம் ।
ஆதா³யாலிங்க்³ய ரம்யம் வத³நஸரஸிஜம் வீக்ஷ்ய வீக்ஷ்யாபி சும்ப³ந்

ப்³ரஹ்மாநந்தே³ நிமக்³ந:ஸ துஸுக்ரு’தநிதி⁴ர்நைவ கிஞ்சித்³வ்யஜாநாத் ॥ 42॥

kRRiShNagIti.pdf 13



க்ரு’ஷ்ணகீ³தி அத²வா க்ரு’ஷ்ணநாடகம்

ஜந்மர்க்ஷே த்வம் ஜநந்யா முரஹர ஶகடாத⁴ஸ்தலே ஶாயிதஸ்தத்
பத்³ப்⁴யாம் க்ஷிப்த்வாத² வாத்யாவபுஷமபி த்ரு’ணாவர்ததை³த்யம் வ்யதா³ரீ: ।

க³ர்கே³ (க³ர்கே³ம்)ப⁴ர்கோ³பமாநம் வ்ரஜபதிரவலோக்யாவ்ரஜந்தம் ப்³ரஜம் தம்
தேநைவாதாநயந்நாம ஸ முஸலப்⁴ரு’தா தே ப³தாநந்தநாம்ந: ॥ 43॥

நந்த³பாக ந்ரு’ணாம் புண்யவ்ரு’ந்த³பாக விபோ⁴ ப⁴வாந் ।
மந்த³மைத⁴த கோ⁴ஷம் ஸ்வைர்நந்த³யந் பா³லசாபலை: ॥ 44॥

பந்தாயிரிராகே³ண கீ³யதே । பஞ்சகாரிதாளேந வாத்³யதே ।
பா³லஸோமபா⁴ஸமாந-
பா²லலோலநீலபா³ல-

((44)நந்த³பாக = நந்த³பா³லக ।)
ஜாலலளிதவத³நக³ளித-
லாலயாகுலாக்ரு’தே
பல்லவம் ।
ஶைஶவம் து தவ விலோப⁴நம் பஶுபதநய
ஶைஶவம் து தவ விலோப⁴நம்
லக்ஷ்யமாணரத³நமுகுள-

வீக்ஷணீயம்ரு’து³லஹஸித-
வீக்ஷணாதிவிவஶஹ்ரு’த³ய-
விஶ்வகாமிநீததே (ஶைஶ)

ரோத³நேஷு மஷிமலீம-
ஸாதிதீ³நமுக²ஸரோஜ-
லோகநேஷு முஷிதகோ⁴ஷ-

யோஷிதா³வலீத்⁴ரு’தே (ஶைஶ)

நியமஹீநஹாஸரோத³-
நிருபமாநநாவலோக-
நிரதிஶாயநோருமோத³-
விவஶகோ³பஸம்ஹதே
அங்க³ஸங்க³ஸங்க³தாங்க³-
நாஜநேந நீயமாந
க்³ரு’ஹாத்³க்³ரு’ஹம் ரமாபதே

ஸாத³ரம் கராத் கரம் (ஶைஶ)

அஸ்பு²டாக்ஷராதிரம்ய
ஜல்பிதாம்ரு’தைகஸேக-
கல்பிதோருபுண்யலோக-
கர்ணமோத³ஸத்பதே (ஶைஶ)

ஸங்கவ(ங்க்வ)ணத்ஸ்வகங்கணோரு-

கிங்கிணீகமங்கணேஷு
ரிங்க²ணேந பங்கஸங்க³-
தாங்க³ஸுமநஸாம் க³தே (ஶைஶ)

விஶ்வமபி தவாஸ்ய ஏவ
விஶ்வமஜித வீக்ஷ்ய தே³வ (வர் விஶ்வமஹித)
விஸ்மயாதிவிஹ்வலீக்ரு’-

தா ப்ரஸூரஸௌ ச தே (ஶைஶ)

பாணிஜாநுசங்க்ரமே து
நூபுராருதோத³யே கி-
மேததி³தி முஹுர்விவ்ரு’த்த்ய
வீக்ஷ்ய விஹிதலகு⁴க³தே (ஶைஶ)

பா³லமாதுலம் விலோக-
யேதி மாத்ரு’கதி²தமிந்து³-

மாஜுஹோத² தாரகாபி⁴-
ரபி ஸ ஸவித⁴மாப தே (ஶைஶ)

த³ர்பணோத³ரேऽங்க³மகி²ல-

தர்பணம் நிஜந்நிஶாம்ய
ஸப்ரமோத³மர்ப⁴கேதி
சாஹ்வயோ ஜக³த்பதே (ஶைஶ)

ஸ்வாமிந்நந்தா³த்மஜந்மந்நிருபமஸுக²ஸந்தோ³ஹஸந்தோ³ஹநாத்மந்
ஸாகம் லோகாபி⁴ராமேண ச த³நுஜவிராமேண ராமேண தேந ।

வேலாதீதப்ரமோத³ஸ்திமிதபஶுபநாரீத்³ரு’ஶைரீத்³ரு’ஶைஸ்த்வம்
ஹேலாஜாலைருதா³ரைரவிரதமதநோராகுலம் கோ³குலம் தத் ॥ 43॥

கோ³போபநீதநவநீதபரீதபாணிம்
த்வாம் த்³வோऽபிதி³வ்யநக²தீ³பிதகண்ட²பூ⁴ஷம் ।

வந்தே³ த³ராஙகுரது³தா³ரரதா³பி⁴ராமம்
வக்த்ரேந்து³கந்த³ளிதஸுந்த³ரமந்த³ஹாஸம் ॥ 44॥

((43)ஸ்திமிதா: பஶுபநாரீணாம் த்³ரு’ஶா நேத்ராணி யேஸ்தை: ।
ஆபம் சைவ ஹலந்தாநாமித்யாப் ॥
(44)வ்யாக்⁴ரநகா²க்ரு’திர்பூ⁴ஷாவிஶேஷ: கேரளேஷு வாலகைர்தா⁴ர்யதே ।
தத³நுஸாரீத³ம் வர்ணநம் ॥)

லோலம்பா³வலிலோப⁴நீயஸுஷமம் லோலம் விஹாரே வதூ⁴-
ஜாலம் வ்யாகுலயந்தமஸ்பு²டகி³ரம் வ்யாலம்பி³காஞ்சீகு³ணம் ।

ஆலம்ப³ம் ஜக³தாம் முகா²ம்பு³ஜக³ளல்லாலம் க³ளாந்தோஹ(ல்ல)ளத்³-
பா³லம் த்வாம் ஹரித³ம்ப³ரம் மம மநோ பா³லம் ப³தாலம்ப³தே ॥ 45॥

த⁴ந்யம் ஸ்தந்யம் தி³ஶந்தீமிதரகுசமுக²வ்யாப்ரு’தம் த்வத்கராப்³ஜம்
வ்யாசும்ப³ந்தீம் மநோஜ்ஞம் ப³த³நஸரஸிஜம் ஸ்வைரமாலோகயந்தீம் ।

ப்ரேமார்த்³ராம் மாதரம் ஸ்வாம் ஶிவ ஶிவ வத³நே ஸ்மைரதாரைரபாங்கை³-
ர்முக்³த⁴ம் ப்ரோத்³வக்ஷிமாண: புருஸுக்ரு’தநிதி⁴ம் மோத³யாமாஸிதை²நாம் ॥

46॥
பா³லலோகமவலோகயந்நயம் கே²லநாகுலமதா²த்மஸந்நிதௌ⁴ ।
உத்³யதோऽமுமநுயாதுமாத³ராது³த்தி²தோ நிரபதோ ப³தாகுலம் ॥ 47॥
இஹாங்க³ஸங்கா³த³பி பாத³பாம்ஸுஸங்கோ³ வரீயாநிதி கிம் த⁴ராயாம் ।
பாபாபஹாப்⁴யாம் பத்³பங்கஜாப்⁴யாம் சரந் பரிக்ரீடி³துமுத்³யதோऽபூ:⁴ ॥ 48॥

கேதா³ரகௌ³ட³ராகே³ண கீ³யதே । சம்பதாளேந வாத்³யதே ।
பாதா³ம்பு³ஜேந பஶுபாலாங்க³நாநிவஹ-

பா³ஹாவலம்பி³த கராரவிந்த³ம்
((45)ஹரித³ம்ப³ரம் = பீதாம்ப³ரம் ॥)

ஸஞ்சேரிதே²ஹ ம்ரு’து³ஸஞ்ஜாதமஞ்ஜுதர-
மஞ்ஜீரநாத³மத² மந்த³மந்த³ம்
பல்லவம் ।
நீலாம்ப³ரேண ஸஹ ப⁴வதா க்ரு’தம் (?)

லீலாயிதம் ஜயதி ஜக³தா³த்³ரு’தம் (நீலாம்)
மத்ஸவித⁴மேஹி யத வத்ஸேதி வா(பா³)ஹுயுக³-

முத்ஸார்ய தாதேந ஜாதமோத³ம்
உக்தே து பி⁴த்திமவலம்ப்³ய ம்ரு’து³ஹாஸமத்³-
ஸோயாங்கமவிஶோ விவஶபாத³ம் (நீலாம்)
ஸஞ்சரந்நவலம்ப³விகலமத²ஸம்மத³ம்
முரமத²ந ஸந்ததம் த³த³த³பாரம்
தத்ர தத்ராபி நிஜமித்ரகைராதா³தி⁴த²
பாவிதம் பத³பராகை³ரகா³ரம் (நீலாம்)
த்³ருதக³தௌ நிபதிதம் புநரபி ஸமுத்தி²தம்
நிபதிதம் சாமுமவலோகயந்தீ
பங்காங்க³ராக³ருசிராங்க³ம் ப⁴வந்தமத²
மாதா ஸமாத³தே³முத³மயந்தீ (நீலாம்)
பஶுபாங்க³நாஸத³ஸி ப்⁴ரு’ஶதுங்க³குசகும்ப⁴-
க்⁴ரு’தகம்பமநுஸரதி புருவிலாஸம்
வ்யாவ்ரு’த்ய தை³த்யமத²நாலப்ய யத்கிமபி
சாலப்ய யாதோऽஸி லளிதஹாஸம் (நீலாம்)
ஹர்ஷேண விஹரணேநிகடமதிகர்ஷேண (?)

க³தமஜித தர்ஷேண ப³த ப⁴வந்தம்
முதி³தமதிராதா³ய ம்ரு’து³ஹஸிதமம்பா³ சு-
சும்ப³முக²மீஷது³ந்மிஷிதத³ந்தம் (நீலாம்)
ஶ‍்ரு’ங்கா³யுதா⁴த³பி பு⁴ஜகா³யுதாத³பி ச
த³ம்ஷ்ட்ராயுதா⁴த³பி ச த³ஹநதோ வா
த்வாம் பரித்ராதுமபி க்ரு’த்யாநி கர்துமபி
ஶக்தேயமஜநி ந ஹி விவஶபா⁴வா (நீலாம்)
தா³த்யூஹகோகிஶுகபாராவதாந் தா⁴வ-

தோऽநுதா⁴வந் விஹதிவிவஶபா³லை:

லீலைகலோலோ ப⁴வந்நத² ப⁴வாநதி- (வர் லீலைகலோப⁴வாந்)
ஜவாத³லமவாரி தரஸா பஶுபஜாலை: (நோலாம்)(வர் பஶுபபா³லை:)

பா³ஹாக்³ரஸுக்³ரு’ஹீதபா³லம் ஹி வாத்ஸக-
ஸமாக்ரு’ஷ்யமாணமிஹ ஸர்வதோ வா
த்ரைலோக்யநாத²மவலோக்யதநுமாலோக்ய
ஸகுதுகம் த்வாம் ஜஹம்(ஹ)ஸுருபரி தே³வா: (நீலாம்)
ராமேண ஸாகமபி⁴ராமேண ரிபுக³ணவி-

ராமேண யவி(யி)த² ப(ய)த்ரோருதோஷா:
தத்ரைவ தே³வ தவ கா³த்ராவலோகைக-
சித்தா விசேருரபி கோ⁴ஷயோஷா: (நீலாம்)
வ்ரஜபத³வநிதாநாம் சோரணம் சேதநாநாம்

விவித⁴மிதி விதந்வந்நச்யுதாசேதநாநாம் ।
அபி ரசயிதுகாமோ நூநமப்யூநகாமோ

த³தி⁴க்⁴ரு’தநவநீதக்ஷீரசௌர்யோத்ஸுகோऽபூ: ⁴ ॥ 49॥
மயோபயுக்தம் ஹி யதா²கத²ஞ்சிந்முக்திப்ரத³ம் ந்ரு’(நூ)நமிதி த்வயைவம் ।
ஸமுத்³யதம் தாஸு த³யார்த்³ரபா⁴வாந்மந்யேऽந்யதா² சோரயஸீஶ கிம் த்வம் ॥ 50॥

பாடிராகே³ண கீ³யதே । ஏகதாளேந வாத்³யதே ।
ஏஹி குமார முதா³குரு நடநம்
நூதநக்⁴ரு’தமூல்யகமதிகமநம்
இதி யுவதிகி³ரா ம்ரு’து³நிஹிதபத³ம்
க்ரு’தநடநோ க்⁴ரு’தமபிபோ³ऽதிமுத³ம்
பல்லவம் ।
முரஹர கிமிஹ ந ப³த ப⁴வதா
க்ரு’தமதி⁴த³தி⁴க்⁴ரு’தலோப⁴வதா (முரஹர)
அவநீமவலம்ப்³ய பதா³ஞ்சலதோ
பு⁴ஜமுந்நீயோந்நமிதாங்க³லதோ
க்⁴ரு’தக⁴டமபி நாஸ்ப்ரு’ஶத³ஜித ப⁴வாந்
பரிஹஸிதோऽஜநி ஜக³த³பி மிதவாந் (முர)
த்³ருதமுபநேதுமநா நவநீதம்
ப்⁴ரு’ஶமவிநதி(நீத)ப⁴வாநபநீதம்
அபி⁴பத்ய க⁴டம் நிஜகா³த்ரலதா-
மபி⁴வீக்ஷ்ய க³தோ மணிபி⁴த்திக³தாம் (முர)
உச்சமுலூக²லமதி⁴ரூட⁴வதா
ஶிக்யம் கத²மபி ச க்³ரு’ஹீதவதா
ப⁴வதா க³ளிதாதி⁴கலளிதபதா³
ப³த தோ³ளாவிஹ்ரு’திரதாநி ததா³ (முர)
நிஜக்³ரு’ஹக்ரு’த்யே நிரவதி⁴யத்நே

பித்ரு’ஸுதப்⁴ரு’த்யேஷு ச ப்⁴ரு’ஶஸக்தே
யுவதிஜநே த³தி⁴க்⁴ரு’தமபி ஹ்ரு’த்வா
பபித² பி³டா³லக³ணாய ச த³த்வா (முர)
த³த்⁴யாதி³கக⁴டநிகடோபக³தே-
ர்நித்⁴யாநே ஸமுசிதஹேதுக்ரு’தே
(நித்⁴யாநே = த³ர்ஶநே ॥)

ப³த்³தா⁴த³ரமுபதத³மாஹிதவா-
நத்³தா⁴ஜித விஹரணவஸ்து ப⁴வாந் (முர)
விமோஹநாநாமபி வா விமோஹநம்
ப்ரமோத³நாநாமபி வா ப்ரமோத³நம் ।
கிஶோரலீலாயிதமீஶ தே விபோ⁴
விஶேஷரம்யம் விவஶீகரோதி மாம்
॥ 51॥

ஶங்கராப⁴ரணராகே³ண கீ³யதே । சம்பதாளேந வாத்³யதே ।
நந்த³நந்த³நேஹ து³க்³த⁴லோப⁴தோ ப⁴வா-
ந்மந்த³மந்த³மேவ கே³ஹமேகமேயிவாந(ந்)
மந்த²த³ண்ட³க²ண்டி³தாதிதுங்க³கும்ப⁴தோ
நிபதிதம் பபௌ பயோ முகே²ந மோத³த:
பல்லவம் ।
விஶ்வநாத² தவ து சோரணேஷு நைபுணீ
விஸ்மயாவஹேஹ லோகஹ்ரு’த³யஹாரிணீ (விஶ்வ)

சக்ஷுஷைவ காபி வீக்ஷ்ய மந்தி³ராந்தரே
சோரயந்தமிஹ ப⁴வந்தமவஸராந்தரே
(உபதத³ம் = தம்ய ஸமீபே ॥)

சோரயேதி கீலிதாரராக³தாப³லா
நந்த³மிஹ நிஶாம்ய ப³த ப⁴வந்தமாகுலா (விஶ்வ)

கிம் த்வயாப்யபே⁴தி³ சௌர்யஸர்க³வேத⁴ஸா
க⁴ட இதீரிதே கயாபி ஸரளசேதஸா
மர்கரசிதகர்ம கிம் மயேதி கைதவா-
தா³ஹிதோருகோபமாலபோऽதிவைப⁴வாத் (விஶ்வ)

திஷ்ட² சோர த்³ரு’ஷ்டகைதவேதி வாதி³நீம்
ம்ரு’ஷ்டபாணிரித்த²மூசிதா²த² காமிநீம்
த்³ரு’ஷ்ட ஏஷ கிந்ந கஷ்டபா⁴ஷிணீஹ மேம்
ருஷ்டமாநஸே கரோऽது⁴நா த்வயாத⁴மே (விஶ்வ)

அலமலமயி லீலாலோலகோ³பாலபா³லை:

ஸஹ விவித⁴விஹாரைஸ்தேऽயமாஹாரகால: ।
ப்ரணயவிவஶயேத்த²ம் ப்ரார்தி²தோऽத்⁴யம்ப³யாகா³
ந து நவநவநீதோத்³க³ந்தி⁴வக்த்ராரவிந்த:³ ॥ 52॥

நவமநவமமாஜ்யம் ப்ராஜ்யஹர்ஷம் ஜிஹீர்ஷு:
க்வசந வத³நவாதேநாஶு நிர்வாப்ய தீ³பம் ।
(கீளிதாரரா = ப³ஜ்ர(ப³த்³த⁴)கவாடா ।)
வலயமணிக³ணாபா⁴ஜாலப⁴க்³நாபி⁴லாஷோ
நிஶி நிவவ்ரு’திஷே ச ம்லாநவக்லா(க்த்ரா)ம்பு³ஜந்மா ॥ 53॥
தர்ஷாத³வாபதி³ஹ க³வ்யக்³ரு’ஹம் ஸதோஷம்

பீ⁴த்யா ததோ நிவவ்ரு’தே ச ப⁴வாந் ஸஶோகம் ।
ஏவம் முஹு:ஸுலளிதாநி க³தாக³தாநே(நி)
தந்வந்நவிந்த³த³ஜிதாமிதஶோகமேவ ॥ 54॥

ஏவம் தே³வாதிஹ்ரு’த்³யைஸ்த்ரிபு⁴வநமஹிதைரப்⁴யுபாயைரநேகை-
ர்து³(மு)க்³த⁴ம் து³க்³தா⁴தி³முஷ்ணந்நிஹ ஸஹ மநஸா பஶ்யதாம் ஶ‍்ரு’ண்வதாம்

ச ।
த⁴ந்யைரந்யூநராக³ம் வ்ரஜயுவதிஜநைராத³ராதீ³க்ஷ்யமாணோ

பா³லைரக்ஷீணபுண்யைரநவரதமரம்ரம்யதா² ரம்யமூர்தே ॥ 55॥
ஸதா³முத்³தா³(தா³)லோகத கேவலம் த்வாம்
ஜநோ மநோஜ்ஞாநபி நாந்யபா³லாந் ।
விது⁴ம் வித்⁴யாதி⁴கபா⁴ஸமாநம்
விதோ⁴ விலோகேத கிம்ரு’க்ஷபே⁴தா³ந் (56)

((55)அரம்ரம்யதா:² =அபீ⁴க்ஷ்ணமரமதா:² । யஙந்தால்லங் ॥
(56)விதோ⁴ = விஷ்ணோ । ரு’க்ஷபே⁴தா³ந் = நக்ஷத்ரவிஶேஷாந் ॥)

ஹ்ரு’த்³யே பதா³ர்தே²ऽபி ஸதா³வலோகாத் குதூஹலம் ஹீயத ஏவ லோகே ।
விஶ்வைகரம்யாநந பஶ்யதாம் த்வாம் வ்யஜ்ரு’ம்ப⁴தேவாந்வஹமம்பு³ஜாக்ஷ ॥ 57॥

மந்த³ம் விந்யஸ்ய பாதா³ம்பு³ஜமதிசகிதோ ஜாது மஞ்ஜீரநாதா³-
த்தத்ரத்யே கே³ஹக்ரு’த்யே நிரத இஹ ஜநே கூ³ட⁴மந்த: ப்ரவிஶ்ய ।

ஶிக்யாது³த்³த்⁴ரு’த்ய து³க்³த⁴ம் ஸஸகி²ஸமபிப³ஸ்தாவதே³வாங்க³நாபி⁴-
ர்த்³ரு’ஷ்டோ தா⁴வந் க்³ரு’ஹீதோऽந்திகமத² க³மிதோ மாதுருக்தா ச ஸைவம் ॥

58॥

மலஹரிராகே³ண கீ³யதே । சம்பதாளேந வாத்³யதே ।
த்வத்ஸுதேநாமுநா யத்ஸ்ம நோ பி⁴த்³யதே
தத்³வ்ரஜே குத்ரசித்³வித்³யதே நோ
முக்³த⁴த்³தி⁴(த³தி⁴)நவநீததக்ரக்⁴ரு’தரக்ஷணம்
நியதமஸ்மாபி⁴ரிஹ ஶக்யதே நோ
பல்லவம் ।
கோ³குலைகாதி⁴பே ஸூநுரயி தே
கோ³குலே ஸகலமபி ரஹஸி ஹரதே (கோ³)
தே³வி மே மந்தி³ரே பா³லவ்ரு’ந்தை³ரமா
நந்த³நேநாக³ம்ய மந்த³மந்த³ம்
(பா³லவ்ரு’ந்த³ரமா - பா³லகஸமூஹை:ஸஹ ॥)

கோ³ரஸம் க்³ரு’ஹநிஹிதமாபீய பாதிதம்
ப³த த்³ரு’ஷதி³ பாடிதம் கும்ப⁴வ்ரு’ந்த³ம் (கோ³)
தே³வி மே மந்தி³ரே தோ³ஹநவ்யாப்ரு’தாம்
லோப⁴நோ லோகயந்மா குமாரை:
ஆவிஶ்ய க³ர்ப⁴க்³ரு’ஹமநிரீக்ஷ்ய து³க்³த⁴மய-
மாக்ரோஶ்ய ஶிஶுஜநமயாது³தா³ரை: (கோ³)
தே³வி மே மந்தி³ரே ஸஞ்சரந்மந்த²ரம்
வஞ்சகோ நிஶி ச த³தி⁴ரஸநராகா³த்
வலயமணிக³ணரூசா து⁴ததமா த³தி⁴ பிப³-
ந்நதி⁴ரஸம் ஸபதி³ஸரஸம் ஸமாகா³த் (கோ³)
(வர் ஸ சாகா³த்)
தே³வி மே மந்தி³ரே மந்த³மேத்யாகி²லே
கேளிதோ³ளாகுலே க³வ்யமோஹாத்
ப்ராஜ்யரஸமாஸ்வத³ந்நாஜ்யரஸமார்த்³ரய-

ந்மம த்³ரு’ஶமநேந க³தவாந் ஸகே³ஹாத் (கோ³)
தே³வி மே மந்தி³ரே லீலாஹவாவலோ-
காகுலைரவிதி³தோ நிகி²லலோகை:
ஆபதந்நேஷ பய ஆபிப³ந்நோதுமபி
பாயயந்நிர்யயௌ கோ³பதோகை: (கோ³)
(ஓதுர்பி³டா³ல: । தோகமபத்யம் ॥)

தே³வி மே மந்தி³ரே பீ⁴ஷயித்வா ப்⁴ரு’ஶம்
க்ரந்த³யித்வாப்யயம் பா³லஜாலம்
ஆகுலே ஸகலஜந ஆபதத் கலஶக⁴ட-
மாவஹந்நக³மத³பி ஹேலயாலம் (கோ³)
தே³வி மே மந்தி³ரே சாமுநா மோசிதம்
வாத்ஸகம் வீக்ஷ்ய ப்⁴ரு’ஶவிவஶபா⁴வே
நிரயதி ஜநேந்தரேத்யாபஶ்யதா கிமபி
க⁴டகுலே மேஹயித்வா த³தா⁴நே(வே)(கோ³)
தே³வி மே மந்தி³ரே பீட²ப்⁴ரு’தபீட²க³த-
பா³லக³ளகோ³க⁴டமஸௌ விபி⁴ந்த³ந்
க்ஷீரதா⁴ராம் கரேணாபிப³ந்நிதவதூ⁴-
த்³ரு’ஶி பய:ஷ்டீ(ஷ்டீ²)வ்யஞ்ஜகா³ம நந்த³ந் (கோ³)
நந்த³பத்நீஹ தே நந்த³நேநாஹிதம்
வ்யாப்ரு’தம் பா³லசாபலமிதீத³ம்
அக்ஷமாமஹி வயம் ஶிஷ்யதேऽயம் ந சேத்
அக்ஷமா ரக்ஷிதும் ஸமமபீத³ம் (கோ³)
(கலஶக⁴ட: =க்ஷீரக⁴ட: ॥ வாத்ஸகம் = வத்ஸஸமூஹ: ।)
தே³வி நநு பஶ்ய விஶ்வசோரோऽயம-
வதிஷ்ட²தே ஸுப்ரதீக இவ லோகே
கிஞ்ச யத்கிஞ்சந ச வஞ்சிதம் நோ மயே-
தி ஸ்பு²டம் நாடயதி நிஜவிலோகே (கோ³)
தே³வி நநு பஶ்யேத³மபி வதூ⁴ப⁴ணிதிரிதி
விததை²வ நநு ஜநநி நயது⁴ரீணே
விஶ்வஸிஹி ந ச வசநமேததி³தி மஞ்ஜ்வஸா-
வஞ்ஜஸா வ்யஞ்ஜயதி நயநகோணே (கோ³)
ஶ்ருத்வா தாஸாம் விலாபம் ப⁴யவிவஶத்³ரு’ஶம் ம்லாநநம்ராநநாப்³ஜம்

த்³ரு’ஷ்ட்வா சாஸக்தபாணித்³வயமதி⁴க³ளமுர்வ்யாம் லிக²ந்தம் பதே³ந ।
ஶோகஸ்நேஹாநுகம்பாவிவஶிதஹ்ரு’த³யா ஶிக்ஷணேऽஶிக்ஷணே வா
நேஶா ஸூநும் ந்யகா³தீ³த³திருஷமபி⁴நீயேயமுத்³யம்ய த³ண்ட³ம் ॥ 59॥
மஹிதவம்ஶே மஹிதஜாதே (வர் விஹிதஜாதே)
ரதிரஹோ தே கத²மகார்யே
கத²ய சௌர்ய(ர்யே)கலிநிகாய்யே
தநய வார்யே பரமநாயேம்(ர்யே)
விதி³தநீதே து³ர்விநீதே
விக³தபீ⁴தே லளிதகீ³தே
விப⁴வஜாதம் தோ நிகேதே
ப⁴வதி நூநம் ஶ்ரீஸமேதே
தப³ஸுபோ³தே⁴ கு³ணபயோதே⁴
ரிங்கி³தம் கிம் ந்வந்தரங்கே³
பரமதுங்கே³ ப⁴ரிதஸங்கே³
குடிலதாயா ஹந்த ரங்கே³
தநய சௌர்ய(ர்யம்)விஹஸநீயம்
பு⁴வி விகே³யம் பு⁴வநஹேயம்
பரமமுஷ்மாந்ந து விதே⁴யம்
ப⁴வது ப⁴த்³ரோ நநு விதே⁴ऽயம்
ஜநநஸாராஞ்ஜநய ஸூநூ-

நித்யநாத²ம் பு⁴வநநாத²(த²ம்)
ஜநநசோரம் தநயமாபம்
விதி⁴ப³லாத்த்வாம் விஹிதநாத²ம்
ப்ரணயப⁴ரபரீதாம் பா⁴ரதீம் மாதுரேதா-
மஜித மது⁴ரவாதீ³ த்வம் நிஶம்யேத்யவாதீ:³ ।

வசஸி தவ வரிஷ்டே²ஸர்வதா³ம்பா³வதிஷ்டே²
ஶப இஹ சரணாப்⁴யாம் தத் ப்ரஸீதா³முகாப்⁴யாம் ॥ 60॥

(அநாத²ம் =அயாசிஷி । விஹிதநாத²ம் = க்ரு’தோபதாபம் ॥)

ஶ்ருத்வா கர்ணரஸாயநம் தவ கி³ரம் ப்ரீத்யா யஶோதா³வத³-
த்³கோ³ப்யோ நந்த³த நந்த³நேந ந ப⁴வேத் கோऽப்யாதி⁴ரஸ்மாத் பரம் ।

ப்ரோதீ³ர்யோதி விமுஷ்டமிஷ்டத³ விதீர்யாஸௌ தவ ஶ்ரேயஸே

த³ண்ட³ந்ந்யஸ்ய தவாஸ்யபி³ம்ப³மதி⁴கப்ரேம்ணா சுசும்போ³த்ஸ்மிதம ॥ 61॥
லீலாலோலே கதா³சித்வயி ப²லகுலஸஞ்சோரணாத்யந்தகுப்யத்³-
பா³லோக்தத்வந்ம்ரு’தா³ஶஶ்ரவணகுபிதயா ப்ரோசிஷே த்வம் ஜநந்யா ।

வத்ஸேஹ த்ய(ஹாத்ய)ந்தகுத்ஸ்யம் ஜக³தி ம்ரு’த³ஶநம் கிம் க்ரு’தம் து³ர்விநீத
ஶ்ருத்வா தத்³வாசமாத்யம்(ஸ்யம்)விகசகமலதே³ஶ்யம் த்வயாஶு வ்யதா³ரி ॥

62॥
ம்ரு’தா³ஶஸந்தே³ஹவிதா³ரணே ததா³
நிஜாநநே தே³வ முதா³ விதா³ரிதே ।
மஹீமஹீநாம் மஹிதாந்மஹீத⁴ராந்
ஸமா:ஸ்வமாதுஸ்த்வமதீ³த்³ரு’ஶோ தி³ஶா: ॥ 63॥ (வர் தி³ஶ:)

மத்²நத்யாம் த³தி⁴ மாதரி த்வமபிபோ³ க³த்வா ஸ்தநம் ஜாது ஸா
ப்ரோத்³த⁴ர்தும் லகு⁴ து³க்³த⁴முத்ஸ்ரு’தமகா³த் க்ருத்³தோ⁴ऽர்த⁴பாநாத் ப்⁴ரு’ஶம் ।
((62)கமலதே³ஶ்யம் = பத்³மஸத்³ரு’ஶம் ॥ (63)ஸமா: =ஸர்வா: ।
தி³ஶா இதி பா⁴கு³ரிமதேநாப் ॥)

பி⁴த்த்வா தத³(த்³த³)தி⁴பாத்ரமாத்தநவநீதோ யாதவாநேதயா
த்வம் சாந்வீய த்⁴ரு’தோऽத² ப³ந்த⁴நஹரோ ப³த்³தோ⁴ ப³தோலூக²லே ॥ 64॥
ஆக்ரு’ஷ்யேத³முலூக²லம் த⁴நத³ஜாவாபாத்ய தாவர்ஜுநௌ

ஶாபாந்மோசிதவாந்வ்யமோசி ச ப⁴வாந் பித்ராத²ஸத்ராகி²லை: ।
யாதோ ஜாதுசநோபநந்த³வசஸா ப்³ரு’ந்தா³வநம் பாவநம்

வத்ஸாநாமவநோத்ஸுகோऽப⁴வத³த² த்ரைலோக்யரக்ஷோத்³யத: ॥ 65॥

அ(ஆ)ஹரிராகே³ண கீ³யதே । ஏகதாளேந வாத்³யதே ।
அஹநி ச குஹசந ரசயந்நத³நம்
ப்ரக³இஹ ஹலிநா ப்ரமுதி³தவத³நம்
தபநீயகலாபைரஜித ப⁴வாந்
கமநீயோऽபி ச காசம் த்⁴ரு’தவாந்
பல்லவம் ।
விவித⁴ம் வித³தி⁴த² விஹ்ரு’தாநி விதோ⁴
விபிநே பா³லகவிலஸிதஸவிதோ⁴ (விவி)
முரளீம் க³வலம் கலயந்நிலயா-

நி(ந்நி)ஜதர்ணகஸங்க⁴யுதோ நிரயாத்
(தபநீயகலாபை: =ஸ்வர்ணபூ⁴ஷணக³ணை: ॥ தர்ணகோ வத்ஸ: ॥)

முரளீரவதரளீக்ரு’தஹ்ரு’த³யை-
மு(ர்மு)ரஹர ப்ரு’து²கைரபி ச ஸஹ்ரு’த³யை: (விவி)
பரிபா⁴ஸுரபரபா⁴க³லலாமா
ப்⁴ரு’ஶபாவநஶுப⁴பா⁴ஜநநாமா
வநமாரித² விஷமாயுத⁴தா⁴மா
விததோரஸி ஸததோதி³ததா³மா (விவி)
ரசயந்முரளீம் முக²ராம் மது⁴ரம்
ரஜயந்நபி விபிநே ம்ரு’க³நிகரம்
ரமயந்நுலபைர்வத்ஸகநிகரம்
ரஸயந்நசரோऽர்ப⁴கநிகரமரம் (விவி)
ப²லத³லவிலஸிததருமந்யாயாம்
க²ரதரதி³நகரகரஶூந்யாயாம்
தவ பத³நளிநமிளநத⁴ந்யாயாம்
வ்யஹரோ நரவர வரவந்யாயாம் (விவி)
ஹேலாப⁴ரதோ முரஹர முஷிதம்
லீலாஸாத⁴நமபரைர்விதி³தம்
வேலாதீதப்ரமுதி³தமிஹ ஜஹதோ
பா³லாந் ஸமபி⁴நநந்தி³த²ஹஸதோ (விவி)
(வநமாரித² = வநம் ப்ராபித² ॥)

க்வசநாரசயந்நாஹவமநுகை³
ரசயந் வ(க்வ)சநோத்ப்லவநம் ப்லவகை:³
க்வசந ச க்ரு’தஜ²ங்க்ரு’திரளிநிகரை:
கசந ப்லவநக்ரு’தி³ஹ பே⁴கவரை: (விவி)
க்வசநோபவிஶந் ப³கவந்நிப்⁴ரு’தம்
கசநாநுருவந் ப³த பதக³ருதம்
க்வசநாரசயந் வ்ரு’ஷவந்நத³நம்
ரசயந் வசந ச ஶிகி²வந்நடநம் (விவி)
இதி ஜட³ஜநதாரசிதேந பதா² (வர் ஜநதாசரிதேந)
விஹரந்நஜிதாரமதா²ரமதா:²
அபி க்ரு’தரதிராத்மநி ஸஹப்ரு’து²கை

ரமரைரவலோகிதுமுருகுதுகை: (விவி)
முஹுராபீய ஹரே தவ ரூபம்
முரஹர நநு முநிநிவஹது³ராபம்
விஹ்ரு’திபரைரிதி ப்ரு’து²கைரமிதம்
ஸுக்ரு’திந இஹ ஜக³தி ஜிதா நியதம் (விவி)
தத்ஸமயே வத்ஸவபுஸ்த்வத்ஸரணீமுத்ஸஸர்ப த³ர்பப⁴ராத்
த்வத்ஸமரஸமுத்ஸுகமதிருத்ஸ்ரு’தகோபாத்ஸுராரிரிஹ கோऽபி ॥ 66॥
த்³ரு’ஷ்ட்வா து³ஷ்டாவ(வம)ர்தோ³த்³யத த³நுஜபதிம் லீலயா பாத³யுக்³மே

தூ⁴த்வா தம் கூ⁴ர்ணாயித்வா த்³ருதமுபரி கபித்த²ஸ்ய சிக்ஷேபித² த்வம் ।
வத்ஸாந் வ(ஸ?)த்ஸை:ஸஹாஹந்யத²குஹசித³வந் பாயயித்வாத² பாதோ²

நாதா²மூந்பா?(முத்பா)துகாமாந் ஸகி²பி⁴ரபி ப⁴வாந் பதி(பீத?)வாந் பீதவாஸ: ॥
67॥

ஶங்கராப⁴ரணராகே³ண கீ³யதே । ஏகதாளேந வாத்³யதே ।
ப³கநாமகத³நுஜோ ப³த ஸவித⁴ம் தவ க³தவாந்
ப³கரூபக உதி³தாமிதரப⁴ஸம் கப³ளிதவாந்
த³ஹநோபமவபுஷம் லகு⁴ க³ளதோ விக³மிதவாந்
ஸ ப⁴வந்தமபி ச கேஶவ ஶஸிதும் த்³ருதமிதவாந்
அயி மாத⁴வ வத⁴லோலுபதி⁴ஷணம் ஸபதி³ ப⁴வா-
நவதா⁴ர்ய தமஸுராதி⁴பமதி⁴கம் க்ருத⁴மிதவா-
நத³ஸீயகஸவித⁴ம் புநரஶநைருபஸ்ரு’தவா-
நத² தம் லகு⁴ முக²தோ வித³லிதவாந் விஶஸிதவாந்
ப்ராப்தோ போ⁴க்துமநா வநம் தி³நமுகே² வம்ஶீருதாமோதி³தை

ராஜத்தேமநஜேமநை: ஶிஶுஜநை:ஸாகம் ப⁴வாநேகதா³ ।
தத்ராக⁴ம் நிஜகா⁴ந வாஹஸதநும் தத்ரே ச தத்³வக்த்ரகா³ம்-
ஸ்தத்ஸத்வஸ்த²மஹோ மஹோஜநி ஸுரா ஹர்ஷாத³வர்ஷந் ஸுமம் ॥ 68॥

திஷ்ட²ந்மத்⁴யேऽர்ப⁴காணாம் கப³ளப²லக³ணாந் பாணிபத்³மே ச வாமே
கக்ஷே ஶ‍்ரு’ங்க³ம் ச வேத்ரம் ஜட²ரவஸநயோரந்தரே வம்ஶிகாம் வா ।
((68)வாஹஸதநு: = மஹோரக³ஶரீர: । தத்ரே = ரக்ஷிதவாந் ।)
பி³ப்⁴ரத்³விப்⁴ராஜமாநோ விது⁴ரிவ ப⁴க³ணைராவ்ரு’தோ ஹாத(ஸ)யந் ஸ்வாந்
நர்மோக்த்யா பு⁴க்தவாம்ஸ்த்வம் தி³வி விபு³த⁴க³ணைர்வீக்ஷிதோ விஸ்மயேந ॥ 69॥

ஜ்ஞாதும் தாவந்மஹத்த்வம் தவ ஸபதி³ திரோதா⁴த்³விதா⁴தாத² வத்ஸாம்-
ஸ்த்வய்யந்வேஷ்டும் க³தேऽமூந் கரத்⁴ரு’தகப³ளார்தே⁴ ஸகோ³பார்ப⁴காந் வ: ।

வத்ஸாத்மா வத்ஸபா(கா)த்மா க³வலமுரளிகாவேத்ரஶிக்யாதி³காத்மா
ப்ராப: ப்ராக்³வத்³விஹ்ரு’த்ய வ்ரஜமத² முரளீம் நாத³யந் மோத³யம்ஸ்த்வம் ॥

70॥
த்வத்³வீக்ஷைகப்ரவணஹ்ரு’த³யா:ஸாத³ரம் ப்ராக் ஸவித்ரீ:
புத்ரேக்ஷைகப்ரவணஹ்ரு’த³யா:ஸாம்ப்ரதம் தா ப⁴வந்தீ: ।

த்வாம் சாலோக்ய ப்ரதிகலமலம் ஹர்ஷமுத்கர்ஷயந்தம்
ப்⁴ராதா ஸர்வே தத³தி⁴க³தவாநப்³த³காந்தேऽப்³த³காந்தே ॥ 79॥

வத்ஸௌக⁴ம் வத்ஸராந்தே நவமநவமபி வ்யாகுலே லோகயித்வா
லோகேஶேऽதீ³த்³ரு’ஶோ த்³ராக³ரிநளிநக³தா³ஶங்க²ஸங்க்ராந்தபா³ஹம் ।

ப்⁴ராஜிஷ்ணும் ரத்நரோசிஷ்ணுபி⁴ரபி⁴நவபூ⁴ஷாபி⁴ரிந்த்³ரோபலாப⁴ம்
ராஜத்பீதாம்ப³ராலம்பி³தஜக⁴நப⁴ரம் தாவதே³நம் நவீநம் ॥ 72॥

தாஸ்த்வந்மூர்தீரஸங்க்²யா:ஸுரமுநித³நுஜை: ஶூலிநாப்யாத்மநா ச
ப்ரத்யேகம் ஸேவ்யமாநா: ஶ்ரிதஜலதி⁴ஸுதா வீக்ஷ்ய தா⁴தா முமோஹ ।

தாவத்த்வாம் ஜாதமேகம் கரக்⁴ரு’தகப³ளார்த⁴ம் ஸ பாதா³ரவிந்த³ம்
வந்த³ம் வந்த³ம் ச மந்த³ம் ஸவித⁴முபஸரந்நஸ்தவீத³ஸ்தவீர்ய: ॥ 73॥

முகா²ரிராகே³ண கீ³யதே । சம்பதாளேந வாத்³யதே ।
க⁴நகமநரோசிஷே தடிது³பமவாஸஸே
மாஹ(மஹி)தவநமாலிநே பஶுபஸூநோ
கசப⁴ரகலாபிநே ம்ரு’து³பத³விராஜிநே
முரஹர நமோऽஸ்து தே க²லவநக்ரு’ஶாநோ
பல்லவம் ।
விபு³த⁴வர விஷஹ நநு ஸாஹஸமஹோ மே
விதர ச விபோ³த⁴மயி மாத⁴வ விபோ⁴ மே
வபுஷோऽபி தேऽஸ்ய ந ஹி மஹிமாநமவஸாது-

மீஶ இஹ கிமு நிஜஸுகா²நுபூ⁴தே:
அவதூ⁴ய போ³த⁴மாபீய சரிதாம்ரு’தம்

தவ ரூபமாப⁴ஜந(ந்)கேऽப்யுருவிபூ⁴தே: (வி)
ப⁴க்திமபஹாய யோ போ³த⁴மபி⁴லப(ஷ)தி
துஷஹந்துரிவ ஹந்த ப²லமஸ்ய ஶோகோ
நித்யமபி நிஶ்சலாம் தவ து பத³பங்கஜே
ப⁴க்திமேவாயமபி⁴லஷதி பு³த⁴லோகோ (வி)
(அவஸாதும் = நிஶ்சேதும் ॥)

லோகய து³ராத்மதாம் மம பராத்மநி ப⁴வதி
மாயிஜநமோஹநே பு⁴வநயோநௌ
மாயாம் விதத்ய விபு⁴தாம் போ³த்³து⁴மபி⁴லஷ-

ந்நஹமிஹ கியாந் கீட இவ ஸ க்ரு’பீட³யோநௌ (வி)
மயி க²லு ரஜோமயே மத³பா⁴ரபா⁴ஜநே
மாநாந்த⁴மாநஸே தீ³நப³ந்தோ⁴
பு⁴வநேஶமாநிநி ச ப⁴வதீ³யசரணைக-
ஶரண இஹ் குரு க்ரு’பாம் கருணைகஸிந்தோ⁴ (வி)
ப்ரு’து²கஸ்ய ஶயிதஸ்ய நிஜமாத்ரு’குக்ஷௌ
பதோ³த்க்ஷேப ஆக³ஸே கல்பதே கிம்(கிம்-ஸிர், ஹோ@@வ்@@ கிம் பே³சோமேஸ்
கிம் இந் Oச்²ற்?)
ப⁴வது³த³ரஶாயிநோ மாதேவ மத³ப-
ராத⁴ம் ப⁴வாந் விஷஹேத ந ஜக³த்பதே கிம் (வி)
தஸ்மிந்நுக்த்வேதி யாதே தத³நு மதிமிதே ஸார்த⁴மர்பை: ⁴ க்ஷணார்தே⁴(ர்த⁴ம்)
மந்வாநைரப்³த³மேகம் கப³ளமத² ப⁴வாந் பு⁴க்தவாந் ப⁴க்தப³ந்தோ⁴ ।

ஸோல்லாஸைர்வாக்³விலாஸைர்முஹுரபி ரஸயந்நேஷ தோஷேண கோ⁴ஷம்
பஶ்சாத்தை: பஶ்சிமாஶாமருணயதி ரவாவீஷதீ³ஷாம்ப³பூ⁴வே ॥ 74॥

ப்ரகாமமேதாம் வஸதிம் ப்ரகாஶயந்
ப்ரஸாரயந் காமத³ கௌமுதோ³த³யம ।
((75)வஸதிம் = நிவாஸம், ராத்ரிம் ச ।
கௌமுதோ³த³யம் = பூ⁴மௌ ஸந்தோஷஸம்பத்திம் கைரவோத³யம் ச ।
க³வாம் = தே⁴நூநாம், ரஶ்மீநாம் ச ॥)

ஸமேத⁴மாந: ஶநகை: ஶஶீ யதா²
க³வாமதா²தேநித² சாரு சாரணம் ॥ 75॥
காந்தாராந்தே விஸ்ரு’தஸுமநஸ்ஸௌரபே⁴ ஸௌரபே⁴யீ-

ர்நாயந்நாயம்(நாயந்நாயம்- சந்கே³த்³ இந் Oச்²ற்)விபுலமுலபம் பா³லலோகேந
ஸாகம் ।
கா³யம் கா³யம் ஸுமது⁴ரமபி த்³ராவயந் கோ³பபா³லாந் (வர் க்³ராவஜாலம்)
சாரம் சாரம் ஸ புநரபுநா ஹந்த ப்³ரு’ந்தா³வநந்தம் (நாந்தம்?)॥ 76॥

ஶ்ரீதா³மநாம்ந: ப்ரணயைகதா⁴ம்ந:ஸக்²யுர்கி³ரா தாலப²லம் ஜிக⁴த்ஸு: ।
த்வம் தே⁴நுகாரண்யமிதோऽக்³ரஜேந ந்யஜீக⁴தோ தே⁴நுகமுக்³ரவீர்யம் ॥ 77॥
ஸஞ்சார்ய(ஸஞ்சார்ய- சந்கே³த்³இந் Oச்²ற்)கா:³ஸரஸமஸ்தமஹாஸ்த பா⁴ஸ்வாந்

ஸம்பாவிதாகி²லதி³ஶோऽஸ்தமஹாஸ்ததா³நீம் ।
கோ⁴ஷம் ப⁴வாநபி ச பூ⁴ரிமஹா:ஸதோஷம்

யோஷாஜநேந நிகி²லேந நிரீக்ஷ்யமாண: ॥ 78॥
நாத² த்வம் ஜாது யாத: ப்ரு’த²க³த²ஹலிநா யாமுநம் காநநாந்தம்
பாத:²ஸ்பா²யத்³விஷாக்தம் பஶுபஶுபக³ணாநாதபார்த்யாஶு பீத்வா ।
((77)ம்யஜீக⁴ந: -அக⁴தயத் ।
(78)அஹாஸ்த -க³தவாந் । வ்யதிரேகத்⁴வநி: ॥)

ஆலோக்யாவிஷ்டமோஹாந் த்³ருதமம்ரு’தரஸஸ்யந்த³ஸந்தோ³ஹநைஸ்தாந்
காருண்யார்த்³ரை: கடாக்ஷைர்ஜக³த்³ப⁴யவிதா⁴வர்பிதாத்மந்நதார்ப்ஸீ: ॥ 79॥
அவலோகயதோ க³ரளாகுலிதாந்
பததோ நிகி²லாந் பததோऽநுஜலே
கருணாகர ஹே கருணாஜலதே⁴
கருணாமஸ்ரு’ணா தி⁴ஷணாஜநி தே ॥ 80॥
அஹிஸாரமஸாரமஸாரமதிம்
தரஸாஸரஸாத³பஸாரயிதும்
உருஸார ரஸாத³த²ஸாநுசரம்
மநஸா வ்யவஸாயமஸாவக்ரு’தா:² ॥ 81॥

பாடிராகே³ண கீ³யதே । ஏகதாளேந வாத்³யதே ।
அம்ப³ரசும்ப³கவிடபகத³ம்ப³ம்
தடக³தமமுமதி⁴ருஹ்ய கத³ம்ப³ம்
யமுநாம்பு³நி ரயவிஜிதகளம்ப³ம்
தத³நு பபாத ப⁴வாநவிளம்ப³ம்

பல்லவம் ।
ரமதே நிதராம் மதிரமரபதே
நநு தே த³மநே க²லு க²லவிததே (ரமதே)
த்ரிபு⁴வநபா⁴ரப்⁴ரு’தோऽஜித ப⁴வதோ
நிபதநதோ நிருபமவேக³வதோ
த⁴நுஷாம் ஶதமத² தடமஜ ஸஹஸா
ஸமமஜ்ஜயதி⁴(ஜ்ஜயத³தி⁴)கமுதா³ஸஹ ஸா (ரமதே)
உத்³காது³த³கா³து³ரகோ³ऽத² ரயாத்
ஸவித⁴ம் தவ ஹந்துமபீ⁴திரயாத்
அபி மர்மஸு து³ர்மதிரத³ஶத³யம்
ஶிவஶிவ ரப⁴ஸாத³பயாதத³யம் (ரமதே)
ஸ து ஸமவேஷ்டயதா³ஶு ப⁴வந்தம்
ஸகலஜநேஷ்ட ஸதா³ ஶுப⁴வந்தம்
ஸ தடஸ்தோ²ऽபி நிஶாம்ய த³ஶாம் தாம்
பஶுபஜநோ ருஜமப⁴ஜத³ஶாந்தாம் (ரமதே)
அஜித நநு த்வாமதிஶிதத³ஶநை-
ரலமத³ஶத³ஸாவஹிபதிரஶநை:
ப³த மோஹருஜாபரிதாபாதி³க-
மிஹ புநரப⁴ஜத பஶுபாநதி⁴கம் (ரமதே)
வபுரேவ தவாவ்ரு’ணுதேஹ பரம்
விபுலோऽஹிவரோ ந ப³லம் ஹி பரம்
ஶைவலஜாலவ்ரு’தோ ஜக³தி க³ஜோ
ப⁴வதி விபோ⁴ கிமு பரிகலிதருஜோ (ரமதே)
பஶுபஜநோऽத²ஸரோதோ³ ஜந்யம்
ஸபதி³ நிஶம்ய ஸமோதோ³ऽஜந்யம்
ஸகலோऽபி விபோ⁴ விவஶோऽதிஶுசா
வ்ரஜதோऽத² க³தோ விஹதோऽபி ருசா (ரம)
அரித³ரமுக²ரேகா²நிவஹபதை³ -
ரயி ஸூசிதயா தவ விஶத³பதை:³
தரணிஸுதா ச ஸரண்யா தரஸா
தரளஹ்ரு’த³முநாபே மஹிதரஸா (ரம)
வீக்ஷ்ய த³ஶாமத² தத்ர ருஜமதநும்

யாதா பாதயிதும் பயஸி தநும்
ஆரப⁴தாவலிரிஹ கோ³பாநா-
மாபதிதாதி⁴கவ்ரு’திலோபாநாம் (ரம)
ருஜமஜித ப⁴வாந் நிஜப³ந்து⁴ததே-
ர்நிரஸிதுமுருதநுப்⁴ரு’த³நந்யக³தே:
நதஜநப³ந்தோ⁴ பஶுபாலமணே
விக³லிதப³ந்தோ⁴ நிபபாத ப²ணே (ரம)
(ஸம:பஶுபஜந: =ஸர்வோ கோ³பலோக:।ஜந்யம் =யுத்³த⁴ம் ।அரித³ரேத்யாதே³ஶ்சக்ரஶங்கா²தி³ரேகா²லாஞ்ச²நைரித்யர்த:²
।
தரலஹ்ரு’தி³தி க்ரியாவிஶேஷணம் போ³த்⁴யம் ॥)

பீதாம்ப³ரேண ருசிரேண விரோசமாந-
ஸ்திஷ்ட²ந் பு⁴ஜங்க³பதிமூர்த⁴நி பே⁴ஜிஷே த்வம் ।

பா³லாம்ஶுமாலிகரஜாலவிராஜமாந-
நீலாசலாக்³ரப்ரப⁴(க்³ரப⁴)வபா³லதமாலலீலாம் ॥ 82॥

காம்போ³த³ரிராகே³ண கீ³யதே । பஞ்சாரிதாளேந வாத்³யதே ।
போ⁴க³நாம்நி நடநமக்ரு’த
ரங்க³ஸீம்நி மஹிதரத்ந-
த³பிதா⁴ம்நி விபு³த⁴விஸர-
வக்ஷிகம் ப⁴வாந்
பல்லவம ।
க்ரு’ஷ்ண ராம க்ரு’ஷ்ண ராம க்ரு’ஷ்ண ராம க்ரு’ஷ்ண ராம
க்ரு’ஷ்ணராம தவ து நடநமதி⁴கமோஹநம் (க்ரு’ஷ்ண)

பாத³கமலகலிதகநக-
பாத³கடகநிநத³வலய-
நாத³கமநபாணிகமல
தாளமோஹநம் (க்ரு’ஷ்ண)

சாருநிஹிதசரணநளிந
தாளஸத்³ரு’மகி²லவிபு³த⁴-
ஜாலமதி⁴ககுதுகமக்ரு’த
வாத்³யவாத³நம் (க்ரு’ஷ்ண)

தை³வதாநி வியதி விவித⁴-
யௌவதாநி வித³து⁴ரதி⁴க
மோதி³தாநி மது⁴ரமது⁴ர-
கீ³தகாநி தே (க்ரு’ஷ்ண)

தே³வபரிஷத³ஜித குஸும-
மாவவர்ஷ பஶுபவிததி-
ராஜஹர்ஷ நுநுவுரபி ச
தாபஸர்ஷபா: ⁴ (க்ரு’ஷ்ண)

ஶ்ராந்தப³ந்த⁴க³ளிதலளித-
குந்தளாந்தலஸிதசலித-
பிஞ்ச²காந்தமதி⁴கதரள-

மகரகுண்ட³லம் (க்ரு’ஷ்ண)

ஶர்மகாரிகு⁴ஸ்ரு’ணதிலக-
கர்மஹாரிநிடிலநிலய-
க⁴ர்மவாரிமிளிதலுளித
நிர்மலாளகம் (க்ரு’ஷ்ண)

கஞ்ஜகத³நகம்ரவத³ந-
மஞ்ஜுவிஸ்தநந்த³த³மித-
குந்த³ஸமிதமந்த³ஹஸித-
கந்த³ஸுலாளிதம் (க்ரு’ஷ்ண)

தரளதரளத⁴ந்யஹார-
மிளநலளிதவந்யதா³ம-
வஹநஸுப³ஹுமந்யமாந-
பா³ஹுவிவரகம் (க்ரு’ஷ்ண)

ஸ்தா²நசலிதகமநகநக-
ஸாரஸநகநிகரருசிர-
ஸாரகபிஶவஸநமுதி³த-
கிங்கிணீருதம் (க்ரு’ஷ்ண)

உரக³ஶிரஸி விலஸத³ருண-

மணிகவிஸரவிஸ்ரு’தகிரண-

நிகரமிளநகமநசரண-

நளிநயுக³ளகம் (க்ரு’ஷ்ண)

நர்தநேऽத்ர லலிதநளிந-
பத்ரநேத்ர ஸஜலஜலத³-
மித்ரகா³வ(த்ர)மயி தவாதி-
மாத்ரமாவபௌ⁴ (க்ரு’ஷ்ண)

ஸந்நதம் ச ஸந்நதம் ச
ஸந்த்யஜந் ப²ணம் ப⁴வாந்
(வந்யதா³ம = வநமாலா ॥ ஸாரஸநகம் = கடிஸூத்ரமூ)॥
ஸமுந்நதே ஸமுந்நதே
ஸமுந்நநர்த ச (க்ரு’ஷ்ண)

யத்³வதே³வ வஸநமஜித
பத³த்³வ(த்³வ)யேந பயஸி தமிஹ
தத்³வதே³வ பரிமமர்த³
ஸ ச ரஜோ ஜஹௌ (க்ரு’ஷ்ண)

அகி²லவத³நவிக³ளத³ஸ்ரு’ஜ-
மதி⁴கவிவஶஹ்ரு’த³யமநக⁴-
மஜித தத³நு ப²ணிநமதநு-

விநயமதநுத (க்ரு’ஷ்ண)

அஹிரயம் து விதி³தமந்த
ரத² ப⁴வந்தமஸ(ம)ரப்³ரு’ந்த³-
பரமவந்த³த்³ய(ந்த்³ய)மயி முகுந்த³
பரமவந்த³த (க்ரு’ஷ்ண)

ஸந்தாபஶாந்த்யை ஹ்ரு’த³யேஷு த⁴ந்யை:ஸந்தா⁴ர்யமாணம் விஸ்ரு’தோருஸாரம் ।
ப⁴த்³ரஶ்ரியம் த்வாம் பு⁴ஜகே³வ(ஶ்வ)ரோऽயமவேஷ்டயத்³தே³வ ததே³வ யுக்தம்॥ 83॥
(யத்³வதே³வ வஸநம் = வஸ்த்ரம் யதா² । ரஜோத்ர = ரஜோகு³ண: பராக³ச ॥
(83)ப⁴த்³ரஶ்ரியம் -மங்க³ளகரலக்ஷ்மீய(யு)தம், சந்த்³ரநதரும் ச ॥)

வ்ரஜபு⁴வி வநிதாநாமந்வஹம் ஜீவநாஶா-
வஹமஹஹ பு⁴ஜங்க³ம் த்வாம் பு⁴ஜங்கா³தி⁴போ யத் ।

பரமப⁴யவிதா⁴நே ப்ரோத்³யதம் தே³ஹபா⁴ஜாம்
விஶஸிதுமத³ஶத்³ த்³ராக³ச்யுதைதச்ச யுக்தம ॥ 84॥

த⁴ந்யா நாகே³ந்த்³ரகந்யா வரமதிவிது⁴ரம் மூர்த்⁴நி பார்ஷ்ணிப்ரஹாரை-
ர்த்³ரு’ஷ்ட்வா புஷ்டாத⁴யோऽத² த்வரிதமுபக³தா லிப்ஸவோ ப⁴ர்த்ரு’பி⁴க்ஷாம் ।

த்வத்பாதா³ப்³ஜே பதித்வா ப்ரணதித⁴ரஜக³த்பாரிஜாதாயமாநே
ஹஸ்தாவஸ்தோகப⁴க்த்யா ஶிராஸ(ரஸி)முகுளயந்த்யோऽமுமஸ்தோஷத த்வாம்

॥ 85॥

ஸௌராஷ்ட்ரராகே³ண கீ³யதே । ஏகதாளேந வாத்³யதே ।
விரசிதஶமலே ஸமுசிதமயி தே
விப²லிதஸலிலே ஶமநம் த³யிதே
ஏதத³நுக்³ரஹ ஏவ ஹி ஜாதம்
ப்ராப்தவதோऽஸ்ய ப⁴வத்பத்³ஜாதம்
பல்லவம்
ஜீவிதநாயகஜீவிததா³நாத்
ஈஶ த்³யா(த³யா)வஶ ஜீவய தீ³நா: (ஜீவி)
((84)பு⁴ஜங்க:³ =விட: । பரமப⁴யவிதா⁴நே இத்யத்ர பரம்,அப⁴யவிதா⁴ந இத்யபி சே²த:³
। ஜீவநாஶாவஹ இத்யஸ்ய ஜீவநாபி⁴லாஷகர இதி சார்த:² ॥)

க²லஜநத³மநோ நிஜமவதாரம்
ப²லயஸி குஶலததேரவதாரம்
அலப⁴த தவ பாத³ரஜோऽத்³ய வரோ
யத³ர்த²ம் ஜநநவதாமஜநி வரோ (ஜீவி)
பாவநபாத³ரஜோऽஜித ப⁴ஜதே
யோ ப³ஹுதரஸுக்ரு’தவஶாத³ஜ தே(வஶத³தாமஜதே)
வாஞ்ச²தி ந தி³வம் ஸ க²லு ஸுஜந்மா
மாத⁴வ தத³யம் ஜயதி ஸுகர்மா (ஜீவி)
தவ பாத³ரஜோ ஜஹதா³தி⁴நிதௌ⁴
க³ளத³வதௌ⁴ ஶிவ ஶிவ ப⁴வஜலதௌ⁴
முஹுருந்மஜ்ஜதி மஜ்ஜதி நூநம்
க்வசித³பி தரதி ந ஸ து புநரேநம் (ஜீவி)
மாயாதி³வ்யத்ரிபு⁴வநமஹிததோரிஹ மூலம்
ப⁴வதி ப⁴வாநநுபமஸுக²மூலம்
அதிவிததாஜித வ்ரு’திரபி ச ப⁴வாந்
ஸ்வரமருத³பி ப⁴ங்க³கரோऽஸ்ய ப⁴வாந் (ஜீவி)
நயநாம்பு³ஜசுளகேந து பிப³தாம்

தவ ரூபரஸாயநமிஹ ஜக³தாம்
பா⁴க்³யலதாப²லமபசேளிமதாம்
ப⁴ஜதி கிமம்ஹோऽத³நஹேளிமதாம் (ஜீவி)
அலமிஹ ந வநே யோகி³ஜநோऽயம்
கிமு தவ நவநே போ⁴கி³ஜநோऽயம்
முதி³த:ஸ்வயமேவ ஜவாத³யி தம்
மோசய ஶோச்யாமிமம் நோ த³யிதம் (ஜீவி)
அநுகம்பாலய நோ விவஶாநா-
மநுகம் பாலய ஶோகவஶாநாம்
விலஸத்³விபு⁴மமுமதிவிவஶேஹம்
விலஸத்³விநயம் விம்ரு’தி³ததே³ஹம் (ஜீவி)
ஸக்ரு’த³பராக⁴ம் நிஜஜந விஹிதம்
விஷஹேத மஹீபதிரபி மஹிதம்
பதிஜீவிதவிதரணதோ ஹி ஹரே
ப்ரதிஜீவய நோऽருஷமபி ச ஹரே: (ஜீவே)

நாராயண நரகாந்தக நாரக-
பாராயணஹரசரணஸரோஜம்
முரஹர முஹுரபி நாத² நமாமோ
முரஹர முஹுரபி நாத² நமாமோ (ஜீவி)
(அநுகம்பாலய = க்ரு’பாநிலய । அநுகம் = கமிதாரம் 1 விலஸத்³விபு⁴ம் =

ஸர்பஶ்ரேஷ்ட²ம் । “ஸத்ஸூத்³விஷே ॑’த்யாதி³நா க்விபி விலஸதி³தி ஸர்பவாசி
।)
தா³மோத³ர தே த³நுஜரிபோ ஜக³-
தா³மோத³ரதே சரணஸரோஜம்
முரஹர முஹுரபி நாத² நமாமோ
முரஹர முஹுரபி நாத² நமாமோ (ஜீவி)
ஏவம் தே³வ ஸ்துதோऽஹஶ்வி (ஹீஶ்வ)ரமமுமமுச: ஸோऽப்யவாதீ³த்³ப⁴வந்தம்

ஜாயைவாத்யந்தகோபாகுலமகி²லமஹீநாம் குலம் பங்கஜாக்ஷ ।
த்யாஜ்யோ ஜாதிஸ்வபா⁴வ: கிமு முரஹர மே நிக்³ரஹோऽநுக்³ரஹோ வா

ஸ்வாமிந் காமம் விதே⁴யோ ப⁴ணித இதி ப⁴வாநப்⁴யபா⁴ணீத் ப²ணீந்த்³ரம் ॥ 86॥
போ⁴ போ⁴ போ⁴கீ³ந்த்³ர வேகா³த் ப்ரவிஶ ஜலநிதி⁴ம் நாக³வைரீ ந வைரம்

மத்பாதோ³த்பந்நசிஹ்நே த்வயி நநு தநுயாதே³வமாதே³ஶதஸ்தே ।
ப⁴க்த்யா நத்வாஶு பூ⁴யோऽப்யுபஹ்ரு’தவிவிதோ⁴பாயநாநாம் வதூ⁴நாம்

ஸார்த:²(ர்தே:²)ஸார்த⁴ம் ப்ரதஸ்தே² ப்ரதி ஜலதி⁴மஸாவக்³ரணீ: புண்யபா⁴ஜாம் ॥
87॥
ஸஸர்ப த³ர்பரஹித:ஸ ஸர்ப உத³தி⁴ம் விபோ⁴ ।
ஸத³ர்பகவதூ⁴பேத:ஸமர்பிதமநாஸ்த்வயி (88)
((88)ஸத³ர்பகாபி: ⁴ ஸகாமாபி⁴ர்வதூ⁴பி⁴ருபேத: ।)
காளிந்தீ³ம் விஶ்வபோ⁴க்³யாம் வித³த⁴த³பநயந் காளியம் நாக³மேவம்

மித்ரை:ஸம்மோத³பாத்ரை:ஸமக³த ச ப⁴வாநஸ்தஶைலேந சார்க: ।
க³ந்தும் த்⁴வாந்தோபரோதா⁴தி⁴கமகுஶலே ப³ந்து⁴லோகே ஶயாநே

தா³வாக்³மிம் பீதவாந்த்³ராகி³ஹ து விஸ்ரு’மர(ரம்)பாதவாந் ப³ந்து⁴தாம் ச ॥
89॥
காண்டீ³ரைர்ஜாது பா⁴ண்டீ³ரகவடநிகடே கோ³த³மாநோऽத² கோ³பை-
ர்த்³வந்த்³வாரஸ்கந்தே³ ப்ரலம்ப³ம் முரஹர ஹா(ஹ)லிநா கா⁴தயித்வாவிலம்ப³ம் ।

ஐஷீகாக்²யம் வநாந்தம் த்ரு’ணரஸநரஸாதே³யுஷீஷ்வேவ கோ³ஷு
த்³ராக³ந்விஷ்யாத்ர யாதோ த³வத³ஹநப⁴யாத் பாலயாமாஸித²ஸ்வாந் ॥ 90॥

த்வத்³ரூபாலோகநோத்³யத்ஸ்மரவிது⁴ரதி⁴யோ ஹந்த காந்தம் ப⁴வந்தம்
காங்க்ஷந்த்யோ கோ³பகந்யா வித³து⁴ரத² களிந்தா³த்மஜாதீரதே³ஶே ।

வர்யாமார்யாஸபர்யாம் விதி⁴வதி³ஹ விபோ⁴ மாக³ஶீர்பா(மார்க³ஶீர்ஷா)க்²யமாஸே
தீரே விந்யஸ்ய வாஸாம்ஸ்யத² தத்³வ(தத³வ)ஸிதௌ ரோ(ரே)மிரே வாரிபூரே ॥

91॥
மந்த³(ந்த³ம்)மந்த³ம் ப்ரயாதோ நிப்⁴ரு’தமிஹ ப⁴வாந் ஹேலயா சேலஜாலா-
ந்யாஹ்ரு’த்யாருஹ்ய நீபம் கமபி முக²ரயந்வேணுமத்ராவதஸ்தே² ।
((89)ஸமக³த = ஸமக³ச்ச²த । “வா க³ம” இதி கித்த்வபக்ஷேऽநுநாஸிகலோப: ।
ப³ந்து⁴தாம் = அ(ப³)ந்து⁴ஸமூஹம் । பாதவாந் = ரக்ஷிதவாந் । லுக்³விகரணஸ்ய
பாதேரீத்வம் ந ॥ (90)கோ³த³மாந: = க்ரீட³ந் ॥)

வ்ரீளாபீ⁴திப்ரமோதை³ரத² விவஶதி⁴யோ மஞ்ஜுவாணீரவாணீ-
ர்வாணீம் வேணீம் ஸுதா⁴யா:ஸரஸமிதி ஹரே த்வாம் ச தாஶ்சஞ்சலாக்ஷ்ய: ॥ 92॥

நாத³ராமக்³ரிராகே³ண கீ³யதே । பஞ்சகாரிதாளேந வாத்³யதே ।
சேலஜாலமகி²லமேணஶாவலோசநா
ஹேலயாஶு நயத பேலவாங்க³ரோசநா:
ஸத்யமேவ க³தி³தமேதத³ங்க³ நர்ம நோ
தத்²ய ஏவ நிரதமாகலயத மந்மநோ
பல்லவம் ।
யுவதிலோகலோப⁴நாக்ரு’தே மநோக³தம்
நநு மநோரத²ம் ஜவேந பூரயாமி தம் (யுவதி)
அம்ப³ரேண ரஹிதமம்பு³நீஹ கே²லநா-
த³ம்பி³கார்சநாப²லமசலத³ம்பு³ஜாநநா:
அம்ஹஸோ ஹி விஹநநாய ரம்ஹஸைவ மா
ஸம்ஹதா விநமத ஸுப³ஹுமாநமநவமா (யுவதி)
பா³ல சேலமாஹரேஹ மோஹநாக்ரு’தே
லீலயாலமகி²லலோகவிரசிதாநதே
((92)அவாணீருக்தவாந் ॥)

நந்த³கோ³பக்ரு’தவரேண்யபுண்யபரிணதே
நந்த³ஸீத்³ரு’ஶீ ஹி தே கதா²த்³த⁴ ஶுப⁴மதே (யுவதி)
வ்யாப்ரு’தம் து நிந்த்³யமேததே³த்ய கோ³குலம்
வ்யாஹ்ரு’தம் து யதி³ விஹாரலோலுபாகி²லம்
ஸத்³ய ஏவ ஸ க²லு பஶுபலோகரக்ஷகோ
ஹ்ரு’த்³யரூப து³ர்விநீத ஸாது⁴ஶிக்ஷகோ (யுவதி)
ஸுசிரமார்ய ஜீவ வஸநமபஹ்ரு’தம் ரஹோ
விதர கிமவஶீகரோஷி கிங்கரீரஹோ
விவஶமுதி³தமேததே³ஷ விதி³தவாந் ப⁴வாந்
விஶத³ம்ரு’து³லஹஸநவஸநமேவ த³த்தவாந் (யுவதி)
யுவதிவிததிரஜித லஜ்ஜிதாபி வேபிதா
மஹிதஶீதவைப⁴வேந தீரமாபிதா
சலது³ரோஜகலஶக³ரிமஸம்பதா³நதா
ப்ரணயமத³நநுந்நமாநஸம் பதா³நதா (யுவதி)
ஸுது³ர்லபா⁴மத்ர ஹி வல்லவீஜநே

ரதிம் பராமாத்மநி ஶுத்³த⁴தாம் ச தாம் ।

kRRiShNagIti.pdf 37



க்ரு’ஷ்ணகீ³தி அத²வா க்ரு’ஷ்ணநாடகம்

வித³ந்நதா³தே³வ முதா³ தத³ம்ஶுகம்
ததீ³யகாமாநபி சாந்வமந்யதா:² ॥ 93॥

கந்யாந்தா(ஸ்தா)த⁴ந்யத⁴ந்யா:ஸத்³யமநுக்³ரு’ஹீதாஸ்த்வயைவம் ப்ரபந்நா
பீ³(வீ)க்ஷம் வீக்ஷம் த்ரிலோகீஜநநயநமநோமோஹநாங்க³ம் ப⁴வந்தம் ।

கே³ஹம் தே³ஹேந யாதா ப⁴வதி த்³ரு’ட⁴தரம் நாத² விந்யஸ்ய சேதோ
டி³ம்பை⁴ரம்ப⁴ஸ்யயார்தைஸ்த்வமத² தரணிஜாம் ப்ராப்தவாந் பார்ஶ்வமாப்தை: ॥

94॥
ஆபீயாம்ப: ⁴க்ஷுதா⁴ந்தை⁴ரயி வரத³ ப⁴வாந் ப³ந்து⁴பி⁴ர்யாசிதாந்தோ⁴

ஹந்தாலம் ப⁴க்தலோலோऽப்யஜநி புநரபி த்³ராக³லம் ப⁴க்தலோல: ।
ஏதாநூசே ச போதாந் ஹரிரயமத³நார்தீ²த்யமூந் பா³ட³வேந்த்³ரா-
நீஜாநாந் வ்யாஹரத்⁴வம் த்³ருதமிதி கதி²தாஸ்தேऽப்³ருவந்நாப்ய விப்ராந் ॥ 95॥

ஆராதா³ஸ்தே ஸராம: ப்ரஸித இஹ ஹரிர்போ⁴(ர்போ⁴ஜ)நே போ⁴ஜநேதா
தீரே ஸூராத்மஜாயா முஹுரிதி கதி²தாஸ்தேऽப⁴ஜந்மௌநமுத்³ராம் ।

போதா: ப்ரோது³ஶ்ச தத்த்வாமத²ஸமசகத²ஸ்தத்ப்ரியா நாத²தேதி
ப்ரோக்தாஸ்தைர்விப்ரபா⁴ர்யா: ப்ரணயபரவஶாஸ்த்வாம் ப்ரபந்நா த்⁴ரு’தாந்நா: ॥

96॥
தூ⁴ளீபாளீநிலீநே ருசிரகசப⁴ரே லாஞ்சி²தம் பிஞ்ச²ஜாலை:

பா²லே பா³லேந்து³லீலாம் கலயதி திலகேநாங்கிதம் கௌங்குமேந ।
காம்யே ஸாம்யேந ஹீநே நயந உருத³யாவாரிணா பூர்யமாணம்

காந்தே காந்தேர்நிதா⁴நே வரத³ பரிலஸத்குண்ட³லம் க³ண்ட³தே³ஶே ॥ 97॥
((94)அம்ப⁴ஸ்யா = பிபாஸா । தரணிஜா = யமுநா ॥
(95)யாசிதாந்தோ⁴ = யாசிதாந்ந: । ப⁴க்தமந்நம் । ஈஜாநாந் = யஜமாநாந் ॥
(96)போ⁴ஜநே ப்ரஸித:=அஶநே உத்ஸுக: ॥)

வத்ஸே வத்ஸேந ரம்யே விலஸிதவநமாலம் ச பீதாம்ப³ரேண
ஶ்ரோணீபி³ம்பே³ ச ஸம்வேஷ்டிதமநுக³வரஸ்கந்த⁴ஸக்தைகபா³ஹம் ॥
த⁴ந்யாத்மந்நந்யபா³ஹாக்⁴ரு’தகமலமிமா: காளிகாகோ(கே)ளிகாரம்
ரூபம் தே ரூபயந்த்யோ க³தநிகி²லபரீதாபமாபந் ப்ரமோத³ம் ॥ 98॥
ஸகலமபி விதூ⁴ய ஸ்வாவலோகைகலோபா⁴-
த்ஸபதி³ நிஜஸமீபம் ஸங்க³தாநாம் வதூ⁴நாம் ।

ஸமுதி³தமதிகா³ட⁴ம் லோகயந் ப⁴க்திபா⁴ரம்
ஸமுதி³தமதிரேவம் மஞ்ஜுளாம் கா³மவாதீ:³ ॥ 99॥ (வர் கா³மகா³தீ:³)

ஸாமந்தமலஹரிராகே³ண கீ³யதே । ஏகதாளேந வாத்³யதே ।
ஆக³மநம் புநருதி³தமதீநா-
மித³முசிதமதீவ ஹி ப⁴வதீநாம்
பல்லவம் ।
ஸ்வாக³தமயி வநிதா ப⁴வதீநாம்
ஸாத³ரமிஹ மயி விஹிதரதீநாம் (ஸ்வா)(விஹிதமதீநாம்)
மயி க²லு நிகி²லஜநாத்மநி ஸுக்ரு’தீ
ஸுமஹிதபா⁴வம் விதநாந்தி(நோதி)க்ரு’தீ (ஸ்வா)
((98)காளிகாகேளிகாரம் - மேக⁴ஜாலபரிஹாஸகரம் ।
ததோऽபி ஸுந்த³ரதரமித்யர்த:² ॥)

அயி தரஸைவ தரிஷ்யத² ப⁴க்த்யா
ப⁴வஜலதி⁴ம் க்ரு’தவிஷயவிரக்த்யா (ஸ்வா)
அது⁴நா ஸேத⁴த விவித⁴விதா⁴நம்
விதி⁴நா ச ஸமாபயத விதாநம் (ஸ்வா)
லப்³த்⁴வாப்யேவம் ப்ரஸாத³ம் தவ விரஹஶுசா விப்ரபா⁴ விப்ரபா⁴ர்யா

நத்வா பூ⁴யோऽபி க்ரு’த்வா த்வயி க²லு விக³தம் மாநஸம் மாநஸங்கா³த் ।
பீத்வா ரூபாம்ரு’தம் தத்ஸ்ருதரதிப⁴ரதோऽலோசநைர்லோசநைஸ்தா

க³த்வா மந்த³ம் ப்ரபந்நா நிஜபதிநிகடம் விப்⁴ரமா விப்⁴ரமாத்தா: ॥ 100॥
ப்ராஜ்யம் ஸாஜ்யம் ஸபோ⁴ஜ்யம் ஸரஸமுபஹ்ரு’தம் விப்ரபா⁴ர்யாபி⁴ராபி⁴-
ர்பு⁴க்த்வா மித்ரைர்ப⁴வாந் கோ³குலமக³மத³லம் ஸங்குலம் ஸம்ப்⁴ரமேண
கோ வா தாதோத்³யமோऽயம் வ்ரஜ இதி நிஜகா³தா³விஜாநந்நிவாமும்
ஸோऽப்யாசஷ்டேஹ வ்ரு’ஷ்ட்யை ஶரதி³ஶரதி³ஶக்ராத்⁴வரோ நோ விதே⁴ய: ॥ 101॥
ஜந்தூநாம் தாபஶாந்த்யை ஸ க²லு ஶதமக:² புஷ்டிதோ(ஷ்டிஹேதோ)ஶ்ச வ்ரு’ஷ்டிம்

காலே காலே க்ரு’பாலு:ஸ்ரு’ஜதி முதி³ததீ: ⁴ ஸர்வலோகைகபால: ।
வர்ஷாதீ⁴நம் நராணாம் ஸகலஸமுபஜீவ்யம் விஶேஷாதி³த³ம் ந:
ஸர்வா க³வ்யாபி நவ்யோலபசயமுபஜீவ்யேயமாவ்யா ப்ரு’தி²வ்யாம் ॥ 102॥

(ஸேத⁴த = க³ச்ச²த ॥ (102)நவ்யோலபசயம் =நூதநத்ரு’ணஸமூஹம(ம்)। க³வ்யா =
கோ³ஸம்ரு’ஹ: । ஆவ்யா = ரக்ஷணீயா ॥)

இத³ம் வசோ நிஶமயந்மத³ம் ப³த ஶமம் நயந் ।
மகோ⁴நோऽயமகோ⁴நாங்க³மகா³தீ³ரஜிதாத² தம் ॥ 103॥ (வர் அகோ⁴நாம் கா³ம்)

பூ⁴பாளராகே³ண கீ³யதே । த்ரிபுடதாளேந வாத்³யதே ।
தாத ஹே ஶ‍்ரு’ணு மாமகம்
மதமாத³ராதி⁴ஸாது⁴
தோஷமேஷ க³தோ வ்ரு’ஷை-

வ ஹி வர்ஷதீதி ந ஸாது⁴
பல்லவம் ।
த்வயி மம விபோ⁴ விதி³தவேத்³யே
ப⁴ணிதிரிதி கா வா (த்வயி)
காநநே க²லு பாத³பாவலி-

ராத³தா⁴தி ஸுகே²ந
பாகஶாஸநமாநஸே
கிமு ஸம்மத³ம் ஹி மகே²ந (த்வயி)
மந்மதம் தவ ஸம்மதம் த்வபி
கிந்நு வா க⁴டதே ஹி
(த்ரு’(வ்ரு’)ஷா இந்த்³ர: ॥)

கிஞ்சநாபி ச சிந்திதே ஸதி
ஸந்மதே தத³வேஹி (த்வயி)
ஸ்தி²திலயோத³யமபி ச தே³ஹிஷு
விஹிதகர்மபி⁴ரேவ
நியதமீஶ்வர இஹ தத³நு
ஸ்ரு’திமாத்ரதத்பர ஏவ (த்வயி)
ஸ்வீயகர்மப²லாந்யதா²-
கரணே க்ரு’தீ ந வ்ரு’ஷாபி
தாத கர்மவஶம் ஜக³ந்நநு
வர்ததே ஹி ஸதா³பி (த்வயி)
அப்ரமாணமத்³ரு’ஷ்டமாத³த⁴-
த³த்ர கோऽபி ச ஜாது
ந ப்⁴ரமேண தத³ந்யதை³வத-
வந்த³நம் வித³தா⁴து (த்வயி)

வந்த³தே யதி³ மந்த³தீ⁴ரயி
விந்த³தீஹ ந கோऽபி
மங்க³ளம் பரஸங்க³மேந ஸ(ஸ-)

த³ங்க³நேவ கதா³பி (த்வயி)
ஸந்தே³ஹக³த³ஸங்கா⁴தஸம்ஹாரகரணௌஷத⁴ம் ।
ஸாது⁴ சேத³ம் வசோ மே த்வம் ஸாவதா⁴நமயே ஶ‍்ரு’ணு ॥ 104॥

க⁴ண்டாரமாளவராகே³ண கீ³யதே । ஏகத(தா)ளேந வாத்³யதே ।
அவநிஸுராவலிரரயி விபு³த⁴க³ணா-

த³பி நியதம் த்ரிஜக³தி மஹிதகு³ணா
யத³யமக³ஸ்த்யோ ருஷம்ரு’ஷிரிதவா-
ந்நஹுஷம் ஸுரபதிமபி பாதிதவாந்
பல்லவம் ।
நநு தாத கு³ரோ கு³ணவாரிநிதே⁴
விஶதோ³ருயஶோக³ணவாரிநிதே⁴ (நநு)

ந்ரு’பதிம் த்ரிஶங்குமிஹ குஶிகஸுதோ(தோऽ)-
ऽமரபாதிதமுத்³பீ(த³பீ)பதத³பி தம் (வர் ஹரிவாரித)
தத்³நுக்³ரஹநிக்³ரஹயோரவநா-
வவநீஸுர ஏவ விபு⁴ர்நியதம் (நநு)

த்³விஜ இஹ பு⁴வநே கு³ருரபி ச வரோ
த்³விஜ இஹ பு⁴வநே ஸுஹ்ரு’த³பி ச வரோ
(உத³பீபதத் -ஊர்த்⁴வமக³மயத் ॥)

த்³விஜ இஹ பு⁴வநே நிதி⁴ரபி ச வரோ
த்³விஜ இஹ பு⁴வநே விதி⁴ரபி ச வரோ (நநு)

தா³ரும்ரு’து³பலா அபி விப்ரஜநை:
க்ரு’தஸம்ஸ்துதயோ ப³த தை³வததாம்
உபயாந்தி ததை³வ ச காமத³தா-
மிஹ கோ நு வதே³த்³ த்³விஜஸுமஹிததாம் (நநு)

தத³பர்யாகுலமேஷு ஹி கார்யா
பரமிஹ வர்யா ஸபதி³ஸபர்யா
ஜக³தீஹ து ஹேதிபி⁴ரபி⁴லஸிதே

த³ஹநே ஹி ஜுஹோதி ந க²லு ப⁴ஸிதே (நநு)

பஶுநிவஹாவநமிஹ பஶுபாநாம்
குலத⁴ர்மோ ப⁴வதி ஹி ஸகலாநாம்
அவநமித³ம் ப⁴வதி ப³நாதீ⁴நம்
வநமித³மபி ப⁴வதி த⁴ராதீ⁴நம் (நநு)

தத³மும் பூஜய கோ³வர்த⁴நகம்
ப்ரதிதி³நமுலபைர்கோ³வர்த⁴நகம்
(ஹேதிபி⁴ர்ஜ்வாலாபி:⁴ ॥ த⁴ர: = பர்வத: ॥)

யவஸைரபி மோத³ய கோ³பாளிம்
விவிதை⁴ர்விப⁴வைரபி கோ³பாளிம் (நநு)

இதி மேऽபி⁴மதம் தாத மதம் மதிமதாம் வர ।
தரஸாநுசரேரேதத்தவ சாநுமதம் யதி³ ॥ 105॥
ஆஸ்வாத்³யாஸௌ த்வதா³ஸ்யாமலகமலக³ளத்³வாங்மதூ⁴ளீமதூ⁴ளீம்

நந்தோ³ நாநந்யமாநோ நநு வசநமித³ம் வத்ஸ விஶ்வோபபந்நம் ।
இத்யாபா⁴ஷ்யாயமாகோ⁴ஷ்ய ச க³மநஸமுத்³யோக³முத்³வேலமோதை:³

ஸர்வை: ஸார்த⁴ம் ச கோ³வர்த⁴நமக³மத்³க³ம்(த³க³ம்)மாநயந் ஸாம்ர(க்³ர)ஜம்
த்வாம(ம்)॥ 106॥
ப⁴க்த்யா ப⁴க்தேந வித்தேந ச முதி³தமநாஸ்தர்பயந்த்ரி (ந்வி)ப்ரவர்யாந்

விஶ்வோத்க்ரு’ஷ்டாநஹார்யாய ச ஸபதி³ஸபர்யாம் ஸ வர்யாம் விதீர்ய ।
க³வ்யா நவ்யாம்பு³த்ரு’ண்யாதி³பி⁴ரபி மத³யந் கோ³பவாமாளகாநாம்

ஜாலைஸ்த்வத்³கா³நலௌலைஸ்தத³க³மத² பரிக்ரம்ய யாதோ நிகேதம் ॥ 107॥
த்வமபி பஶுபமத்⁴யே மோத³யந்நாஸ்தி²தோऽமூ-

நபி கி³ரிவரமூர்த⁴ந்யாத்³மி கோ³வர்த⁴நோऽஹம் ।
ஸ்வயமிதி முஹுருச்சை: ப்ரோச்ய விஶ்வாஸ்ய ஸர்வாந

ஸமுத³த்²(த²)ஸமவாப:ஸத்³ம ஸத்ரைவ பித்ரா ॥ 108॥
(க³வாம் பாளி: பங்க்தி: । கோ³பாநாமாளிரபி கோ³பாளி: ।
(203)அஹார்ய: = பர்வத: । க³வ்யா = கோ³ஸமூஹ: ॥)

ஶ்ருத்வா வார்தாமதை²தாமதி⁴கதரரஜோகூ⁴ர்ணிதாத்மா ஸ தூர்ணம்
ஜாநந்நப்யஞ்ஜஸா த்வாம் ஶிவஶிவ ஶதமந்யு:ஸ்வமந்யோர்விகா⁴தாத் ।
தந்வந்நிஸ்ஸீமமந்யும் பஶுபஶிஶுரஸௌ பா³லிஶ:ஸூரிமாநீ

வாசாலோ நோ விநிந்த³த்யஹஹஸ மஹிமா கோऽபி நஷ்டோ நராணாம் ॥ 109॥ (வர்
நஷ்டோऽமராணாம்)
நைதந்ம்ரு’ஷ்யே ஹரிஷ்யே ஶ்ரியமமுமபநேஷ்யே மத³ம் த்³ராக³முஷ்யே-
த்யாஸஜ்ய த்வஜ்ஜயேऽஸௌ வ்ரஜபு⁴வி விஸஸர்ஜாஶு பர்ஜந்யஜாதம் ।

ஆரூடோ⁴ து³ர்மதா³ந்த: ⁴ ஸ்வயமபி மக⁴வா ஸிந்து⁴ரம் ஸம்மதா³ந்த⁴ம்
நிர்யாதோ வைரிவக்ஷோபி⁴து³ரபி⁴து³ரது³ஷ்ப்ரேக்ஷதோ³ர்த³ண்ட³சண்ட:³ ॥ 110॥

ஸக்ரோத⁴ம் தேந ஶக்ரேண ஹி ஸபதி³ விஸ்ரு’ஷ்டேஷு புஷ்டாபி⁴மாநம்
ஸங்க⁴ர்ஷோத்³பூ⁴தகோ⁴ஷஸ்தநிதமிஷமஹாஸிம்ஹநாதோ³த்³த⁴தேஷு ।

வர்ஷத்ஸ்வப்⁴ரேஷ்வத³ப்⁴ரம் விஹிதஸுமஹிதஸ்தம்ப⁴த³ம்பா⁴பஸாரை-
ராஸாரைராதுரா ஸா த்ர(வ்ர)ஜபத³ஜநதா த்வாம் ப்ரபந்நா விபந்நா ॥ 111॥

மாளவகௌ³ட³ராகே³ண கீ³யதே । பஞ்சகாரிதாளேந வாத்³யதே ।
பஶுபலோகமதி⁴கஶீதஜாதவேபநம்
ப்ரசுரஶோகமஜித வீக்ஷ்ய விவஶசேதநம்
((111)ஸிந்து⁴ரம் = க³ஜம் । பி⁴து³ரம் = பவி: ॥)

அருணபாணிஸரஸிஜேந லீலயாதுலம்
கருணயாதிமஸ்ரு’ணதீ⁴ரதா⁴ரயோऽசலம்
பல்லவம் ।
ஏகஶைலவஹநமிஹ து கிம் ப்ரஶஸ்த²(ஸ்ய)தே
பூ⁴ரிஶைலக³ஹநபு⁴வநவாஹகஸ்ய தே (ஏக)
மாதரம் ச பிதரமாகுலம் ச கோ³குலம்
காதரம் ச நிகி²லகோ³பகோ³பிகாகுலம்
ஸாத³ரம் த்வமத² ததீ³யமாபயோ விலம்
ஸாரஸம் து மத³கரீவ த³த⁴தி³ஹாசலம் (ஏக)
போதமேதமஜித ஸாஹஸைகலாலஸம்
பாஹிமைஹி விபதி³ பதிதமவஶமாநஸம்
ஸ்தே²மபத³ ப⁴வத்க்ரு’தே ப⁴வாந் ஸரோத³யா
ப்ரேமவிவஶமதி ச யாசிதோ யஶோத³யா (ஏக)
ப்ரேமபா⁴ரபரவஶா ஹி பஶுபபா³லிகா:
க்ஷேமலோலஹ்ரு’த³யகோ³பகோ³பபா³லகா:
கோ³த⁴நாநி புருத⁴நாநி சாதி⁴காத³ரா

விப்ரஸம்ஸதே³ தி⁴யாது³ராதி⁴காதரா: (ஏக)
ஶிக²ரிஸத்தமம் து வாமபா³ஹுநா வஹந்
ஸுரபி⁴மர்ஶநந்த்வமபரபா³ஹுநாவஹந் (?)

ஸரஸதரகி³ரா ச ஸகலமாபயந்முத³ம்
ப்ரத²மநிஹிததோऽசலோऽத² நோ பதா³த் பத³ம் (ஏக)
பஶுபயூத²மம்ரு’தரூபமதி⁴ஹ்ரு’த³ம் த³த⁴த்
தவ தத³ம்ரு’தரூபமமிதமோத³மாத³த⁴த்
ஸுஹிததாம் ஸுரேஶஸுமஹிதாபி⁴வாவஹத்
ந து த்ரு’ஷாபி ந க்ஷுதா⁴பி தாபமாவஹத்(ஏக)
நிர்விஶங்கமசலதா⁴ரிண: ஶ்ரமம் ததா³
ஸம்விஶங்கிய ஸவயஸோऽத² தப³(வ)க³ளந்மதா:³
ஸர்வ ஏவ பா³ஹுமுத³நயந்நஸம்மதா³-
ஸ்தாந் விலோக்ய கிமபி ஹஸிதவாந் ப⁴வாந்முதா³ (ஏக)
வோடு⁴மபடுரூட⁴கபட இஹ ஸஹாசலம்
கோ³பவடுரயம் பதேத்³விகம்பிதாசலம்
ஏவமுதி³தநிந்த³ந: புரந்த³ரோऽஶநை-
ர்தே³வ ப்⁴ரு’ஶமவர்ஷயத³கி²லைரதோ² க⁴நை: (ஏக)
ஸர்வ(ப்த?)வாஸரமிதி ஸப்தஹாயநோ ப⁴வாந்
ஸப்ரமோத³வஹத³சலமப்ரமாத³வாந்
ஶக்ரமாத³முதி³தமக்ரமேண விஹதவா-
நத்³ரிமாஶு மஹிதலேऽத்ர தே³வ நிஹிதவாந் (ஏக)
ஸத்³யோ மோமுத்³யமாநைரஹமஹமிகயா த்வம் பரிஷ்வஜ்யமாநோ

நந்தா³த்³யைர்நந்த்³யமாநோ க்³ரு’ஹமத² பஶுபைராப்தவாநார்தப³ந்தோ⁴ ।
தாதோக்தத்வந்மஹத்த்வத்³விகு³ணிதப³ஹுமாநாநுராகா³ர்த்³ரகோ³பம்

வம்ஶீநாதா³ம்ரு’தாப்³தௌ⁴ ஜக³த³கி²லமபி க்ஷிப்ரமாப்லாவயஸ்த்வம் ॥ 112॥
ஆதாம்ராதிமநோஹராத⁴ரபுடே விந்யஸ்தவம்ஶம் முதா³
ரந்த்⁴ரவ்யாப்ரு’தகோமளாங்கு³லித³ளம் ஸாசீக்ரு’தாஸ்யாம்பு³ஜம் ।

வ்யத்யஸ்தாங்க்⁴ரி ஸவிப்⁴ரமோந்நமிதவாமப்⁴ரூலதம் தே ஸ்தி²தம்
சித்தே மே ஸ்பு²ரதாதி³த³ம் முரரிபோ விஶ்வைகஸம்மோஹநம் ॥ 113॥

ஶங்கராப⁴ரணராகே³ண கீ³யதே । சம்பதாளேந வாத்³யதே ।
மது⁴ரதரமுரளிகாநிநமது⁴ ரஸயதாம்
ப்ரமத³ப⁴ரவிவஶதாம் லளிதகீ³தே
விஶத³யிதுமீஶ கே ஜக³தி புநரீஶதே
ஶிவ ஶிவ ரமாபதே பரமஸுக²மயாக்ரு’தே
பல்லவம் ।
முரரிபோ தவ விபோ⁴ முரளிகாநிபுணதாம்
ப⁴ணதி யதி³ ப²ணிவரோ கி³ரி ப⁴ஜதி மஸ்ரு’ணதாம் (முர)
நிகி²லஜக³து³பகீ³தநிரதிஶயநிஜகீ³த-
நிரவதி⁴கமத³மமரயோஷாகுலம்
க³ளிதாம் கராஞ்சலாத³பி விபஞ்சீம் ததா³
கிஞ்சித³பி நாவித³ந்மா(ந்ம)ஹிததோஷாகுலம் (முர)
(அவித³தி³தி கத²ஞ்சிது³பபாத³நீயம் ॥)

த்ரு’(த்³ரு’?)ப்ததரமத்தக³ஜமஸ்தகவிமர்த³நே
ப³த்³த⁴மதிரித்³த⁴ருஷமுத்³த⁴தபதா³
கும்பி⁴நீம் பீட³யந்நங்க³முத்தம்ப⁴யந்நசரமம்
க்ரு’தக இவ ஹரிரபா⁴த³பி ததா³ (முர)
கிமபி மீலிதநயநமஸ்பந்த³நிகி²லாங்க³ -
மநுபூ⁴தாநந்த³ப⁴ரஸங்குலம்
உலபாக்³ரநிஹிதாஸ்யமுந்நமிதகர்ணயுக³-
மகி²லமபி லிகி²தமிவ ஸம்ஸ்தி²தம் கோ³குலம் (முர)
அதி⁴ஜாநுநிஹிதநிஜமுக²பாணிநயநயுக³-
பரிஹீணசலநமதிமோதா³விலம்
கீஶகுலமீஶ புநராஶு வநஶாகி²-
ஶிக²ரேஷு நிஷஸாத³ ப்⁴ரு’ஶவீதநிஜசாபலம் (முர)
கிஸலயவிஹீநோऽபி வித³லோऽபி விப²லோऽபி
விஸுமோऽபி விபிநபு⁴வி விடபிநிகரோ
பா³ல்ய இவ பல்லவைரபி த³லைரபி ப²லைரபி
மணீவகசயைரபி ப⁴வத³திஸுக²கரோ (முர)
ப³ஹுநா கிமிஹ வேணுகூஜநே மோஹநே
ஜ்ரு’ம்ப⁴மாணே ஜக³தி நிகி²லபு⁴வநை:

க்ரியமாணகர்மவிரதைரஹோ ஸ்தா²ணு-

வத³வஸ்தி²தம் பூ⁴ரிதரமோத³ப⁴வநை: (முர)
கோ³பிகா ஹி தவ வம்ஶிகாவிருதஸேவநாகுலிதமாநஸா

கே³ஹதோ ப³ஹுலவேக³தோ க³ஹநமாக³தா மஹிதலாலஸா: ।
ஸாந்த்³ரகாந்திப⁴ரசந்த்³ரகாந்ததரசந்த்³ரிகாவதி நிஶாமுகே²
பா³லவாதது⁴தஸாலஜாதஸுமவாஸிதாகி²லதி³ஶாமுகே² ॥ 114॥

நந்த³நம் ஹ்ரு’த³யநந்த³நம் ப்ரணயமந்தி³ரம் ஜநிதகௌதுகம்
ஸ்வாபயந்த்யஜித பாயயந்த்யபி பயோத⁴ரம் மது⁴ரகீ³தகம் ।

தாவகீநவரவம்ஶிகாவிருதநூதநாம்ரு’தநிஷேவயா
கோ³பிகா விது⁴தபா³லகா விபிநமாப காபி விவஶாஶயா ॥ 115॥

ஆசரந்த்யதி⁴க³தாத³ரம் சரணமர்த³நம் ப்ரணயஸம்யுதா
மாதரம் த்வரிதமாதுராமபி பரா விதூ⁴ய விபிநம் க³தா ।

வ்யாதி⁴தம் க்ஷுத³திபா³தி⁴தம் ஸுமஹிதாதி⁴கம் ப³த பராபி⁴கம்
மாநயந்த்யஜித போ⁴ஜயந்த்யபி ச ஸந்த்யஜந்த்யயிக³தார்தி³தம் ॥ 116॥

தே³வதே³வ நநு தே³வநேந நிஶி கே²லநே வரதநூ ரதா
காமுகேந வரதா⁴மகேந ஸஹ தம் விஹாய விபிநம் க³தா ।

நிர்ப⁴ரம் ஹி பரிரப்⁴ய நித்³ரிதமபாஸ்ய காபி நிஜகாமுகம்
நிர்ப⁴யைவ நிஶி நிர்ஜகா³ம லகு⁴ நிர்ஜரேந்த்³ர புருகௌதுகம் ॥ 117॥

ஆகுலா மநஸிஜாஶுகா³வா(வ)லிபி⁴ராஶு காபி பஶுபாங்க³நா
யாதுமீஶ விஹிதாஶயா ப³த நிஜாநுகேந க்ரு’தவந்த⁴நா ।

ப³ந்த⁴மோசநஸமீஹிநீத³முபலப்⁴ய யத்³வதி³ஹ யோகி³நீ
ஹந்த ஸா க²லு ப⁴வந்தமாப லகு⁴ பா⁴ந்தமந்தரவியோகி³நீ ॥ 118॥

ஶ்ரோணிபா⁴ர உருதாரஹாரமுரஸீஶ ஸாரஸநபாளிகாம்
தா⁴ரயந்த்யதி⁴கதா⁴மிகா ஸபதி³ தா⁴விதா பஶுபபா³லிகா ।

அஞ்ஜஸைகத்³ரு’ஶமஞ்ஜநேந ஸுக²மஞ்ஜதீ ஸுதநுரேகிகா
ஸஞ்ஜகா³ம வநமஞ்ஜநாப⁴ லகு⁴ கஞ்ஜநாப⁴ ஸஶலாகிகா ॥ 119॥

கேஶவேஶ க⁴நபேஶலே ருசிநிவேஶநே ருசிரகா³த்ரிகாம்
கேஶவேஶ இஹ் காமவேஶவிவஶா நிப³த்⁴ய மணிபாத்ரிகாம் ।

மாலதீகுஸுமமாலிகாமபி பயோத⁴ரேऽதி⁴கமநோஹரே
பா³லிகாஶு பஶுபாலிகா ஸரஸமாப காபி விபிநம் ஹரே ॥ 120॥

மாமயம் மநஸிஜாமயம் மநாஸ(நஸி)ஜாஜ்வலம் மது⁴ஹரோऽது⁴நா
ஸோடு⁴மக்ஷமதயோட⁴ராக³மிஹ கூ³ட⁴மாஹ்வயதி வேணுநா ।

தே³வதே³வ வநமேததே³வ யயுரேவமேவ விஹிதாஶயா
வ்யாகுலா நிகே²இ(கி²)லகோ³பிகா ந விதி³தா மிதோ²ஹி ப⁴வதா³ஶயா ॥ 121॥

ரம்யே த⁴ம்மில்லப³ந்தே⁴ லஸிதமதிலஸச்சந்த்³ர(ந்த்³ரி)கை: பிஞ்ச²ஜாலை:

காந்தே த³ந்தச்ச²தா³ந்தே முக²ரமுரலிகம் வக்ஷஸி ஸ்பா²ரஹாரம் ।
நிஸ்ஸீமாப⁴ம் நிதம்பே³ விஶத³தரபிஶங்கா³ம்ப³ரேணாம்பு³ஜாக்ஷ்யோ

வ்யத்யஸ்தம் பாத³யோஸ்த்வாமதிகுதுகமலோகந்த லோகாபி⁴ராமம் ॥ 122॥
ப³ந்தூ⁴ந் ஸம்பா⁴வயந்த்யோ கு³ருஜநமபி ஶுஶ்ரூஷயா தோஷயந்த்ய:
ஸூநூந் ஸம்லாளவந்த்யோ வயமபி ரமயந்த்யோऽபராநார்தவ(ப³)ந்தோ⁴ ।

ஸர்வாஶ்சாக்ரு’ஷ்ய நீதா வநமயி முரளீநாத³மந்த்ரேண வேகா³-
த்தஸ்மாத³ஸ்மாந் ப⁴ஜஸ்வேத்யவஶமவநதா முத்பதே³ த்வத்பதே³ தா: ॥ 123॥

பாதா³க்³ரபா⁴க³விநதா: பஶுபாலபா³லா:
ஸௌபா⁴க்³யக³ர்விததி⁴யோऽத² விபோ⁴ விபா⁴வ்ய ।
மந்த³ஸ்மிதாதிவிலஸத்³வத³நாரவிந்தோ³
மந்த³ஸ்மிதா வத³ஸி வாமமவாமசேதா: ॥ 124॥ (வர் மந்த³ம் ஸ்ம தா)

கேதா³ரப்பந்துராகே³ண கீ³யதே । சம்பதாளேந வாத்³யதே ।
ஸ்வாக³தமுத³யது ஸுக்ரு’தவதீநாம்
ஸாம்ப்ரதமயி ப⁴வதீநாம்
யாநத இஹ லகு⁴ கே²த³வதீநாம்
ஶீலிதம்ரு’து³லக³தீநாம்
பல்லவம் ।
லோகவிலோசநலோப⁴நஹேளா:
ஹே கோ³பாலமஹேலா: (லோக)
ஆநநலங்தி⁴தபங்கஜஜாதா:
யூயம் ஜக³தி ஸுஜாதா:
மத்க்ரு’தஸுக்ரு’தவஶாத³பி⁴ஜாதா
த்³ரு’க்பத²யாதா ஜாதா: (லோக)
அலமலஸமபாஸிதத்⁴ரு’திஸாரம்
கடிதடகுசகசபா⁴ரம்

கிமிதி வ்யதி²தம் சரணமுதா³ரம்
நவகிஸலயஸுகுமாரம் (லோக)
இஹ் மம ப⁴ஜநக்ரு’தே யதி³ யாநம்
தது³சிதமுபசிதமாநம்
தத³பி க்³ரு’ஹாநித தூ³ரே நூநம்
ப²லதோ ப⁴ஜநமநூநம் (லோக)
ஸ்வயமாபதிதா ஸுமஹிதகாமா
கத²மிவ நே(ஹே?)யா வாமா
தத³பி ஸதீநாம் மம நநு வா மா
மதிரிஹ ஸங்கே³ऽவாமா (லோக)
பதிசரணபரிசரணமஶேஷாணாம்
பரிஜஹதி³ஹ யோஷாணாம்
நிபததி ப³த நிவஹோऽவிஷஹாணா-

முத³ரே க²லு நிரயாணாம் (லோக)
அஸத்³ரு’ஶமத்³ரு’ஶம் பதிமுருகோபம்
வ்யஸநிநமிதத⁴நலோபம்
அஸுப⁴க³மபி ஜரட²ம் ஜளரூபம்
ந ஸதீ த்யஜதி விரூபம் (லோக)
ரதிரிஹ வரபுருஷே வநிதாநாம்
பத³மயி பரமஸுகா²நாம்
ஸுருசிரமாவாஸமமும் த்வரிதம்
தத³யத மாந்யம் த³யிதம் (லோக)
மோஹாவிஷ்டா மஹேளாததிரிதி கி³ரமாகர்ண்ய வக்த்ரோத்³க³தாம் தே

ஹா ஹா கஷ்டம் கராளா க²லு க³ரளஜ²ரீ நிஸ்ஸ்ரு’தாத்³யாம்ரு’தாம்ஶோ: ।
கிம் குர்ம: கிம் வதா³ம: ஶிவ ஶிவ ஶரணம் கம் ப்ரயாமோ வ்ரஜாம:
குத்ராயம் ராக³பா⁴ரோ ஹ்ரு’த³ய இஹ பரம் நோ ஜரிஷ்யத்யவஶ்யம் ॥ 125॥

ஏவம் ஸா சிந்தயந்தீ முரமத²ந முஹுர்நிஶ்வஸந்தீ ச தீ³ர்க⁴ம்
க³ம்பீ⁴ரேऽம்போ⁴த³நாதே³ ப்ரஸரதி பு⁴ஜகீ³வாகுலா தீ³நதீ³நா ।

முஞ்சந்தீ பா³ஷ்பதா⁴ரா முக²மவநமயந்தீ லிக²ந்தீ பதா³ கா³ம்
வக்தவ்யாந்யத்ர யுக்தாந்யநவக³தவதீ து³ஸ்தி²தாத்மைவ தஸ்தௌ² ॥ 126॥

ரோஷவ்ரீளாவிஷாதை³ரபி விவஶதி⁴யஶ்சஞ்சலாக்ஷ்ய: கத²ஞ்சித்

கிஞ்சித்ஸம்ஶ்ரித்ய தை⁴ர்யம் நயநஸரஸிஜே பா³ஷ்பருத்³தா⁴வலோகே ।
பா³ஹாக்³ரேணாவம்ரு’ஜ்ய ப்ரணயபரவஶா ப⁴ங்கு³ரைஸ்த்வாமபாங்கை:³
ஸப்⁴ரூப⁴ங்க³ம் ஸராக³ம் ஸ்பு²ரத³த⁴ரபுடம் வீக்ஷமாணா ஜகு³ஸ்தா: ॥ 127॥

இந்தி³ஶராகே³ண கீ³யதே । சம்பதாளேந வாத்³யதே ।
பு⁴வநகமநாக்ரு’தே தாவகே பாத³-
பாதோ²ஜகே பாதுகா மஹிதகாமா:
க³தி³துமிதி கிமுசிதம் நோ நிகி²லமபி
விபூ⁴யாக³தா ஹந்த மா ஸந்த்யஜேமா:
பல்லவம் ।
ஜய ஜய ரமாரமண க்ரு’பணப³ந்தோ⁴
ஜய ஜய ஸதாம் ஶரண கருணைகஸிந்தோ⁴ (ஜய)
அபி குஹசிதி³ஹ ஜக³தி விஜஹாதி
கிமு வாரிவாஹோ ஹி சாதகீரதி⁴கதீ³நா:
அபி ச விஸ்ரு’ஜேத³ம்ரு’தகிரணோ ஹி கை-
ரவாணாமிஹ கிமாவலீராத்மலீநா: (ஜய)
ஆதபாத³திபிபாஸாதுரா தடக³தா
ம்ரு’க³வதூ⁴ததிரஹோ பூ⁴ரிதாபா
பு⁴வநாதி⁴ஹாரேண காஸாரகேண யதி³
வார்யதே கா க³தி: பூரிதாபா
ப⁴த்³ர ஶதபத்ரஸமவக்த்ர நநு ப⁴க்தஜந-
மத்ர ஸ து பத்³மநாபோ⁴ யதா² வா
ப⁴ஜ ததா² புநரிமா வயமிமாமயி ஸகே²
ப³த ஸஹேமஹி ருஜாமிஹ கத²ம் வா (ஜய)
தத³பி⁴நவதாருண்ய தவ மஹிதகாருண்ய-
பத³பாவிதாரண்யபு⁴வி நிஷண்ணா:

த்வாம் ப⁴ஜாமோ விவித⁴கு³ணவரேண்யம்
விநு(ந?)தஜநஶரண்யம் விஷமஶரவிஷண்ணா: (ஜய)
ப⁴வத³பாஹ்ரு’தஹ்ரு’தா³ம் கிமபி நோ விசலதோ
ந து பதௌ³ கத²மிமௌ மஹிதபா³ஹோ
முரளிவரகா³நஜாமயி மத³நதா³ஹிகா-

மத⁴ரஸுத⁴யாஶு நிர்வாபயாஹோ (ஜய)
ஸுமுக² யதி³ விமுகோ²ऽஸி ஜந ஏஷ த³க்³த⁴தநு-

ரேத்ய ச த்வாம் ப⁴வேத்ஸப²லகாமோ
ப⁴வவிரோதீ⁴ ப⁴வாந் கிம் சாயமபி பஶ்ச(ஞ்ச)-
ஸாயகோ ஜாயேத விப²லகாமோ (ஜய)
ஸுத³தீநாமுதி³தமித³ம் ருத³தீநாமத² நிஶம்ய ரம்யதநோ ।
கருணாகர ஸபதி³ ப⁴வாந் கருணாகுலதீ⁴ரபூ⁴த்³விபோ⁴ நிதராம் ॥ 128॥
ஆபீ⁴ரீணாமாஶாமாபீ⁴க்ஷ்ண்யாத³ர்தி²தாமபி⁴ப்ராதும் ।
ஆபீ⁴ ரஸேந விரஹாதா³பீ⁴ருபி⁴ரசலத³சலஹ்ரு’த³ய ப⁴வாந் ॥ 129॥
((129)அபி⁴ப்ராதும் = பூரயிதும் ॥)

மந்த³ரணந்மஞ்ஜீரோ மந்த³ஸ்மிதஸுந்த³ராநநேந்து³ரகா³த் ।
நந்த³ஜ சலவநமாலோ நந்த³ந்முதி³தாபி⁴ரத² யமுநாம் ॥ 130॥
கோ³பீபி⁴ருத்தரீயைராகல்பிதஸம்ஸ்தரோ நிஷண்ண இஹ ।
ஆத்மாராமோऽபி ப⁴வாநாரப்³தா⁴பி: ⁴ ஸமம் ததா³ ரந்தும் ॥ 131॥
லலிதை: கேளீலபிதைர்லஸிதைர்ஹஸிதைஶ்ச சும்ப³நை: கமநை: ।
க்ரு’தமோஹைருபகூ³ஹைரபி தாஸு ததோ³த³ஜ்ரு’ம்ப⁴யோ மத³நம் ॥ 132॥
அதிகமநாது³ருஜக⁴நாந்நீவீம் நாவைந்நிதாந்தவிஶ்வ(ஶ்ல)தி²தாம் ।
குசயுக³ளாத³பி க³ளிதாம் லளிதாம் வநிதாஜநோऽபி கஞ்சுளிகாம் ॥
ப⁴வத³ர்பிதத³ந்தவ்ரணமண்ட³நலாபே⁴ந காபி கோ³பவதூ: ⁴ ।
இதரம் மண்ட³நவ்ரு’ந்த³ம் நிநிந்த³ நிதராமநிந்த³நீயமபி ॥ 134॥
கலஶபயோதே⁴ருதி³தம் த்ரித³ஶக³ணாயாதி³ஶோऽம்ரு’தமகாம: ।
அது⁴நா புநரத⁴ராம்ரு’தமாபீயாஸாம் ஸ்வயம் ந த்ரு’ப்தோऽபூ:⁴ ॥ 135॥
ப்ரமதா³பாதி³தமுத³யத்³ராக³ப⁴ராத³தி⁴கருசிரமாஶ்லேஷம் ।
ப்ராப்ய யதே²ப்ஸிதமமுநா முமுதே³ ஜக³தே³கநாத² ஹே ப⁴வதா ॥ 136॥
((131)ஆரப்³த⁴ =ஆரப்³த⁴வாந் ॥ (132)உபகூ³ஹ =ஆலிங்க³நம் ॥ (133)நாவைத் =

நாஜாநாத் (136)முமுதே³ । பா⁴வே லிட் ॥)

ஸுதநூநாம் யா ஸங்க்²யா ஸ்வதநூமபி தாவதீம் ப⁴வாந் க்ரு’தவாந் ।
மஞ்ஜுளகுஞ்ஜக்³ரு’ஹாதி³ஷு மந்த³முபாநீய தா ப³தாரமயத் ॥ 137॥
மயி மயி மாயாவிகலம் விலீயதேऽமேயராக³ப⁴ரதோऽயம் ।

50 sanskritdocuments.org



க்ரு’ஷ்ணகீ³தி அத²வா க்ரு’ஷ்ணநாடகம்

இதி மத³ப⁴ரமபநேதும் த்³ருதமத² தாஸாம் திரோத³தா⁴த² விபோ⁴ ॥ 138।
அத்³வைதாநந்த³ஸிந்தா⁴விதி ஸபதி³ நிபாத்யாங்க³நா:ஸ்வாவலம்பா:³
காந்தாரேऽந்தர்ஹிதே த்வய்யத² மத³ரஹிதாம் கூ³ட⁴மாதா³ய ராதா⁴ம் ।

ப⁴க்³நாஶாஸ்தா: ஶுசா த்வாம் நிக³மஹ்ரு’தி³ நிகூ³ட⁴ம் ப³(வ)நே மார்க³யந்த்யோ
வார்தாமார்தைகப³ந்தோ⁴ தவ ச தருலதா: ப்ரஶ்நயந்த்யோ விசேரு: ॥ 139॥

நாத³ராம(மா)க்³ரிராகே³ண கீ³யதே । ஏகதாளேந வாத்³யதே ।
த்வமஶோக நிஶாமய ஶோகவஶா
நநு ஶோகவிநாஶந நோ விவஶா:
கபிஶது³கூலம் கமநீயாம்ஸம்
கிமலோகய இஹ கமபி புமாம்ஸம்
பல்லவம் ।
யதி³ஸ து த்³ரு’ஷ்டோ வத³ ப³த வார்தா:
த்³ருதமயி ஜீவய நோ ப்⁴ரு’ஶமார்தா: (யதி³)
((139)நிக³மஹ(ஹ்ரு’)தி³ =உபநிஷத³ந்தரே । ப்ரஶ்நயந்த்யஇத்யஸ்ய த்³விகர்மகத்வம்
சிந்தநீயம் ॥)

தாவகநவகிஸலயம்ரு’து³லாப்⁴யாம்
சாருதராமலபத³கமலாப்⁴யாம்
விசரணபர இஹ நிருபமஹேளம்
விபிநே விவஶிதநிகி²லமஹேளம் (யதி³)
பரிமளபரமநிகேதந க³ஹநே
நநு கேதக கோऽபி யுவா க³ஹநே
ப⁴வதாலோகி கிமதிகமநீயோ
ப³ஹுஸுக்ரு’தவஶாதி³ஹ மஹநீயோ (யதி³)
தாவக மஞ்ஜுள நவமஞ்ஜரிகா-
மஞ்ஜுதராபோ⁴க³விப⁴ஞ்ஜநிகா
ப்ரஸ்ரு’தாதிருசீப⁴ரரமணீயா
ப்ரஸ்ரு’தாயுக³ளீஹ ஹ ஹ யதீ³யா (யதி³)
க்ரு’தமால ஸகே² மத³நஸமாநம்
த்⁴யுதிஜாலநிதே⁴ நிரவதி⁴மாநம்
கமபி யுவாநம் களம்ரு’து³கா³நம்

கிமு லோகிதவாநஸி லஸமாநம் (யதி³)
மஹதி யதீ³யே ஜக⁴நேऽதிக⁴நே
மநஸிஜப⁴வநே பு⁴வநே கமநே
(லஸமாநமிதி சாநஶி ரூபம் ॥)

பரிஹிதமம்ப³ரமதிகமநீயம்
ப⁴வதீ³யமணீவ(ச)கரமணீயம்
சலத³லவிலஸித கோऽபி ச பாகோ
நநு சலத³ல ஸுசரிதபரிபாகோ
நிகி²லத்³ரு’ஶாம் நிரவதி⁴ஸுக்ரு’தவதா
கிமலோகி வநே விஜநே ப⁴வதா (யதி³)
ப⁴வதீ³யாமலத³லதுலநீயம்
ஜக³தீஹாதி⁴கதரகமநீயம்
யுவதீஜநமாநஸமத³நீயம்
ஜக³தீபத³முத³ரம் ஹி யதீ³யம் (யதி³)
ஸுபலாஶ பலாஶக சபலாஶம்
விஸ்ரு’தயஶோவிஶதி³தநிகி²லாஶம்
கமபி ப⁴வாந்முக²விஜிதகலேஶம் (யதி³)
புருஷம் கிமலோகத ஸகலேஶம்
லலநாமாநஸவிசலநமூலே
லளிதே ஹி யதீ³யே பு⁴ஜமூலே
நவநவரேகா²விலஸிதஸமிதா
தவ முகுளவரை ருசிததிஸமிதா (யதி³)
(மணீவகம் -குஸுமம் ॥ சலத³லோऽஶ்வத்த:² ॥)

குரவ(ப³?)கலதிகே குஸுமவிலஸிதே
பரிமளப⁴ரிதே கிமு த்³ரு’ஶமயி தே
இஹ கோऽபி யுவா ஶிஶிரீக்ரு’தவாந்
ஜநமமுமது⁴நா விது⁴ரீக்ரு’தவாந் (யதி³)
தவ கோரகநிகரைரதி⁴கமஹோ
துலநாமயதே ஜநநயநமஹோ
ஜக³தீஹ யதீ³யோ ரத³நிவஹோ
ருசிரதராமலருசிநிகரவஹோ (யதி³)
ஸகி² கமலிநி கமநவிலாஸவதீ

நநு லோகவிலோபி⁴விலாஸவதீ
புருதரஸுஷமம் த்வமத்³ரு’ஷ்டவதீ
பரமம் புருஷம் கிமு த்³ரு’ஷ்டவதீ (யதி³)
தவ நவத³ளத³ளிதா பு⁴வி ஸாரா
த்³ரு’கி³ஹ யதீ³யா விஜிதவிஸாரா
பரிது⁴தயுவதீததித்⁴ரு’திஸாரா
மஹிதருசீப⁴ரமமிதமஸாரா (யதி³)
குவலயவந நநு குஶலம் ப⁴வதே
குவலயவர இஹ கோऽபி யுவா தே
(நயநமஹ: = நயநோத்ஸவ: ॥ விஸாரோ மீந: ॥)

ஸவித⁴ம் கிமிதோ மத³யந் ஹ்ரு’த³யம்
ஸஜலபயோத⁴ரபரமஸுஹ்ரு’த³யம் (யதி³)
தாவகஸுஷமாமநுஹரமாணோ
பா⁴வகஜநசேதஸி ரமமாணோ
ஜக³தி யதீ³யோ க⁴நசிகுரப⁴ரோ
லஸதி மஹீயோ க⁴நருசிரத(ப⁴)ரோ (யதி³)
ஏவம் ப்ரு’ச்ச²ந்த்ய ஏதா விவித⁴தருலதா:ஸஞ்சரந்த்யோ வநாந்தே

த்³ரு’ஷ்ட்வா புஷ்டாதி⁴பா⁴ராம் க³தி³தநிஜத³ஶாம் தாம் புரோதா⁴ய ராதா⁴ம் ।
ஸர்வா:ஸப்தாஶ்வபுத்ரீபுளிநமுபக³தா ரம்ஹஸா ஸம்ஹதாஸ்தா-
ஸ்த்வச்சேஷ்டாஸ்த்வந்மநஸ்கா:ஸிததரஸிகதாவிஷ்டரேஷூபவிஷ்டா: ॥ 140॥

பாதௌ³ தௌ லளிதௌ ஸரோஜலஸிதௌ ஜங்கே⁴ ச தே ப³ந்து⁴ரே
ஜங்கா⁴லே க²லு கேகிகண்ட²விஜயே தே ஜாநுநீ சாருணீ ।

ஊரூ தௌ மஹிதௌ ச தத் கடிதடம் வ்யாலம்பி³பீதாம்ப³ரம்
வத்ஸம் தத்³வநமாலபா⁴ரி விபுலௌ போ⁴கோ³பமௌ தௌ பு⁴ஜௌ ॥ 141॥

வக்த்ரம் நேத்ரமஹோத்ஸவோ நநு ச தத் ஸம்மோஹநம் தத் ஸ்மிதம்
தத்³ப³ந்தூ⁴கநிப⁴ம் து த³ந்தவஸநம் காந்தா ஹி த³ந்தாஶ்ச தே ।
((140)ஸப்தாஶ்வபுத்ரீ =யமுநா॥ (141)இஷ்டகேஷீகாமாலாநாம் சிததூலபா⁴ரிஷ்விதி
ஹூஸ்வே மாலபா⁴ரீதி ரூபம் । (@@P@@லேஅஸே சேச்க்-ஓச்ர் @@வ்@@அஸ் நோத்
ச்லேஅர்)போ⁴க:³ =ஸர்பகாய: । (142)த³ந்தவஸநமத⁴ர: ॥)

க³ண்டௌ³ தௌ மணிகுண்ட³லாஞ்சிதருசௌ நாஸா ச ஸா பா⁴ஸுரா
நாரீணாம் ஸ்மரணேऽபி தை⁴ர்யஹரணே தே தீ³க்ஷிதே சேக்ஷணே ॥ 142॥

சில்லீநா ஜக³தாம் விலோகிதவதாம் சில்லீமதலீ ச ஸா
பா²லம் தத்திலகோபஶோபி⁴ நிதராம் தே குந்தளா மஞ்ஜுளா: ।

லோகக்ஷோப⁴கரீஹ ஸா ச கப³ரீ பிஞ்சா²வலீலாஞ்சி²தா
ஸா காந்தி:ஸஜலாம்பு³வாஹஸுஷமாஸம்ஹாரிணீ ஹாரிணீ ॥ 143॥

வாணீ மாநஸஹாரிணீ நவஸுதா⁴வேணீ ச ஸா ஶ‍்ரு’ண்வதாம்
ஸா ப⁴ங்கீ³ க³மநே நிகாமகமநே ரம்யா ச ஸா நர்மகீ:³ ।

கூ³டா⁴பாங்க³நிரீக்ஷிதம் ஶிவஶிவ த்ரைலோக்யவிக்ஷோபி⁴ தத்
மாரோந்மாத³விதா⁴யி வேணுரணநே தத் கௌஶலம் பேஶலம் ॥ 144॥

லாவண்யம் தத³வர்ணநீயமபி ததா³(த்³தா³)க்ஷிண்யமவ்யாஹதம்
நைபுண்யம் தத³ஶேஷகர்மஸு ச தத் காருண்யமவ்யாஜகம் ।

தாருண்யம் பு⁴வநைகஹாரி கிமபி ப்ரோத்³பி⁴ந்நமங்கே³ஷு தத்
ப்ராவீண்யம் ஜநரஞ்ஜநே ததி³ஹ தச்சௌசித்யமத்யத்³பு⁴தம் ॥ 145॥

ஸா ஸ்த்ரீணாம் ஹ்ரு’த³யங்க³மா ஸுப⁴க³தா ஸௌஜந்யமுத்³ரா ச ஸா
ஸா வா ஹந்த ஸுஶீலதா மது⁴ரதா பா⁴வஜ்ஞதா ப்ராஜ்ஞதா ।
((143)சிதி பு³த்³தௌ⁴ லீநா ॥)

ஸ்மாரம்ஸ்மாரமஹோ முஹுர்முஹுரிதி த்வய்யேவ தாஸாம் ததா³
லீநம் நூநமபூ⁴த³லம் நநு ஹரே சேதோ ஹி சேதோஹரே ॥ 146॥
இதி ப⁴வதி ஸகாமம் லீநசித்தா நிகாமம்

வித³து⁴ரபி விலாபம் தா ஹரே பூ⁴ரிதாபம் ।
தவ ஸபதி³ வியோகா³தா³குலா வீதபோ⁴கா³
முரமத²ந மஹேலா வ்யாது⁴தாஶேஷஹேலா: ॥ 147॥

க நு ப⁴வாநிமா தா³ஸிகா ரயா-
த்³வ்யஸநஸாக³ரே பாதயந்நயாத் ।

ஸக்ரு’த³பீஶ தே த³ர்ஶயாநநம்
நளிநலோப⁴நம் லோகமோஹநம் ॥ 148॥

குசகுஶேஶயே கர்கஶே ப்⁴ரு’ஶம்
பத³பயோருஹம் நாத² தேऽநிஶம் ।

ம்ரு’து³ நிலீயதே தேந காநநே
சரஸி ஹா கத²ம் கண்டகாயநே ॥ 149॥

அத⁴ரஶீது²நா தேऽது⁴நாதுலம்

விஜஹி நோ விபோ⁴ மந்மதா²நலம் ।
((150)ஶீது²ர்மது⁴ । விஜஹி = நாஶய । ஸுதா⁴கிரா -அம்ரு’தவர்ஷிணா ।
கோ³பிகாகீ³தச்சா²யாநுகாரி கீ³தகமித³ம் ।)
வ(ஶ்ரவ)ணமேகயாபீஶ நோ கி³ரா
ஶிஶிரயாசிராத்த்வம் ஸுதா⁴கிரா ॥ 150॥
அதி⁴கமாது⁴ரீலோப⁴நோதி³தே

ஸகலகாமிநோ(நீ)மோஹநாக்ரு’தே ।
குடிலமாநஸேந த்வயா த³யா- (வர் த்வயாத³யம்)
ஸரளமாநஸா வஞ்சிதா வயம் ॥ 151॥

விலுட²தீரிமா பூ⁴தலேऽவஶம்
த்³ரு’ட⁴ஶுசா விமூடா⁴ஶயா ப்⁴ரு’ஶம் ।

ஸுக²ய தை⁴ர்யசௌர்யைகதீ³க்ஷிதை-
ருருத³யோக்ஷிதைர்நோ நிரீக்ஷிதை: ॥ 152॥

ஶ்வஸிதமாருதாபாதவேபிதே
நயநவாரிஹாரைகபூ⁴ஷிதே ।

மநஸிஜாநலேநாதிதாபிதே
குரு பயோத⁴ரே பாணிமீஶ தே ॥ 153॥

ஹ்ரு’த³யதா³ரணம் தாபஜ்ரு’ம்ப⁴ணம்
வித்³ய(த³ய)கிஶ்ச(ஞ்ச)ந த்வம் ச தா³ருணம் ।
((151)அதி⁴கமாது⁴ரீலோப⁴நீ உதி³திருக்திர்யஸ்ய தத்ஸம்பு³த்³தி: ⁴ ॥ (153)வித³ய =

நிர்த³ய ॥)

கலய சாபலே நாத² காரணம்
விநயவாரணம் தை⁴ர்யசோரணம் ॥ 154॥
தவ து நோ த³யா மாநிநீகுலே
ப⁴வது ஜாதுசிந்மேதி³நீதலே । (வர் ப⁴வதி)
யதி³ஹ பூதநா பூ⁴ரிஸௌஹ்ரு’தா³
ப³த ஹதாபி தே ஸ்தந்யதா³முதா³ ॥ 655॥
சிகுரஜாலகம் மஞ்ஜுபிஞ்ச²கம்

ருசிரபா²லகம் மஞ்ஜுளாளகம் ।
த்⁴ரு’திவிமோசநம் சாருலோசநம்

கப(ம)லப⁴ஞ்ஜநம் லோகரஞ்ஜநம் ॥ 156॥
மகரகுண்ட³லம் க³ண்ட³மண்ட³நம்

வத³நமண்ட³லம் தாபக²ண்ட³நம் ।
அத⁴ரமாது⁴ரீ ப³ந்து⁴ராமலம்

விஜிதகம்பு³ தே கந்த⁴ராதலம் ॥ 157॥
ப்ரு’து²நிரந்தரம் ஸே பு⁴ஜாந்தரம்
பு⁴ஜபு⁴ஜங்க³மம் காந்தித³ந்துரம் ।
((157)கந்த⁴ரா = க்³ரீவா)
ஜக⁴நமண்ட³லம் காமமந்தி³ரம்
கபிஶவாஸஸா சாதிஸுந்த³ரம் ॥ 158॥
கரப⁴சாரு தே சாருகௌ³ரவம் (?)

சரணபல்லவம் தூ⁴தபல்லவம் । (வர் சரணதல்லஜம்)
அஜித ப³ந்து⁴ராம் கா³நமாது⁴ரீம்
விஜிதஸிந்து⁴ராம் யாநசாதுரீம் ॥ 159॥
ஸகலமேவ ஸஞ்சிந்த்ய ஸந்ததம்

ஹ்ரு’தி³ஹ நோऽதிஸந்தாபஸந்ததம் ।
ப⁴ஜதி சந்த்³ரகாந்தோத³யந்மஹோ-
மிளிதசந்த்³ரகாந்தோபமாமஹோ ॥ 160॥

அகருணாவஶேऽபீத்³ரு’ஶே ஜநே
தவ பதா³ம்பு³ஜைகாவலம்ப³நே ।

கபடநாடகே பாடவம் ஹரே
ப்ரத²யஸே கத²ம் மந்மதா²துரே ॥ 161॥

ஜய ஜயோருகாருண்யவாரிதே⁴
ஜய ஜயோருலாவண்யவாரிதே⁴
ஜய ஜயோருவிஜ்ஞாநவாரிதே⁴
ஜய ஜயோருஸம்மோஹவாரிதே⁴ ॥ 162॥
ப⁴வதி சேத்³த³யா தேऽதிபீடி³தே
ப⁴வதி நோऽபி சேத்³ப⁴க்திரீடி³தே ।
வபுரித³ம் மநோமோஹநம் மநா- (வர் மநோமோத³த³ம்)
க³தி⁴கஶோப⁴நம் த³ர்ஶயாது⁴நா ॥ 163॥

இதி விலப்ய தா தீ³நமாநஸா
ப⁴வத³வேக்ஷணே பூ⁴ரிலாலஸா: ।

புருத³யாநிதே⁴ மாத⁴வாப³லா
ருருது³ருச்சகைரச்யுதாகுலா: ॥ 164॥

கோ³பீநாம் விவித⁴ம் விலாபமதி⁴கம் ரம்யம் நிஶம்யார்த்³ரதீ⁴-
ர்லோகாநந்த³ந ஸுந்த³ராங்க³லதிகோ மந்த³ஸ்மிதார்த்³ராநந: ।

காந்தாராந்தரதோ முராந்தக ப⁴வாநாவிர்ப³பூ⁴வாக்³ரதோ
ஜீமூதோத³ரதோ யதா²ம்ரு’தகரோ வ்யாஜ்ரு’ம்ப⁴யந்மந்மத²ம் ॥ 165॥

புர: ப்ராது³ர்பூ⁴தப்ரசுரகருணாஸார்த்³ரநயநம்
ப்ரஸந்நாஸ்யாம்போ⁴ஜம் ப்ரஸவஶரமோஹாவஹதநும் ।

ப்ரஹ்ரு’ஷ்டா த்³ரு’ஷ்ட்வா த்வாம் யுக³பத³ஜிதோத்தஸ்து²ரப³லா:
ப்ரபந்நா ஜீவம் ஸ்வம் த்³ருதமிஹ ம்ரு’தா மாத⁴வ யதா² ॥ 166॥

ப்ரஸர்பந்நிஶ்வாஸாபி⁴த⁴நவநப⁴ஸ்வத்ப்ரியஸகே²
ப்ரதீ³ப்தே விஶ்வாத்மந்விரஹத³ஹநே தாபக³ஹநே ।
((165)உபமாத்ராலங்கார: ॥ (166)ப்ரஸவஶர: -குஸுமபா³ண: ।
உத்தஸ்து²யுக³பத்ஸர்வாஸ்தந்வ: ப்ராணாமிவா-
க³தமிதி ஶ்ரீமத்³பா⁴க³வதம் ।)
க்ரு’தாபாதா கோ³பீரநக⁴ லகு⁴ கோ³பாயிதுமநா:
கடாக்ஷைராக்ரு’ஷ்ய ப்ரமத³ஜலதௌ⁴ ப்ராக்ஷிப இமா: ॥ 167॥
ததா³ காசித்³பா³லா ப்ரணயப⁴ரஸந்நா த்³ருதமிதா

ப்ரஸந்நாஸந்நம் தே கிஸலயமநோஜ்ஞம் கரதலம் ।
க்³ரு’ஹீத்வாக்⁴ராய ஸ்வே குசகலஶமத்⁴யே நித³த⁴தோ

விராஜத்³ரோமாஞ்சம் விரஹஜருஜம் ஹந்த விஜஹௌ ॥ 168॥
விதூ⁴யேமாம் ஹா மாம் வநபு⁴வி விதூ⁴தார்யசரிதம்

வதூ⁴மந்யாம் த⁴ந்யாம் ஸரஸமநுபோ⁴க்தும் ப³த க³த: ।
ஸ்ப்ரு’ஶேத் கா வா தூ⁴ர்தம் ஶட²தரமதே த்வாமிதி ருஷா

ஹரே பஶ்யந்த்யந்யா பருஷமதிதூ³ரே ஸ்தி²தவதீ ॥ 169॥
ஸுதா⁴ரூபம் ரூபம் த்ரிஜக³த³பி⁴ரூபம் தவ முதா³
த்³ரு’ஶாபீயாபீய ப்ரணயவிவஶா காபி வநிதா ।

நிதா⁴யாந்த:ஸ்வைரம் புநரித³மநுத்⁴யாய நிப்⁴ரு’தம்
ஸ்பு²ரத்³ப்³ரஹ்மாநந்தா³ ப³த முகுளிதாக்ஷீ ஸ்தி²தவதீ ॥ 170॥

பு⁴ஜாகாண்ட³ம் காந்தம் தவ பு⁴ஜக³போ⁴கா³திஸுப⁴க³ம்
பரா காசித் கண்டே² ப்ரணயதரளா வோஷ்டே(வேஷ்டி)தவதீ ।
((168)ஸந்நா=க்ந்தா(காந்தா))
நிருந்தா⁴நேவாஸூந் கத²மபி யியாஸநதிரயாத்
ஸ்வகீயாந்நாளீகாஶுக³விஶிக²பாதேந விவஶா ॥ 171॥
மநோ மே த்வம் முஷ்ணந் க்வ நு கிதவ க்ரு’ஷ்ணாந்தரத³தா:⁴

க்வசிச்சோரோ த்³ரு’ஷ்டோ யதி³ஸபதி³ த³ண்ட்³யோ ஹி நியதம் ।
உதீ³ர்யைவம் தா³ம ப்ரணயதரளாதா³ய குரளா-
த³ராளாபாங்கீ³ காப்யக்ரு’த க்ரு’தப³ந்தௌ⁴ தவ பு⁴ஜௌ ॥ 172॥

அஹோ மாம் ராகா³ந்தா⁴ம் வநபு⁴வி விதூ⁴யாஶு க³தவாந்
ப⁴வாந் வ்யாஜேந த்வாம் கிதவ கத²யித்வா து விபிநே ।

விதூ⁴யாஹம் யாமி வ்யஸநமிஹ ஜாநாது விரஹே
நிக³த்³யேத்ய த்வந்யாந்தர்ஹிததநுலதாஸ்தா²த்தருதடே ॥ 173॥

வச: ஶ்ருத்வா தத்தாத்³ரு’ஶவிஶத³ராகா³திவிவஶம்
வதூ⁴நாம் ஸாதூ⁴நாம் ப்ரணயகலஹாத்யந்தஸுப⁴க³ம் ।

ஸ்வநாதா²நாமாஸாமத²ஸபதி³ கோபம் வ்யபநயந்
கி³ரம் ப்ரேமாவேஶாத³பி⁴த³தி⁴த² நாதா²திமது⁴ரம் ॥ 174॥

ஸௌராஷ்ட்ரராகே³ண கீ³யதே । சம்பதாளேந வாத்³யதே ।
ஆபீ⁴ரிகா நியதமாபூரயே நிகி²ல(ல-)

மாஶாஸிதம் மநாஸே(நஸி)யதி³ஹ லோகே ॥
((173)அஸ்தா²த் =ஸ்தி²தவதீ । லு(ல)ங்கி³ரூபம் ।)
ஆஶு ப்⁴ரு’ஶமஹிதமிஹ ஶோகமயி ஹ்ரு’தி³ ஜஹித
தோஷமபி ப⁴ஜத க³தஸகலஶோகே
பல்லவம் ।
குஸுமஶரஶரநிகரஜநிதப⁴ங்க³ம்
ஶிஶிரயத ம்ரு’து³ஹஸிதஸுத⁴யா மத³ங்க³ம் (குஸும)
அநுவ்ரு’த்தயே து மயி சேதஸோ நியத-

மித³மாஹிதம் முநிபி⁴ரபி து³ரவலோகே
அதிகருணஹ்ரு’த³யநிபி⁴(மிம)மதிகடி²நஹ்ரு’த³ய
இதி ப³த கிமபி கலயத ந யுவதிலோகே
ஆலோப⁴நீயஸுஷமாலோகநீயவபு-
ராலோகநாதி³ஹாஶு ப⁴வதீநாம்
ஆகுலம் ப⁴வதி ப³த மாநஸம் நியதமயி
மாமகம் மஹிததரஶுப⁴வதீநாம் (குஸும)
அபி யாமிநீஶகரப்⁴ரு’ஶராஜிநீஷு
மத³ப⁴ரதா³யிநீஷு ரஜநீஷு நூநம்
அதி⁴கரஸமநிஶமபி பரிரமத விவித⁴-
மபி விபுலதரபுளிநபு⁴வி விரஹஹீநம் (குஸும)
(பரிரமத “வ்யாங்பரிப்⁴யோ ரம”இதி பரம்மைபத³ம் ।)
நிஶம்யேத³ம் ரம்யம் நிரவதி⁴கராக³ம் நிக³தி³தம்

நிராதங்கைரேதைர்நிரதிஶயஸம்மோத³விவஶை: ।
வதூ⁴லோகை:ஸாகம் ஸரஸஸரஸாம் ராஸவிஹதிம்

விதா⁴தும் ப்ராரப்³தா: ⁴ ப்ரஹிதமதிராஸாம் ஸுசரிதை: ॥ 175॥
த³ண்ட³கம் ।
நத்³தா⁴ கலாபதாத(ததி), ரத்³தா⁴ ஸகீ²பி⁴ரத², ப³த்³தா⁴த³ரம் சிகுரஜாலே ।
நவருசிஜடாலே நநு விமலபா²லே நமத³மரவரநிகர ருசிரதரமபி திலகமரசி தவ
ப⁴ஸள (ந)குலலஸத³ளகமாலே ॥
தாரம் மநோஜ்ஞருசி, தா⁴ரம் ப⁴வாநுரஸி, ஹாரம் த³தௌ⁴ பு⁴வநஸாரம்,
தரளருசிபா⁴ரம் ததஜக⁴நபா⁴ரம் தருணதரதரணிகரமத³விஸரஹரண-பரகபிஶதரவஸநவரலமி(ஸி)தமக்ரு’தாரம்
॥
பா³ஹாயுகே³ விஹிதமாஹாவநே ரசிதஹாஹாரவே ரிபுததீநாம் ப³ஹுமணிநிலீநாம்
ப³ஹளருக³ஹீநாம் வலயததிமதி⁴த வரகடகமபி ச ரணபு⁴வி ஜயதி வபுரித³மஜித
க³திரிஹ யதீநாம் ॥
நாணீயஸீம் தத³நு வேணீம் ப³ப³ந்து⁴ரலமேணீத்³ரு’ஶோ விஶத³சேலா:
நதஸுரமஹேளா நயநஹரஹேளா நரகஹர வலயவரநிகரமபி கடகமபி பத³கடகமபி
ச த³து⁴ரதிமது⁴ரஶீலா: ॥
((175)ப்ராரப்³தா: ⁴ =ஆரப்³த⁴வாநஸி ॥)

யோஷாகுலே விபுலதோஷாகுலே விமலபூ⁴ஷாகுலே வலயசாரே
யுவத்⁴ரு’திவிதா³ரே யுவதிமத³ஹாரே யுக³ளமபி யுக³ளமுப⁴யத உதி³தருசிரருச
உபரசிதஸுப³ஹுவபுரிஹ க²லு விஹாரே ॥
ராதா⁴பி⁴தா⁴மதி⁴கமாஸாதி³தாமலவிலாஸாமிமாம் விஹ்ரு’திகாந்தே ரதிரமணகாந்தே
ரதிரசிதகாந்தே ரப⁴ஸக³தகலஹரதமுநிரமிதமுப(முத³ப)த³த புநரஜிதப்⁴ரு’ஶமஹிதஸுரபடலிகாந்தே
॥
ராகா³த்³ம(த³ம)ர்த்யததிராகா³த் ப்ரியாபி⁴ரநுராகா³குலாபி⁴ரநுயாதா
ரயப⁴ரபரீதா ரஸவஶஹரீதா ரஜநிகரநிப⁴வத³ந தவ மஹிததரசரிதநுதிநிரதப்⁴ரு’ஶமுதி³தமுநிததிபரீதா
॥
ஜல்பைரிஹேஶ கிமநல்பை: ஸுரைரதி⁴கத³ர்பௌர்வியத்³ வ்ரு’தமஶேஷை:

ஜநிதபுருதோஷைர்ஜவரசிதகோ⁴ஷைர்ஜநநஹர தவவிஹ்ரு’திமஹிதமஹமமிதரஸப⁴ரிதமநுப⁴விதுமமுமதிகுதுகபேஷை:(போஷை:)॥

க⁴ண்டாரராகே³ண கீ³யதே । பஞ்சகாரிதாளேந வாத்³யதே ।
பாணிகமலதாளமிளிதபாத³பாதநே
பாத³கடகஹேமவலயநாத³மோஹநே
பல்லவம் ।
கோ³பலோகபுண்யபரிணதேऽதிமோஹநே
வாஸுதே³வ லேஸிதே²ஹ ராஸகே²லநே (கோ³ப)
கமநகநகஸாரஸநகநிநத³லோப⁴நே
தரளதரளதாரஹாரநிகரஶோப⁴நேம் (கோ³ப)
ஸரஸமம்ஸலம்பி³ம்ரு’து³லகம்ரகரதலே
சலிதகுண்ட³லாபி⁴ராமக³ண்ட³மண்ட³லே (கோ³ப)
வத³நலஸிதத⁴ர்மஸலிலபி³ந்து³ஜாலகே
ருசிரசிகுரபா⁴ரக³ளிதகுஸுமமாலிகே (கோ³ப)
மது⁴ரமத⁴(து⁴)ரக³ளிதவேணுநாத³ப³ந்து⁴ரே
விவித⁴விபு³த⁴வாத்³யதாளமேளஸுந்த³ரே (கோ³ப)
தத³நு ம்ரு’து³லஹாஸீ வேணுநாதா³பஹாஸீ

மது⁴ரதரமகா³ஸீரூட⁴ராகை³ர்விலாஸீ ।
பஶுபயுவதிஜாதைரீஶ ஸாகம் ஸுஜாதை:
புருஸுக்ரு’தஸமேதைர்பூ⁴ரிஸம்மோத³மேதை: ॥ 176॥

கேதா³ரகௌ³ட³ராகே³ண கீ³யதே । ஏகதாளேந வாத்³யதே ।
ஶ்ருதியுக³ஸுக²தோ³ ம்ரு’து³பிகநிநதோ³
ப³த ஜயதி ஹ்ரு’தோ³ மம விஹிதமதோ³
பல்லவம் ।
நநு கமநீஜநகமநீயாநந
கமலாலோப⁴ந கமநவிலோசந (நநு)

விது⁴நோதி ச நோ விது⁴கிரணக³ணோ
த்⁴ரு’திப⁴ரமகி²லம் க்ரு’தஹிமகிரணோ (நநு)

வித³த⁴தி ஹ்ரு’த³யே பரிமளலளிதா
விக்ரு’திம் லதிகா மம ஸுமலஸிதா: (நநு)

விதநோதி ரதிம் மருத³திஶிஶிரோ
ஹ்ரு’தி³ நோ ம்ரு’து³ரதிஸௌரப⁴ருசிரோ (நநு)

மது⁴கரவிருதம் மம மது⁴ரதரம்
வித³தா⁴தி மநோ நநு விது⁴ரமரம் (நநு)

ரஸப⁴ரலஸிதம் ஸாரஸரஸிதம்
ரஸயதி ப³த நோ மதிமய(யி)நியதம் (நநு)

மத³யதி ஹ்ரு’த³யம் ஶிவஶிவ மத³நோ
மம நியதமயம் த்ரிபு⁴வநமத³நோ (நநு)

ஸுக²யதி ஸுதராம் யமுநாபுளிநம்
மத³நம் யமிநாமபி நோ நயநம் (நநு)

நிஶாம்ய ஸுத்³ரு’ஶாமீஶ விஹ்ரு’தாவிதி சாதுரீம் ।
விஸ்மயாது³த்ஸ்மயோऽகா³தீ³ஸ்த்வாம் ச தாஶ்சஞ்சலாஶயா: ॥ 177॥

பை⁴ரவிபூ⁴பாளீந்தி³ஶகாநக்குரிஞ்சிராகை³ர்கீ³யதே । பஞ்சகாரிதாளேந
வாத்³யதே ।

வாமலோசநா லோகலோப⁴நே ।
நைபுணீஹ வோ ராஸகே²லநே ॥
ஸந்தநோதி மே ஹந்த ஸாம்ப்ரதம்
ஸ்வாந்தமேததா³நந்த³ஸம்ப்⁴ரு’தம்
தே³வ தே³வகீபுண்யஸம்ஹதே

தே³வதே³வதாஸம்ஸதா³ம் பதே
நாத² கேவலாநந்த³ஸந்ததே
ஜாயதே கிமாநந்த³நம் து தே
குங்குமத்³ரவோऽயம் குசாந்தரே
பூ⁴ஷணாந்தரம் மே பு⁴ஜாந்தரே
ஜாயதாமலம் மீநகேதுநா
வ்யாகுலாத்மநோ மீநலோசநா:
இந்தி³ராவிலாஸைகமந்தி³ரே
நிந்தி³தாரரே லோகஸுந்த³ரே
வத்ஸத³ந்துரே தே பு⁴ஜாந்தரே
மண்ட³நாந்தரேணேஹ கிம் ஹரே
கோ³பபா³லிகா லோகலோப⁴நா-
தா³நநேந்து³தோ மோத³தோ³ஹநாத்
மந்மத²வ்யதா²தா³யகாத³லம்
மந்மநோऽம்ரு’தம் பாதுமாகுலம்
(நிந்தி³தாரரே = தி⁴க்க்ரு’தகவாடே, ததோऽபி விஶாலே, வத்ஸத³ந்துரே =

ஶ்ரீவத்ஸஸுந்த³ரே பு⁴ஜாந்தரே = வக்ஷஸி ॥)

நாத² பாத³பாதோ²ஜஸேவிநே
பா⁴க்³யபா⁴ஜநாயேஹ தே³ஹிநே
ஸாது⁴ தேऽம்ரு’தம் ஸம்ஹ்ரு’தவ்யத²ம்
தா³துரீஶ கீ³ரீத்³ரு’ஶீ கத²ம்
ந்ரு’த்யதோऽபி மே த்⁴ரு’த்யபோஹநே
நர்தநாந்தரே சித்தமோஹநே
ஸாம்ப்ரதம் ரதிம் யாதி சேதநா
மாரமார்க³ணைரூட⁴வேத³நா
யோ ரதிம் ஸதா³ப்யாத்மநீயதே
கிம் த்வமந்யதோ ரந்துமீ ஹ(மீஹ)ஸே
கிம் கி³ரேத்³ரு’ஶா நோऽகி²லாऽத்மநா
கிங்கரீரிமா யோஜயாத்மநா
ஸாரஸாரஸாகாரலோசநா
ஹாரிஹாரிணாம்பாங்க³(ணாபாங்க³)லோசநா:
தாரதாரகா வோ ப⁴வேத் ப்ரியா:

ஸாது⁴ ஸாது⁴நா ஸங்க³திர்மயா
காமகாமமோஹாவஹாக்ரு’தே
காமகாமதா³நோதி³தாத்³ரு’தே
தே³வ தே³வதாபாதி³தஸ்துதே
தே³வதே³வ ஶௌரே நமோஸ்து தே ॥
காந்தா ஸீமந்திநீஸம்ஸத் க்வாந்தாஸீத³த² கே²லநாத் ।
காமரூப ஹரே காமம் காமபா³ணவஶம்வதா³ ॥ 178॥

காமோத³ரிராகே³ண கீ³யதே । அடதாளேந வாத்³யதே ।
ததா³ காசித்பயோஜாக்ஷீ க்லமாத³த்யந்ததாந்தாக்ஷீ
நிலீநாம்ஸே தவோதா³ரே ஸலீலம் ஹரே
பல்லவம் ।
வதூ⁴வ்ரு’ந்த³ம் ந கிம் தேநே தடே யாமுநே
ப்ரமோதா³ரூபே(க்²யே)ததா³பாரே பரீபாதாத³கூபாரே (வதூ⁴)
பரா காபீஹ தந்வங்கீ³ த்வதீ³யாஸ்யம் து கி²ந்நாங்கீ³
ஸரோமாஞ்சம் சுசும்பே³த³ம் ஸதா³மோத³த³ம் (வதூ⁴)
வதூ⁴ரந்யா கபோலாந்தே ஹரே த⁴ந்யா கபோலம் தே
நிதா⁴யாரம் ஸுதா⁴ஸாரம் பபாவத⁴ரம் (வதூ⁴)
மஹேளாந்யா மஹீயோऽலம் மஹாபா⁴க்³யாப தாம்பூ³லம்
த்வதா³ஸ்யாம்போ⁴ருஹே லீநம் ஹ்ரு’தா³மோத³நம் (வதூ⁴)
க³ளந்மாலா மிளத்³பா³லா விது³ர்நீவீம் ந தா பா³லா:
க³ளந்தீம் குந்தளீபாளீம் ந வா கஞ்சுளீம் (வதூ⁴)
அலம் வாசா வஹந்மோத³ம் கத³ம்ப³ம் ஜ்யோதிஷாம் சேத³ம்
விலம்பா³லம்பி³தம் ஶௌரே சிராத³ம்ப³ரே (வதூ⁴)
ப்ரகாமோத்³யத்³ப⁴வத்ஸேவை: ப்ர(வைர்வ்ர)ஜாதீ⁴ஶாதி³கைர்தே³வை-

ரஶேஷைராஸநிஷ்ணாதும் விஶேஷாத்³ரு’தம் (வதூ⁴)
ஸுஜாதம் கோ³பிகாஜாதம் மநோராஜ்யம் மநோஜாதம்
த்வதீ³யாத³ஞ்ஜஸைவாயாஸாதோ³த³யாத் (?)(வதூ⁴)
ததா³ நந்தா³ர்ப⁴காத்மாநம் ஸதா³நந்தா³ர்பகாத்மாநம்
பரம் ப்³ரஹ்மைவ ஸாகாரம் ப⁴வந்தம் பரம் (வதூ⁴)
ப்ரபத்³யேமா மஹாபா⁴கா³ ப⁴வத்யேவோத³யத்³ராகா³

ஜநி(நிம்)த⁴ந்யாமிமாம் ஶௌரே நிஜாம் மேநிரே (வதூ⁴)
மஹேளாநாமாளீ மஹிததமஹேளா மது⁴ரிபோ

மஹேளாமாது⁴ர்யா விஹரணமஹே லாலஸவதீ ।
அரம் ஸா க்லாந்தாபி ப்ரஸ்ரு’மரரிரம்ஸாந்த⁴ஹ்ரு’த³யா

வரம் ஸாமோத³ம் த்வாம் ப்ரு’த²க³த² கி³ரம் ஸாது⁴ நிஜகௌ³ ॥ 179॥

கா³ம்போ³தி⁴ராகே³ண கீ³யதே । ஏகதாளேந வாத்³யதே ।
விஸ்ரு’ஜந்நதநுரஶங்கம் -க்ரு’ஷ்ண
விஶிக²ம் விஹிதாதங்கே
வித³லதி ப³த மாமேதாம்-க்ரு’ஷ்ண
வித³யமபி த்வது³பேதாம்
அயி மாம் பாயய ஸாத்⁴வீம்-க்ரு’ஷ்ண
தவ மது⁴ராத⁴ரமாத்⁴வீம்
ஸுமநோஹர யேநாஹம்-க்ரு’ஷ்ண
லகு⁴ விஜா²(ஜஹா)ம்யயி தா³ஹம்
த்வாமவிலோகயமாநாம்-க்ரு’ஷ்ண
த்வாமபி லோகயமாநாம்
பஞ்சஶரோऽயமயே மாம்-க்ரு’ஷ்ண
ஸந்தபதீஶ ப³தேமாம்
அச்யுத ப⁴வத³வலோகே-க்ரு’ஷ்ண
த்ரு’ப்யதி கா வா லோகே
ராத்ரிருபைதி விராமம்-க்ரு’ஷ்ண
தத் பரிபூரய காமம்
அயி விரசய பரிரம்ப⁴ம் -க்ரு’ஷ்ண
ஸப²லய மம குசகும்ப⁴ம்
அத⁴ரம் தேऽம்ரு’தஜூஷம்-க்ரு’ஷ்ண
குரு ரத³க²ண்ட³நபூ⁴ஷம்
விலஸிதஹ்ரு’த³யவிகாரம்-க்ரு’ஷ்ண
விரஹிதவிவித⁴விசாரம்
விலுளிதப்ரு’து²குசபா⁴ரம்-க்ரு’ஷ்ண
விக³லிதகுஸுமமுதா³ரம்।

மத³சலமத³நாகா³ரம்-க்ரு’ஷ்ண
மஸ்ரு’ணிதநியதாசாரம்
முக²ரிதரஶநாவாரம்-க்ரு’ஷ்ண
முகுளிதநயநமஸாரம்
ஜ்ரு’ம்பி⁴தமந்மத²வீரம் -க்ரு’ஷ்ண
ஸம்ப்⁴ரு’தராக³மதீ⁴ரம்
பு⁴க்³நபயோத⁴ரபா⁴ரம்-க்ரு’ஷ்ண
ப⁴க்³நமநோஹரஹாரம்
வ்யஞ்ஜிதரஸக³ம்பீ⁴ரம்-க்ரு’ஷ்ண
ஶிஞ்ஜிதமணிமஞ்ஜீரம்
ம்ரு’து³ஹஸிதஸுதா⁴ஸாரம்-ஷ்ண
ம்ரு’து³லவசோமது⁴தா⁴ரம்
ஶ்ரமஜலஸுப⁴க³ஶரீரம்-க்ரு’ஷ்ண
ஶ்ரமஹரபுளிநஸமீரம்
அலஸதராமலதாரம்-க்ரு’ஷ்ண
விலஸிதமணிதமதாரம்
ப்ரகடிதக்³ரு’டா⁴காரம்-க்ரு’ஷ்ண
ப்ரக்ரு’தஜநீப²லகாரம்
புருபுளகாலங்காரம்-க்ரு’ஷ்ண
பரமாநந்தா³காரம்
ப²லி(த?)மநோரத²பூரம்-க்ரு’ஷ்ண
ப⁴ணிதமநோதி⁴கதூ³ரம்
ப்ரியஸக² நநு ஸுக²ஸாரம்-க்ரு’ஷ்ண
ப்ரஸரது விஹரணஸாரம்
ப்ரத்யக்ஷரஸ்ருதஸுதா⁴லஹரீமமூம் கா³ம்

ப்ரேமாநுராக³கருணாமஸ்ரு’ணைரபாங்கை:³ ।
அங்கீசகார ச ப⁴வாந் பஶுபாங்க³நாநா-
மாஸாமநங்க³ஶரப⁴ங்கு³ரமாநஸாநாம் ॥ 180॥

தே³வததிராவ்ரு’தமதா²ளிபி⁴ரமேயம்
தே³வதருஸூநமப³லாளிபி⁴ரமேயம் ।

வ்யாததமுதா³ஜித விகீர்ய நதகாயம்

வ்யாதநுத நூதிமிததாபஸநிகாயம் ॥ 181॥

த⁴நாஶிராகே³ண கீ³யதே । ஏகதாளேந்ந வாத்³யதே ।
நதவல்லவஜந பத³தல்லஜ-
ஜிதநவபல்லவகுல முரஹர - ஜயஜய
நர நாராயண நரகநிவாரண
((181)அப³லாளிபி⁴ரமா = ஸ்த்ரீஸமூஹை: ஸஹ । நூதிம் = ஸ்துதிம் ॥ நதோ
வல்லவஜநோ யம் தஸ்ய ஸம்பு³த்³தி: ⁴ ॥)

நரகவிதா³ரண முரஹர-ஜயஜய-
நயநப்ரமத³த³கமட²ப்ரவரக
கமநப்ரபத³க முரஹர -ஜயஜய
ஶிகி²கண்டா²வலிப்⁴ரு’ஶஶங்காவஹ-

ம்ரு’து³ஜங்கா⁴யுக³முரஹர-ஜயஜய
இப⁴கரலோப⁴நருசிப⁴ரமோஹந-
மஹிததரோருக முரஹர-ஜயஜய
ஜக⁴நஸ்த²லக்⁴ரு’தகமநப்ரப⁴நவ-

வஸநப்ரவரக முரஹர-ஜயஜய
தாரமநோஹரஹாரவிராஜித-
சாருபு⁴ஜாந்தர முரஹர-ஜயஜய
ம்ரு’து³ஸங்க்வணது³ருகங்கணகாங்க³த³-
வரஸங்க³தபு⁴ஜ முரஹர ஜயஜய
ஸ்மரத³ரஸ(ம)த³ஹரவரதரருசிப⁴ர-
விலஸிதக³ளதல முரஹர-ஜயஜய
ஶரது³தி³தாமலஶிஶிரகரோபம-
வத³நஸரோருஹ முரஹர-ஜயஜய
தரளீக்ரு’ததருணீஜநமுரளீ-
வரலாளிதாத⁴ர முரஹர-ஜயஜய
சஞ்சலகாஞ்சநகுண்ட³லமண்டி³த-
மஞ்ஜுளக³ண்ட³க முரஹூ(ஹ)ர- ஜயஜய
ஸுமநோரமதிலஸுமஸுமநோஹர
ஸுமஹிதநாஸிக முரஹர-ஜயஜய

யௌவதமாநஸமாநவிமோசந
லோப⁴நலோசந முரஹர -ஜய ஜய
ருசிவிஜிதாளிகருசி(சிர)தராளக-
லாளிததராளிக முரஹர- ஜயஜய
சந்த்³ரகலாஞ்சி²தபிஞ்ச²குலாஞ்சித-
மஞ்ஜுளகுந்தள முரஹர-ஜயஜய
ம(ஸ)ஜலபயோத⁴ரநிகரமநோஹர
ஸகலகளேப³ர முரஹர - ஜயஜய
தே³வைரேவமபி⁴ஷ்டுதோऽத² ஶநகை: க்ரீடா³ம் ஸமாப்யாரா-
தா³ஸாமாகுளசேதஸாம் ஸ்மரஶரைராபூரயோ வாஞ்சி²தம் ।

காளிந்தீ³ஸலிலேऽத² தே³வ விஹரந காந்தாபி⁴ராபி: ⁴ ஸமம்
காந்தாரே ச மநோஹரே புநரகா³ மோதா³குலோ கோ³குலம் ॥ 182॥

ஸாந்த்³ராநந்த³சிதா³த்மநி த்வயி விபோ⁴ ஸாக்ஷாத் பரப்³ரஹ்மணி
ஸ்வாந்தம் காந்ததி⁴யா நிவேஶ்ய ரமமாணாநாம் ரமாவல்லப⁴ ।
(யௌவதம் = யுவதிஸமூஹ: । அளிகம் =லலாடம் ॥)

கோ³பீநாமக³ணேயபுண்யவிப⁴வாநாம் வர்ண்யதே கேந வா
தத்தாத்³ரு’க்³ ப³(க்³ப³)த பா⁴க³தே⁴யமஹிமா ப⁴க்தைகப³ந்தோ⁴ ஹரே ॥ 183॥
கௌ³ர்யாம்(ர்யா)வர்யாம் ஸபர்யாம் க(க்வ)சித³ஹநி ஸரஸ்வத்யுபாந்தே வநாந்தே

த³வ்யிந்த்யா தே³வ கோ³பா விதி⁴வத³த² விதா⁴யாஸ்வபந்நத்ர ராத்ரௌ ।
தந்மத்⁴யே நந்த³கோ³பம் ப³த கப³ளிதவாந் த³ந்த³ஶுகோऽத² கோऽபி

த்³ராக³ஸ்மாத்³ப⁴க்தப³ந்தோ⁴ த்வமபி பத³ஹதாத் பாலயாமாஸிதை²நம் ॥ 184॥
ததிமத² வநிதாநாம் காமபா³ணாந்தி⁴தாநாம்

விஹரணநிரதாநாம் காமபாலாந்விதாநாம் ।
க்வசந நிஶி விஶங்கம் ஶங்க²சூடோ³ऽத² நிந்யே

த்வமபி மஹிதமந்யுஸ்தம் ஜவாத³ந்வதா⁴வீ: ॥ 185॥
ப்ரமதா³நிகரம் ச மத³ம் ச நிஜம்

ப்ரவிஹாய க³தம் த⁴நதா³நுசரம் ।
ப்ரத³தா³த² விபோ⁴ ப்ரததாதிருஷா

ப்ரத³தா³த² ச மௌலிமணிம் ஹலிநே ॥ 186॥
ஆயாதம் ஜாது ப⁴த்³ராத்மகமபி தமப⁴த்³ராத்மகம் த்³ராக³ரிஷ்டம்

கோ³ஷ்டே² நிஷ்பீட³யாமாஸித² வஸநமிவாக்ரம்ய பாதே³ந ஸார்த்³ரம் ।
((186)ப்ரத³தா³த² =ஹதவாந் । தா³தேர்லிடி ரூபம் ।
ப்ரத³தா³த² த³த்தவாந் । த³தா³தேர்லிடி ரூபம் ।)
ப்ராபத்³பா⁴வத்கபா⁴வைகவிது³ருபி⁴யமுத்பாதஜாதாவலோகாத்
போ⁴ஜேந்த்³ரம் நாரதோ³ऽஸாவிஹ முநிரமுநாப்யச்யுதாப்⁴யர்சிதோऽபூ⁴த்
அத²முநிபுங்க³வபோ⁴ஜந்ரு’பா-
வஹிதவதா⁴வக³மைகரதௌ ।

அதிமது⁴ராம் கி³ரமேவமுபா⁴-
வகத²யதாம் ச மிதோ²ऽஜித தௌ ॥ 188॥

பூ⁴மிபாலகுலமௌலிஜாலமணிராஜமாநபத³பீட² தே
வாஸரோபக³ததூ⁴ஸரோடு³பதிதுல்யமாஸ்யமவநீபதே ।

தாவகீநஹ்ரு’தி³ தாயமாநமயி தாபபா⁴ரமது⁴நாதுலம்
வ்யக்தமேவ ப³த வக்தி தேந மம வர்ததே ஹ்ரு’த³யமாகுலம் ॥ 189॥

ந்யக்ஷதோ ந்ரு’வர ரக்ஷதோ பு⁴வநமக்ஷதோருப³லபா³ஹுநா
லக்ஷயே நியதமக்ஷயேஹ ந து து:³க²மூலமிஹ தேऽது⁴நா ।

லோப⁴நீயகு³ண கோ³பநீயமயி நோ யதீ³ஹ மயி ஸாத³ரம்
ஸாது⁴ தத்³விப⁴ஜ தாவகீநஹித ஸாத⁴நாஹிதமதாவரம் ॥ 190॥

((187)ப⁴த்³ராத்மகோ வ்ரு’ஷப⁴ரூபீ । போ⁴ஜேந்த்³ர: = கம்ஸ: ॥
(189)தாயமாநம் -வர்த்³த⁴மாநம் ॥ (190)ந்யக்ஷத: = நிஶ்ஶேஷம் । மயி விப⁴ஜ =

மஹ்யம் கத²ய । அரம் = த்³ரதம் ॥)

விஶ்வலோகப்⁴ரு’ஶவிஶ்ருதாதி⁴கஸுது³ஶ்சராமலதபஸ்யயா
தீ³ப்தரூப நநு வேத்ஸி லோகக³தவ்ரு’த்தமேதத³திஶஸ்யயா ।

சித்தரூபமுகுரோத்தமே த்விஹ மஹத்தமே ஸ்பு²ரதி கிம் ந தே
கீர்தயாஶு யதி³ கீர்தநீயமஜசேஷ்டிதம் நியமிநாம் பதே ॥ 191॥

ஶௌரிணா ந்ரு’வர வைரிணா தவ நிகாரிணா குஸ்ரு’திகாரிணா
தாநி தாநி விஹிதாநி கிந்ந விதி³தாநி வைரிக³ணதா³ரிணா ।

மாத⁴வே நிகி²லதா³நவேஶப்⁴ரு’ஶதாநவேऽநிஶக்ரு’தாக்³ரஹே
ஜாத ஏவ விநிமாய தேந த்⁴ரு’தநந்த³ஜோऽயமவஸத் புரே ॥ 192॥

காமபாலமபி நாகபாலமுக²லோகபாலஹிதலோலுபௌ⁴(போ⁴?)
பூ⁴மிபால லகு⁴ தே⁴நுபாலநிலயேऽக்ரு’தாத² நிப்⁴ரு’தம் விபோ⁴ ।

ஏத⁴மாநதநுஶோப⁴மாநநவயௌவநௌ பு⁴வநலோப⁴நௌ
தாவுபா⁴வபி ச தாவகாநுசரதாபிநௌ வ்ரஜநிவாஸிநௌ ॥ 193॥

தா³நவேம்ஷு மஹிதாஹவேஷு ப்⁴ரு’ஶவைப⁴வேஷு ப⁴வதா த்³ருதம்
யாசிதேஷு லகி⁴தேஷு தேஷு ப³த கேந வா புநரிஹாக³தம் ।
ஸாவதா⁴நமிஹ தே வகா⁴ய ப³த தௌ மநோ விதநுதோ ரணே
தத்³விதே⁴ஹி லகு⁴ தத்³வதா⁴ய பரமுத்³யமம் யது³ஶிகா²மணே ॥ 194॥
((192)ப்⁴ரு’ஶதாநவே =அத்யந்தக்ஷயே ॥
(194)லகி⁴தேஷு = க³தேஷு ॥)

ஶ்ருத்வா வார்தா த்வதீ³யாம் தத³நு முரரிபோ ஜந்மகர்மாதி³ரூபாம்
தத்தாத்³ரு’க்க்ரோத⁴பா⁴ரஸ்பு²ரத³த⁴ரபுடோ மண்ட³லாக்³ரம் கராக்³ரே ।

த்⁴ரு’த்வா கம்ஸம் ஜிகா⁴(கா⁴ம்)ஸும் பிதரமஜித தே ஸ்வாஸநாது³த்தி²தம் தம்
த்³ரு’ஷ்ட்வா பீ⁴தோ முநீந்த்³ரோ மது⁴ரமபி⁴த³தே² தம் ப்ரஶம்ஸந்ந்ரு’ஶம்ஸம் ॥

195॥
நரதே³வ வ்ரு’தா² வஸுதே³வமஹோ

ஜஹி மா ஜஹி மா மஹிமாவஸத² ।
லகி⁴மாபி ப⁴வேல்லகு⁴ மாநநிதே⁴

தத³தோ விரதோ ப⁴ஜ தோஷப⁴ரம் ॥ 196॥
இதி தம் ந்ரு’பதிம் தவ தாதவதா⁴-
த்³விநிவார்ய க³தேऽத²முநௌ முதி³தே ।

குபிதேந ச தேந ந்ரு’பேண விபோ⁴
தவ தௌ பிதரௌ கலிதௌ ரசிதௌ ॥ 197॥

கம்ஸோ மாம்ஸாத³தே³ஶ்யஸ்தவ தத³நு வதே⁴ கேஶிநம் ஹஸ்திபாலம்
மல்லாம்ஶ்சாதி³ஶ்ய கல்யாந் ப⁴வது³பநயநே ப்ராஹிணோத்³கா³ந்தி³நேயம் ।

த⁴ந்யாநாமக்³ரக³ண்யோ நிகி²லபு⁴வநரூட: ⁴ ஶதாங்கா³தி⁴ரூடோ⁴
ஹந்தாயந்நந்தரேऽயம் த்வயி விநிஹிததீ⁴ரந்தரேவம் வ்யசிந்தீத் ॥ 198॥

((197)கலிதௌ = ப³த்³தௌ⁴ ॥ (198)மாம்ஸாத³தே³ஶ்ய: = மாம்ஸாத³துல்ய: ।
கா³ந்தி³நேயோऽக்ரூர: ॥)

கேதா³ரகௌ³ட³ராகே³ண கீ³யதே । சம்பதாளேந வாத்³யதே ।
ஸுசரிதம் விசரிதம் ப்ராக³மேயம்
யத³ஜிதம் த்வரிதமவலோகயேயம்
பல்லவம் ।
மம க²லு மநோ மஹிதமயதி மோத³ம்
மத³ப⁴ரிதபோ⁴ஜந்ரு’பரசிதகே²த³ம் (மம)
ஹந்தாத்³ய மம விஹ்தமஶுப⁴ஜாதம்
நந்தாஸ்மி ஹரிபத³ம் யத³பி⁴ஜாதம் (மம)
விஶ்வமபி ஶகுநமிஹ குஶலரூபம்
வீக்ஷேய விது⁴முக²ம் தத³பி⁴ரூபம் (மம)
ப²லவத³பி ஜநுரஜநி நநு மதீ³யம்
பஶ்யேயமபக⁴நம் யத³த³ஸீயம் (மம)
அரிபக்ஷகோ³ऽயமிதி கிமுத நிந்தே³-
த³திப⁴க்திபா⁴கி³தி ஸ கிமுத நந்தே³த் (மம)
ஏவம் சிந்தாம் விதந்வந்விவித⁴மயமயந் கா³ந்தி³நேயோ தி³நாந்தே
ஸம்ப்ராப்தோ கோ³குலம் தத்தத³நு தத இத:ஸங்குலம் கோ³குலேந ।
ப⁴த்³ராம் ஶ்ரீபாத³முத்³ராம் யவகுலிஶஸரோஜாங்குஶாத்³யங்கிதாம் தே
கிம் கிம் நாலோக்ய சக்ரே ஶிவஶிவ நிதராம் ப⁴க்திபா⁴ராகுலாத்மா ॥
மாஹாதோ³ஹநலோகநாகுலதரஸ்வாந்தௌ சரந்தௌ முதா³
ஸாயாஹ்நாஹிதமஜ்ஜநாமலதரஸ்வாந்தௌ ப⁴வந்தௌ ததா³ ।

ஸம்வீதாஸிதபீதரூபவஸநௌ த்ரைலோக்யஸம்மோஹநௌ
வ்யாலோகிஷ்ட ஸ ஹ்ரு’ஷ்டதீ: ⁴ கதிபயைராபூ⁴ஷிதௌ பூ⁴ஷணை: ॥ 200॥

ப⁴வதா ப⁴வதாபஹ்ரு’தா ப⁴ஜதா-
மஸதாமபி தாபமிஹாவஹதா ।

அவலோகயதா ஹலிநா ஸஹ தம்
முமுதே³ ஜக³தே³கபதே நிதராம் ॥ 201॥

ப⁴க்த்யா தூ³ராந்நமந்தம் ப்ரணயவிவஶமுத்தா²ப்ய சாலிங்க்³ய தோ³ர்ப்⁴யாம்
கேஶிவ்யோமாபி⁴தா⁴நாஸுரஹநநவிதா⁴ஶ்லாகி⁴தாப்⁴யாமுபா⁴ப்⁴யாம் ।

ப்ரோத்³யத்ப்ராஜ்யப்ரஹர்ஷம் பரபுருஷது³ராபோருபா⁴க்³யப்ரகர்ஷம்
ஸப்⁴ராதாப்⁴யர்ஹயாமாஸித² நதஶிரஸம் கா³ந்தி³நீநந்த³நம் தம் ॥ 202॥

கரகமலேந ததீ³யகரம்
பரிகலயந் ஹலிநாபி ஸமம் ।

நிரதிஶயம் நிலயம் நிப்⁴ரு’தம்
தமஸி நிநேத² தி³நேऽத² க³தே ॥ 203॥

ப்ரஶாந்தேநாஶேஷாமபி கத²யதா கம்ஸப⁴ணிதிம்
நிஶாம் தேநாநைஷீரத²ஸபதி³ நந்தா³தி³பஶுபை: ।

நிஶாந்தாத்த்வாம் யாந்தம் பஶுபஸுத்³ரு’ஶோ வீக்ஷ்ய விவஶா
நிஶாந்தே ஸந்தாபாதி³தி ப³த விலாபம் வித³தி⁴ரே ॥ 204॥

காம்போ³தி⁴ராகே³ண கீ³யதே । பஞ்சகாரிதாளேந வாத்³யதே ।
(1)நநு விதே⁴ த³யா நைவ ஜாயதே
குஹசநாபி ஹா லோகநாத² தே
யதி³ஹ மோஹயந் தே³ஹிநோऽகி²லா-
ந்மஹிதராக³பா⁴ராதி⁴காகுலாந்
அதிமுதா³மிதோ² நாத² யோஜய-
ந்நதிஶுசா ததோऽமூந்வியோஜயந்
விவித⁴போ⁴க³லோலாந் கு³ணாம்பு³தே⁴
விஹரஸே விநோதா³ய கிம் விதே⁴
பு⁴வநலோப⁴நம் மாத⁴வாநநம்
பரமஶோப⁴நம் ஶோகலோபநம்
ப்ரமத³தோ³ஹநம் லோகமோஹநம்
ருசிரலோசநம் மாநமோசநம்
மஹிதநாஸிகாநாளத³ந்துரம்
மகரகுண்ட³லேநாதிபா⁴ஸுரம்
அத⁴ரபி³ம்ப³காந்த்யாதிப³ந்து⁴ரம்
((1)“அஹோ விதா⁴தஸ்தவ ந க்வசித்³த³யா
ஸம்யோஜ்ய மைத்ர்யா ப்ரணயேந தே³ஹிந: ।
தாம்ஶ்சாக்ரு’தார்தா²ந் வியுநங்க்ஷ்யபார்த²கம்
விசேஷ்டிதம் தேऽர்ப⁴கசேஷ்டிதம் யதா²”இதி பா⁴க³வதம் ॥)

மது⁴ரமந்த³ஹாஸாநி(தி)ஸுந்த³ரம்
கிமபி ஹந்த நோ த³ர்ஶயந்நித³ம்

லகு⁴ திரோத³தா⁴தா²திதாபத³ம்
கடி²நசேதஸோ வ்யாப்ரு’தம் து தே
ப³த விநிந்த்³யமேவேஹ சிந்திதே
அஜித தே கத²ம் நாத² தா³ஸிகா:
ஸஹ ஸதா³ த்வயைவாஹிதாஸிகா: (1)
த்யஜஸி மாத⁴ஸ்தமூருபா(ஸ்தவா)ஸ்ஸி(ஸி)கா:
ப³த பதா³ம்பு³ஜைகாவதம்ஸி(தாநி)கா:
ம்ரு’து³ புராஸ தே நாத² மாநஸம்
ஶிவ ஶிவாது⁴நா ஜாதமாயஸம் (2)

கிமிஹ தே³ஹிநாம் தே³வவைப⁴வம்
விதநுதே ஹி நோ பூ⁴ரிகௌ³ரவம்
அப்ரு’த²கா³ஸ்தி²தா குத்ர தே க³தா
நிஜஜநே த³யா லோகவிஶ்ருதா
இஹ க்ரு’பாலுதாபாதி³தாம் ப்ரதா²-
மயி ஸகே²ஹரே மா க்ரு’தா² வ்ரு’தா²
((1)ஆஹிதாமி(ஸி)கா: = க்ரு’தாவஸ்தா²நா: ॥
(2)ஆயஸமயோவிகார: ॥)

ஸ்வபிதரௌ பதீநாத்மஜாந் க்³ரு’ஹா-
நபி விஹாய தே ஸங்க³மாக்³ரஹா:
ஸததமாஸ்மஹே தந்ந வேத்ஸி கிம்
ஸகலஸாக்ஷிதா தே க்ஷதாஜ கிம்
மது⁴கிரோ கி³ரோ மந்த²ரம் க³தம்
மது⁴ரமீக்ஷிதம் மோஹநம் ஸ்மிதம்
மநஸி தேऽகி²லம் மாத⁴வ ஸ்ம்ரு’தம்
மத³நபாவகே மாருதாயதே
அக³தயோ வயம் மாத⁴வாது⁴நா
த்யஜஸி சேதி³மா நோ த³யாம் விநா
ஜக³தி சாதகீநாம் க⁴நாத்³ரு’தே
வ்ரஜதி கோ நு ஜீவாதுதாம் பதே
ப்ரதிதி³நம் தி³நேஶோ வியோகி³நீம்
ஸுக²யதே ந கிம் வா ஸரோஜிநீம்

புரபுரந்த்⁴ரிகாபுண்யபூர தே
ஸ்ம்ரு’திபத³ம் ப⁴வேமேஹ கிம் பதே
அபஹரந் ஸ நோ ஜீவிதம் பரம்
வ்ரஜபு⁴வோ த்³ருதம் க்ரூரதீ⁴ர்வரம்
ப³த ப⁴வந்தமக்ரூரநாமதாம்
கத²மயேத³யம் தூ⁴மகேதுதாம்
ஸ ஸுக்ரு’தீ புரே காமிநீஜநோ
ஜநிப²லம் ப⁴ஜேத³ய(த்³த்³ய)கிந்நு நோ
களப⁴யாநவல்லோப⁴நம் க³தம்
தவ து ரூபயந் ரூபமத்³பு⁴தம்
அஸுக்ரு’தீஹ சேத்³க³ண்யதே வயம்
நநு கநிஷ்டி²காதி⁴ஷ்டி²தா:ஸ்வயம்
கிமிஹ குர்மஹே ஶோகஸஞ்சிதா:
கிமிஹ சக்ஷ்மஹே தை³வவஞ்சிதா:
இதி ப³த விலபந்த்யோ கோ³பிகா நிஶ்வஸந்த்யோ

ருருது³ரிஹ ப³ஹந்த்யோ ஹந்த தாபம் து³ரந்தம் ।
ப்ரணயமமிதமந்தர்வீக்ஷிதை:ஸூசயந்த்யோ

விவஶமதி ப⁴வந்தம் ஸஸ்ப்ரு’ஹம் லோகயந்த்ய: ॥ 205॥
ஶரண்ய ஜக³தாம் பேதுஸ்தருண்யோ விரஹாநலே ।
ஹிரண்யரேதஸி யதா²ஹரிண்யோऽரண்யஸம்ப⁴வே ॥ 206॥
அக்ரூரேணாதி⁴ரூடோ⁴ ரத²மத²ஹலிநா வாஸஹாயம் ஸகா²யம்

கோ³பீநாமாதுராணாம் கமபி க²லு விமுச்யாதி⁴பா⁴ரம் விமோச்ய ।
வேகா³தா³கா:³ ப்ரதீரம் தி³நகரது³ஹிதுஸ்தஜ்ஜலே த்வாம் விமஜ்ஜந்

வீக்ஷ்யோந்மஜ்யைக்ஷத த்வாமதிகுதுகமபி ஸ்யந்த³நே கா³ந்தி³நேய: ॥ 207॥
நிர்மஜ்யாலோக்ய பூ⁴யோ பு⁴ஜக³வரஶயம் பூ⁴ஷணைர்பூ⁴ஷிதாங்க³ம்
நிஸ்ஸீமோத்³யத்ப்ரபோ⁴த்ஸாரிதஸமஸமயோத்ஸர்பிபா⁴ஸ்வத்ஸஹஸ்ரம் ।
ராஜந்தம் வைஜயந்த்யாப்யரிகமலக³தா³கம்பு³கம்ராக்³ரஹஸ்தம்
லக்ஷ்ம்யா பூ⁴ம்யா ச ஸம்ஸேவிதமிதி நுதவாந் பூருஷம் த்வாம் புராணம் ॥

பாடிராகே³ண கீ³யதே । சம்பதாளேந வாத்³யதே ।
முரநரகமத²ந ஜய புரமத²நத³யித ஜய
ஸுரபரிஷத³தி⁴ப ஜய ஜய ஜய முராரே
ஆநந்த³ரூப ஜய கோ³விந்த³ ராம ஜய
கோ³வ்ரு’ந்த³பால ஜய ஜய ஜய முராரே
மரணப⁴யஹரணகர க்ரு’பணஜநப⁴ரணபர
சரணக³தஶரணபர ஜய ஜய முராரே
ஆநீலபா³ல ஜய கோ³பாலபா³ல ஜய
லோகைகபால ஜய ஜய ஜய முராரே
ஸுரவிஸரஸுக²நயந ஸரஸிருஹஸமநயந
புருஸுக்ரு’தக்ரு’தநவந (1)ஜய ஜய முராரே
ஶாந்தாஶயாவநத ஸந்தாபநாபஹர
காந்தாமலாங்க³லத ஜய ஜய முராரே
லக்ஷ்மீகாந்த விபோ⁴ ப⁴வாபஹ ப⁴வாநக்ஷீணகாந்தே ஹரே
வக்ஷோபா⁴க³விலாஸிஹார ப⁴க³வந்நக்ஷாமரக்ஷாமதே ।
((1)க்ரு’தநவந: = க்ரு’தஸ்துதி: ॥)

ஜிஷ்ணோ வித்³விஷதாம் ஸ்தி²தௌ த்ரிஜக³தாம் த்⁴ரு’ஷ்ணோ ப⁴விஷ்ணோऽவநே
விஷ்ணோ வ்ரு’ஷ்ணிகுலாவதம்ஸ ஶமலம் முஷ்ணாது புஷ்ணாது ச ॥ 209॥

மலஹரிராகே³ண கீ³யதே । ஏகதாளேந வாத்³யதே ।
(1)ஸாரவிஸாரவராக்ரு’திமிதவா-
நாஶு ஹயக்³ரீவம் விஶஸிதவாந்
யோ நிக³மக³ணாந்வித⁴யேऽர்பிதவா-
ந்மாத⁴வ தஸ்மை நாத² நமஸ்தே
பல்லவம் ।
புருஷோத்தம பரபுருஷ நமஸ்தே
விபு³தோ⁴த்தம முரமத²ந நமஸ்தே (புரு)

காமட²மபி ப்ரு’து²லவபுர்க்⁴ரு’தவாந்
காமத³ நநு மந்த³ரமுத்³த்⁴ரு’தவாந்
யோऽம்ரு’தமமராநபி பாயிதவா-
ந்மாத⁴வ தஸ்மை நாத² நமஸ்தே (புரு)

க்ரோட³வராக்ரு’திமலமநுக்ரு’தவாந்
கோ⁴ரஹிரண்யாக்ஷஹதிம் க்ரு’தவாந
((209)ஶமலம் பாப முஷ்ணாது, ஶம் ஸுக²மலம் புஷ்ணாது ச ॥)

(1)இத³ம் “ப்ரளயபயோதீ⁴” த்யாதி³கீ³தகோ³விந்த³கீ³தகச்சா²யாமர்த²தோऽநுஸரதி
॥)

க்ஷோணிமிமாம் யோ ப³த ரக்ஷிதவா-
ந்மாத⁴வ தஸ்மை நாத² நமஸ்தே (புரு)

நரகேஸரிதநுமுரரீக்ரு’தவாந்
ஸஹிரண்யம் க²லு கஶிபும் ஹதவாந்
ப்ரஹ(ஹ்)லாத³ம் யோ ப³த பாலிதவா-
ந்மாத⁴வ தஸ்மை நாத² நமஸ்தே (புரு)

மோஹநமபி வாமநவபுரிதவா-
ந்தா³நவகுலநாஶந ப³லிம்ரு’தநாந் (1)

யோ ஜக³தி³த³மகி²லம் ப³த மிதவா-
ந்மாத⁴வ தஸ்மை நாத² நமஸ்தே (புரு)

ப்⁴ரு’கு³குலமமலம் தத³லங்க்ரு’தவாந்
க்ரு’தவீர்யஸுதம் ஸமரே ஜிதவாந்
ந்ரு’பகுலமபி குபிதோ யோ ஹ்ரு’தவா-
ந்மாத⁴வ தஸ்மை நாத² நமஸ்தே (புரு)

தி³நநாத²குலம் ஹி ஸநாதி²தவாந்
பித்ரு’வாசா வநபு⁴வி விசரிதவாந்
ராவணக³ளமபி யோ வித³லிதவா-
ந்மாத⁴வ தஸ்மை நாத² நமஸ்தே (புரு)

((1)ப³லிம்ரு’தவாந் = மஹாப³லிம் க³தவாந ॥)

ஹலவரத⁴ர நநு ராம நமஸ்தே
க்ஷிதிப⁴ரஹர நநு க்ரு’ஷ்ண நமஸ்தே
நரநாராயண நாத² நமஸ்தே
ஸுக²போ³த⁴ஸந்தே³கமய நமஸ்தே (புரு)

மஜ்ஜந்நப்யாஶு மஜ்ஜந்நிஹ ஸுக்ரு’தவதாமக்³ரக³ண்யோ வரேண்யே
ப்³ரஹ்மாநந்தா³ம்பு³ராஶாவதிவிவஶமதிர்ப⁴க்திபா⁴ரேண நுத்வா ।

தத்ரைவாந்தர்ஹிதே த்வய்யத²ஸகுதுகமுந்மஜ்ய பு²ல்லாநநாப்³ஜம்
கம்ஸாராமம் ஸ நிந்யே ஸபதி³ பரிணதே த்வாம் தி³நே கா³ந்தி³நேய: ॥ 210॥

ப்⁴ராத்ரா ஸவா(த்ரா)த்ர பு⁴க்த்வா ஸகி²பி⁴ரபி ப⁴வாந்நூநமாக்ரு’ஷ்யமாண:

பௌராணாம் புண்யபூரைரகி²லஜநவ்ரு’தாம் ராஜவீதீ²மதா²கா³த் ।
அத்ராயாந்தம் ச கஞ்சித்³ரஜகமத்³ல(த³ல)யத் ப்ரார்த²நாபார்த்²யரோஷாத்

ப்ராணைஷீத்தோஷபா⁴ரம் வரவிதரணதோ வாயகம் மாலிகம் வா ॥ 211॥
குப்³ஜாம்ரு’ஜ்வீம் விதந்வந் ஸரஸதரகி³ரா ஸங்க³மம் சாநுக்³ரு’ஹ்ணம்-
ஶ்சாபம் பி⁴த்த்வாத² பி⁴த்தேந ச ஸபதி³ ப⁴டாநக்ஷிணோ ரக்ஷிணோ வா ।

ஸாநந்த³ம் நந்த³வாடீம் ஸஹ ஸகி²பி⁴ரிதோ யாமிநீம் யாபயித்வா
ரங்க³த்³வாரம் ப்³ரு’ஹத்³வாரணக³ஹநதரம் ப்ராபிதா²த² ப்ரபா⁴தே ॥ 212॥

((212)பி⁴த்தம் ஶகலம் ।)
ஸ கராளதரம் கரவாளவரம்

ஸ்வகரேண வஹந(ந்)ஸமரோஹத³ரம் ।
அஜ ரம்யதரம் நிஜஹர்ம்யதலம்

யது³ராட³பி மந்த்ரிஜநேந ஸமம் ॥ 213॥
ப்ரகோப்யாப்⁴யாஶாபாதிதமிப⁴குலாபீட³மமுகம்

ப்ரஹாரைஸ்தே கோ⁴ரைரஜித விததாபீட³மமத³ம் ।
விலுஞ்ச²ந் த³ந்தௌ த்வம் க்ரு’தரிபுகுலாபீட³ந விதோ⁴

நத³ந்தம் ஸாம்ப³ஷ்ட²ம் லகு⁴ குவலயாபீட³மவதீ: ⁴ ॥ 214॥
(அத²வா ஸம்ப்ரஹாரவர்ணநே ஸதி ।

நாம்நா குவலயாபீட³ம் தா⁴ம்நா நிருபமாஜித ।
கோபயந் த³ந்திநம் யந்தா ப்ராபயந்நிகடம் தவ ॥ 215॥

ரப⁴ஸாகுலிதம் ரப⁴ஸாபதிதம்
தரஸா ப⁴ரிதம் தரஸாவிதத²ம் ।

அவபாத்ய ஜவாத³வநீகத³நௌ
ப்ரஹரே ந்யஹரோऽபி ஹரே ரத³நௌ ॥ 216॥

அதிகோ⁴ரரதா³ஹதிவீதமத³ம்
த்³விஷத³ந்தக ஹந்த நத³ந்தமப⁴(மு)ம் ।
((214)இப⁴குலாபீட:³ = க³ஜக³ணாவதம்ஸ: ॥)

அஸதாமவதீ⁴ரணதீ⁴ரவதீ⁴-
ரபி யந்த்ரு’வராநபி மந்துகராந் ॥ 217॥

த³ந்தீ குவலயாபோடோ³ ம்ரு’தோऽப்யுத³பதத்³ப³த ।
அதி⁴கம் ஸம்ப்⁴ரு’தக்ரோதா⁴தா³ஜாவம்ரு’து³லோ ப⁴வாந் ॥ 218॥
ப்ரமத³மத² ப⁴ஜந்தௌ மல்லஶாலாம் ப⁴வந்தௌ

விவிஶதுரிப⁴த³ந்தௌ ஸ்கந்த⁴தே³ஶே வஹந்தௌ ।
ஹ்ரு’த³யமபஹரந்தௌ பஶ்யதாமாவஹந்தௌ

முத³மலமஸத³ந்தௌ ஸாது⁴லோகாநவந்தௌ ॥ 219॥
தநுமாநதநுர்வநிதாவிததே-
ரஶநிர்நநு மாத⁴வ மல்லததே: ।

பஶுபாலஜநஸ்ய நநு ஸ்வஜநோ
விதி³தோऽயமிதி வ்யலஸோ ஹலிநா ॥ 220॥

வீக்ஷ்யைதௌ விஶ்வலோகைரபி த்ரு’ஷிததரைர்விஸ்மயஸ்மேரதாரை-
ர்நேத்ரைர்நிர்யந்நிமேஷைர்முரஹர முஹுராபீயமாநாகி²லாங்கௌ³ ।

ரங்கே³ பா⁴ந்தௌ ப⁴வந்தௌ ஸஹ ஸமுபஸரந்முஷ்டிகேநாபி துஷ்ட்யா
சாணூரோऽஸாவராணீத்ஸப³ல இஹ ப⁴வாநப்யமும் த்ரு’ப்யதா³த்மா ॥ 221॥

((220)“மல்லாநாமஶாநி”ரிதி பா⁴க³வதபத்³யார்த²ஶகலமேதத் ॥)

ஶங்கராப⁴ரணராகே³ண கீ³யதே । ஏகதாளேந வாத்³யதே
அக³த⁴ர ஹலத⁴ர ஹந்த ப⁴வந்தௌ
பரமநியுத்³தே⁴ பரிசயவந்தௌ
இதி க³மிதௌ புரமரிஸமித³ந்தௌ
நரபதிநாதி⁴கமஹிதோத³ந்தௌ
பல்லவம் ।
ப⁴வதோரவலோகநதோ ஹ்ரு’த³யே
வீர்யவதோரியமுத³யதி முத³யே (ப⁴வதோ)
அவநீப்⁴ரு’த³வலோகிதுமதிலோபீ⁴
ஸத³ஸி நியுத்³த⁴ம் ப்ரு’து²ப³லஶோபீ⁴
ப்ரியமவநிபதேரயி கரணீயம்
நிகி²லஜநைரித³மிஹ மஹநீயம் (ப⁴வதோ)
ப்ரியக்ரு’த உதி³யாந்மங்க³ளஜாலம்
விப்ரிய கர்துரமங்க³ளஜாலம்

ஸுஶுபா⁴ஶுப⁴யோரிஹ ஜக³தீஶோ
நிகி²லஸுரேஶமயோ ஜக³தீஶோ (ப⁴வதோ)
ஶ‍்ரு’ணு நநு சாணூர ந்ரு’பாபி⁴மதம்
கரணீயமிதீஹ ஸமாநுமதம்
அமுகௌ ப்ரு’து²கௌ நநு ப்ரு’து²லவ(ப³)லை-

ர்விஹரேவ கத²ம் ப்ரத²நே குஶலை: (ப⁴வதோ)
ப³கஹர பா³லப³லௌ ந ப⁴வந்தௌ
ப³லமிஹ நியதம் ப³லவத³யந்தௌ
யதி³ப⁴ம் தே⁴நுகமபி ஹதவந்தௌ
ப்ரஸப⁴ம் ப³லிநம் ப்ரருஷிதவந்தௌ (ப⁴வதோ)
ஸமுசித இஹ தத்ஸமரவிஹாரோ
நியதமஸாவிஹ நஹி பரிஹாரோ
க்ரு’ஷ்ண மயா ஜ²டிதி ப⁴வாந் க⁴டிதா
முஷ்டிகநாம்நா முஸலீ க⁴டதாம் (ப⁴வதோ)
உக்த்வைவம் தௌ ப⁴வந்தாவபி பு⁴ஜயுக³மாஸ்போ²ட்ய ஜாக⁴ட்யமாநா-
வந்யோந்யம் விக்ஷிபந்தௌ புநரபி தரஸைவாபதந்தௌ ருஷாந்தௌ⁴ ।

ஜாநுப்⁴யாம் ஜாநுயுக்³மம் ஶிர இஹ் ஶிரஸா வக்ஷஸா சாபி வக்ஷோ
நிக்⁴நந்தௌ நிஷ்பதந்தௌ நிரதிஶயரயாதா³பதந்தௌ ஹஸந்தௌ ॥ 222॥

அந்யோந்யம் க்³ரு’ஹ்யாணௌ முஹுரபி ப³லதோ முச்யமாநௌ ஸமாநௌ
வேகா³தா³ஶ்லிஷ்யமாணாவதி⁴கத்³ரு’ட⁴மத² ப்⁴ராமணைர்ப்⁴ராம்யமாணௌ ।

முஷ்ட்யா நிஷ்கட்யமாநௌ நிரவதி⁴கப³லம் ஸ்தா²பநே ஸ்தா²ப்யமாநௌ
தந்வாநௌ கர்ஷணம் சேரதுரிஹ விவித⁴ம் சாலநைஶ்சால்யமாநௌ ॥ 223॥

கோபப⁴ரஶோணதரலோசநஸமேதௌ
லோகவரபா³ஹுப³லமூலக்³ரு’ஹபூ⁴தௌ ।

லோகயித்ரு’பீ⁴திகரமாஹவவிநீதௌ
கோ⁴ரதரமாத³த⁴துராராஹவமதை²தௌ ॥ 224॥

ப³லிநோரநயோரதிபா³லகயோ-
ரஸமம் ஸமரம் ஸமவேக்ஷ்ய ச வாம் ।

அநுராக³த³யாவ்யஸநாகுலதீ⁴-
ரப³லாவலிரீஶ மிதோ²ऽகத²யத் ॥ 225॥

முகா²ரிராகே³ண கீ³யதே । சம்பதாளேந வாத்³யதே ।
ஸகி² யோ விலோகயதி பா³லப³லிநோ ரணம்
ஸ்ப்ரு’ஶதி தமத⁴ர்மோऽயமக⁴காரணம்
பல்லவம் ।
வீக்ஷ்ய ரணமஸமமபி வத³நமநயோ ரணே
ஸ்தா²துமபி யாதுமபி ந து பாரயே (வீக்ஷ்ய)
த⁴ர்மவ்யதிக்ரமோ ப⁴வதீஹ ஸுநியதம்
தத்ஸத³ஸி வர்திதும் ந து ஸமுசிதம் (வீக்ஷ்ய)
க்வ ச கிஸலயாதிம்ரு’து³லாங்க³கோ பா³லகௌ
க்வ ச வஜ்ரநிப⁴தநூ மல்லஹதகௌ (வீக்ஷ்ய)
ஶ்ரமவாரிப்⁴ரு’ஶஹாரி பா³லயோராநநம்
வ்யாலோகயாகி²லஜநாமோத³நம் (வீக்ஷ்ய)
ஶ்ருத்வா ச தீ³நம் வசநம் வதூ⁴நாம்

ஸ்ம்ரு’த்வா ச பித்ரௌ(த்ரோ)ர்வசநம் த³யாலூ ।
யாதௌ ப⁴வந்தௌ வ்யவஸாயவந்தௌ

ஹந்தும் த்³விஷந்தௌ புருபுண்யவந்தௌ ॥ 226॥
சாணூரம் த்வமபோத²யோऽத² ப்ரு’தி²வீப்ரு’ஷ்டே² வ்யஸும் ப்⁴ராமணா-

த்³ராமோ முஷ்டிகமேஷ முஷ்டிபி⁴ரஹந் வேகா³த³மைவாநுகை:³ ।
ஆலோக்யேத³முதீ³ர்ணரோஷப⁴ரதோ வ்யாகூ⁴ர்ணமாநாஶயோ

வாக்யம் வ்யாஹரதே³ஷ போ⁴ஜந்ரு’பதிர்வாத்³யம் ஹரே வாரயந் ॥ 227॥

நாட்டராகே³ண கீ³யதே । சம்பதாளேந வாத்³யதே ।
அபக³மிதபூ⁴ரிமத³மபநயத தூ³ரதர-
மஸுரகுலநாஶபரபஶுபயுக³பாஶம் (1)

ஆஹத்ய பஶுபசயமாஹ்ரு’த்ய வஸுநிசய-
மாப³த்⁴ய நயத (மு)ப³ஹுராஶு விஹதாஶம்
அநிஶமபி வஸுதே³வமஹிததரமத³ஸீய-
பிதரமபி நயதாஶு பித்ரு’பதிஸகாஶம்
கந்த³ளிதநிருபமாநந்த³ப⁴ரவிவஶித
நந்த³மபி கலிதமாவஹத ஸுது³ராஶம்
அஹிதஹிதஸாத⁴நே ஸததக்ரு’தமாநஸம்

ஜநகமபி மாமகம் க³ளகலிதபாஶம்
((227)அஹந் =ஹதவாந்)
((1)பஶுபயுக³பாஶ: =குத்ஸிதம் கோ³பயுக³ளம் ॥)

தூ³ரதரமாக்ரு’ஷ்ய தூ⁴தக்ரு’பமாஹத்ய
பூ⁴ரிமத³மாஹுகம் நயத லகு⁴ நாஶம்
பூ⁴ப்⁴ரு’த்குஞ்ஜரநிஸ்வநம் நிஶமயந் பூ⁴ரிக்ருதா⁴ஶூத்பத-
ந்நுத்துங்க³ம் ப³த ஹர்ம்யஶ‍்ரு’ங்க³மமுமாபாத்யாவநௌ த்வம் ஹரி: ।

ஹத்வாத²ஸ்வபத³ம் நிநேத² தரஸைவாஷ்டோ ஹலீ பிஷ்டவாந்
கஹ்வாதீ³ந் ப்ரதிதே⁴ந கோ⁴ரபரிகே⁴ணாஸ்யாநுஜாந் ஸாநுஜாந் ॥ 228॥

கம்ஸோ நித்யந்ரு’ஶம்ஸதீ⁴ரபி ப⁴வத்ஸாரூப்யமாப்தோ ஜவா-
ஜ்ஜீவாநாம் பு⁴வநே ஹி புண்யநிவஹம் ஜாநாதி கோ வா புமாந் ।

வைரேணாபி ஸ தே ஸ்நரந் பத³மகா³த் ஸ்நேஹாத³ஹோ கிம் புந-
ஸ்தஸ்மாத்த்வத்ஸ்ம்ரு’திரூத்³த்⁴ரு’தாகி²லமலா த்வத்ப்ராப்திஸித்³தௌ⁴ஷத⁴ம்॥

229॥
தாவேதாவதி காதரௌ ஸ்வபிதராவாஸாத்³ய ஸத்³யோ யுவாம்
தாவேதாவதி⁴காத³ராவதிசிராதா³லோக்ய மோதா³குலௌ ।
பாஶாதா³ஶு விபோ⁴ விமோச்ய விநிப³த்⁴ய ப்ரேமபாஶைப்⁴ரு’(ர்ப்⁴ரு’)ஶம்
ப⁴க்த்யா தத்பத³பங்கஜேஷு பதிதௌ ஸத்ரா ப்ரமோதா³ஶ்ருணா
தௌ ப்ரபூ⁴தநயௌ வீக்ஷ்ய தௌ ப்ரபூ⁴ தநயௌ யுவாம் ।
ஸர்வதா³ ப⁴ஜதாம் பும்ஸாம் ஸர்வதா³ப⁴ஜதாம் முத³ம் ॥ 230॥
தத்த்வம் வித³த்³ப்⁴யாமதிஶங்கிதாப்⁴யாம்
தாப்⁴யாம் பித்ரு’ப்⁴யாமபி⁴வந்தி³தாப்⁴யாம் ॥ 231॥
ஏதௌ ப⁴வந்தாவக்ரு’தோபகூ³ஹா-
வேதௌ ச கா³மூசதுராத்தமோஹாம் ॥ 232॥

பை⁴ரவிராகே³ண கீ³யதே । ஏகதாளேந வாத்³யதே ।
ஜநநி விபோ⁴ ஜநக வ்ரு’தா² யுவயோ-
ரப⁴ஜநதோऽஜநி நநு ஜநிரநயோ:
ஶிவ ஶிவ விதி⁴நாஹதயோரயி நௌ
வரமிஹ கு³ருஜநஸேவநமவநௌ

பல்லவம் ।
ப⁴வத³ஸபா⁴ஜநதோ ப³த ஜநிதம்
ப்³ரு’ஹத³பராத⁴மிமம் நௌ ஸஹதம் (ப⁴வ)

நிஜபித்ரு’நிகடே க²லு நிவஸந்தோ
நிரவதி⁴லாளநமபி ச ப⁴ஜந்தோ
பு⁴வி ப்ரு’து²கா யம் ப்ரமத³மயந்தே
க்வசந ந தாத்³ரு’ஶமிஹ நியதம் தே (ப⁴வ)

அபி ப⁴வத³ந்திகநிவஸநயோக்³யௌ
ஸந்ததமாவாமஸகலபா⁴க்³யௌ
கிஞ்சித³விந்தா³வ ந நூநமித³ம்
கிம் நு விநிர்மாதி ந தை³வமித³ம் (ப⁴வ)

கிமபி ச வ்ரு’த்திம் ஶித்ர ஶிவ புத்ரோ
யோ ந வித⁴த்தே பு⁴வி நிஜபித்ரோ:
ப்ரயமாலயமேத்ய ஸ நியதம் ம்ரு’த்யு-
கி³ரா நிஜவ்ரு’த்திமத்தி ச பிஶிதம் (ப⁴வ)

குஶலோऽபி ச யோऽவதி ந குடும்ப³ம்
வஸுலோபா⁴த³பக³ளத³வலம்ப³ம்
ஶ்வஸிதயுதோऽபி ம்ரு’தோ நியதமயம்
ப⁴ஜதி ஹி மஹிதமமுத்ர ச நிரயம் (ப⁴வ)

மாதுலப⁴வப⁴யபரமாதுரயோ-
ர்முஹுராபதிதாரிபி⁴ராகுலயோ:
பரதந்த்ரகயோரயி பா³லகயோ-
ர்தோ³ஷமஶேஷம் விஷஹதமநயோ: (ப⁴வ)

தை³வாது³பநதப⁴வத³ப⁴ஜநயோ-
ர்ப⁴வதீ³யத³யாப⁴ரபா⁴ஜநயோ:
நிஜநந்த³நயோரநயோருப⁴யோ:
ஶரணம் நநு நௌ சரணம் யுவயோ: (ப⁴வ)

ப்ரமோஹதா³ம் வாசமிமாம் நிஶம்ய
ப்ரணீய வாமாங்கமபேதஶங்கம் ।

ப்ரகாமமாலிங்க்³ய பிதா ச மாதா
ப்ரமோத³பா⁴ரம் பி³ப⁴ராம்ப³பூ⁴வ ॥ 233॥

அத² தௌ த³த⁴தௌ தநயௌ ஸநயௌ
ப்ரணயாத் ப்ரளயாத்³விது⁴ரௌ பிதரௌ ।
நயநாந்நளிநாத்³க³ளிதைர்லளிதை-
ரபி தைரம்ரு’தை ரசிதௌ ஸ்நபிதௌ ॥
ஸாமோக்த்யா ஸாந்த்வயித்வா ப்⁴ரு’ஶமிதி பிதரௌ ப்ராஜ்யமோதா³குலௌ தௌ

ராஜ்யம் ந்யஸ்யோக்³ரஸேநே ததிமத² ப⁴யதூ³நாம் யதூ³நாம் ப்ரதா³நை: ।
ஸத்³யோ ஹ்ரு’யை:(த்³யை:)ப்ரலா(ஸா)த்³ய ப்ரணயபரவஶம் தம் விஸ்ரு’ஜ்யாத²
நந்த³ம்

வித்³யா லப்³த்⁴வாப்ய ஸாந்தீ³பநிமத² ப⁴வதா த³க்ஷிணார்தே²ऽர்தி²தோऽஸௌ ॥
234॥
அச்சௌ²(ப்³தௌ⁴)ஜாது ம்ரு’தம் ஸுதம் மம தி³ஶேத்யுக்த்யா கு³ரோரர்ணவம்

க³த்வா பஞ்சஜநம் நிஹத்ய ஸஹலோ த்⁴ரு’த்வா த³ரம் தத்³ப⁴வம் ।
ம்ரு’த்யோரேத்ய ச பத்தநம் த³ரவரம் த³த்⁴மௌ ரவம் தா³ருணம்
ஶ்ருத்வோபேத்ய யமோऽநமத்ஸமக³த³ப்ரீ(த்ப்ரீ)த்யா ப⁴வாநத்⁴ய(ப்ய)மும்॥ 235॥

மலஹரிராகே³ண கீ³யதே । பஞ்சகாரிதாளேந வாத்³யதே ।
தூ⁴தது³ரிதநூதசரித ப⁴வது³பாக³தம்
பூ⁴தமஹித பூதமக்ரு’த ஸத்³ம ஸாம்ப்ரதம்
பல்லவம் ।
அயி ஹரே ஶ‍்ரு’ணோது மம வசோऽவதா⁴நவாந்
அகி²லஜநஹிதைகவிநிஹிதாஶயோ ப⁴வாந் (அயி)
அயி ஹேதுநா து கேந வா யுவாமிஹாக³தௌ
தே³வதே³வ நைவ வேத்³மி ஹேதுமாக³தௌ (1)(அயி)
((1)ஆக³தௌ =ஆக³மநே ॥)

(1)ஸகலதோ³ஹளாபி⁴பூரணோத்³யதாத்மநோ:
கிமிஹ பூரயாமி தோ³ஹலம் மஹாத்மநோ: (அயி)
த⁴ர்மராஜ விஹிதகர்மஜாலநியமிதம்
வாரிராஶிபதிதமாநயாஶு கு³ருஸுதம் (அயி)
நநு நிஜாதி⁴காரஹாநிரிஹ ந ஜாயதே
மம நியோக³யோஜநேந ஜீவிதேஶ தே (அயி)
ததி³ஹ ஸபதி³ ஶிஶுகமமுகமாநயாது⁴நா

தே³ஶிகஸ்ய த³க்ஷிணாம்ஹி ஸாத⁴யாமுநா (அயி)
ஆபா⁴ஷிதேந ப⁴வதைவமநேந த³த்த-
மாசார்யஸூநுமுபநீய தி³தே³ஶ தஸ்மை ।
ஆஶ்லிஷ்ய நஷ்டதநயேந தத: ப்ரமோதா³-
தா³ஶாஸிதோऽஜநி ப⁴வாநமுநா ஸஸீரீ ॥ 236॥
பௌராநாமோத³யந்நாபித² புரவரமாபூரயந் பாஞ்சஜந்யம்

மித்ரம் லப்³த்⁴வோத்³த⁴வம் தம் நிகி²லநயவிதா³முத்தமம் பு³த்³தி⁴மந்தம் ।
ஆயாஸேநாலமாயாஸ்யதி ஸபதி³ஸரோஜாயதாக்ஷ்யோ ஜநோऽயம்

ஸந்தே³ஶைரேவமாஶ்வாஸய பஶுபவதூ⁴ரேநமேவம் ந்யகா³தீ:³ ॥ 237॥
((1)தோ³ஹளோऽபி⁴லாஷ: ॥)

ஆதா³யாஜ்ஞாம் த்வதீ³யாமத² ரத²மதி⁴ருஹ்யாஶு தோஷேண கோ⁴ஷம்
ஸோऽயம் ஸாயம் க³தோऽரீரமத³பி பிதரௌ தே விஶேஷைரஶேஷை: ।

ஆலோக்யாப்⁴யேத்ய கோ³ப்யோ லகு⁴ தவ ஸத்³ரு’ஶம் வேஷபூ⁴ஷாதி³பி⁴ஸ்தம்
வீதவ்ரீளா விலேபுர்விவித⁴மிதி விபோ⁴ விஹ்வலாஸ்த்வாம் ஸ்மரந்த்ய: ॥ 238॥

காமோத³ரிராகே³ண கீ³யதே । பஞ்சகாரிதாளேந வாத்³யதே ।
ப்ரஹிதவாநயே த்வாம் ப்ரஸூக்ரு’தே
பித்ரு’க்ரு’தேऽத²வா ஸுந்த³ராக்ரு’தே
பஶுபராட³யம் க்ரூரதீ⁴ரரம்
கிமிஹ தஸ்ய கார்யே(ர்யம்)வ்ரஜே பரம்
நக³ரகாமிநீகாமதோ³ऽத்³ய தே
ஸுமுக² ஹே ஸகா²குத்ர வர்ததே
வ்ரஜமமாத⁴வம் வக்ஷ்யி சேதநா
க்ரகசதீ³ர்யமாணைவ நோऽது⁴நா
கத²மிமா:ஸ்மரேத்³ க்³ராமகாமிநீ-
ரநுப⁴வந்நயம் பௌரகாமிநீ:
கிமு பிக:ஸ்மரேந்நிம்ப³மஞ்ஜரீ-
ரநுப⁴வந்நயம் சூதமஞ்ஜரீ:
ஜஹதி நிர்த⁴நம் வேஶஜாங்க³நா
ஜஹதி க²ல்வகல்யம் ந்ரு’பம் ஜநா:
கு³ருமதீ⁴தவித்³யா ஹி தத்க்ஷணம்

நியதம்ரு’த்விஜோ த³த்தத³க்ஷிணம்
ப²லவிஹீநமுர்வீருஹம் க²கா³
விஹிதபோ⁴ஜநா கே³ஹமத்⁴வகா:³
த³ஹநத³ஹ்யமாநாம் ம்ரு’கா³ வநீம்
ஸமநுபூ⁴ய ஜாரோऽந்யகாமிநீம்
ஸ ஹி ததை²வ ஹா நோऽநுபூ⁴தவாந்
ஸபதி³ சாவதூ⁴யேஹ யாதவாந்
ப³த ஜநார்த³நோ நிர்த³யோ ப்⁴ரு’ஶம்
வ்ரஜஜநார்த³நோ ஜாயதேऽநிஶம்
விரஹவேத³நா ஜ்ரு’ம்ப⁴தே ஹி நோ
ஹ்ரு’த³ய ஏவ ஹா தஸ்ய ஜாது நோ
விரஹதோ விதோ⁴ராதி⁴பா⁴கி³யம்
குமுதி³நீ து நைவோடு³ராட³யம்
அதிக³தே ப⁴வே பாபஜாலகம்
நியதமாஹிதம் கோ⁴ரரூபகம்
நிபதிதா வயம் ஹந்த து³ஸ்தரே
நிரவதௌ⁴ யதோ து:³க²ஸாக³ரே
விலபிதைரலம் விஶ்வத்³ரு’க்புமாந்
ந யதி³ வேத³ நோ வேத³நாமிமாம்
விக³தவிக்³ரஹா: ப்ராப்ய தம் பதிம்
விரஹவர்ஜிதா: ப்ராப்நுமோ ரதிம்
ஸ்மாரம் ஸ்மாரம் ப⁴வந்தம் முஹுரிதி விலபந்த்யோ ப்⁴ரு’ஶம் நிஶ்வஸந்த்யோ
ஹா ஹா காந்தேதி காந்தா முமுஹுரபி ஹரே த்வத்ப்ரியா விப்ரயோகா³த் ।
ஆஶ்வாஸ்யாஸௌ த்வதா³ஸ்யோதி³தமது⁴ரகி³ரா தாத்³ரு’ஶீம் வீக்ஷ்ய ப⁴க்திம்
விஸ்மேராஸ்யாம்பு³ஜஸ்த்வாம் வ்ரஜயுவதித்³ரு’ஶாமுத்³த⁴வோऽப்யுத்³த⁴வோऽகா³த்
॥ 239॥
குப்³ஜாமப்³ஜாயதாக்ஷீம் ஸரஸமுபஸரந்நுத்³த⁴வேநாபி ஸார்த்³த⁴(ர்த்³த⁴ம்)
த³த்வோபஶ்லோகஸம்ஜ்ஞம் ஸுதமத²ஹலிநா நந்த³யந் கா³ந்தி³நேயம் ।

ஜ்ஞாத்வா கௌந்தேயவார்தாமமுமத² விஸ்ரு’ஜந்மாக³த⁴ம் க்ரோத⁴பா⁴ரா-
தா³ப்தம் ஜாமாத்ரு’கா⁴தாந்முஹுரபி ஜிதவாந்நிந்யிஷே ஸைந்யமந்தம்(ந்த:)॥

240॥

கோ⁴ரதரகோபப⁴ரயோத⁴வரஶோபீ⁴
வீரவரபீ⁴திகரபீ⁴மரணலோபீ⁴ ।

நாத² மது⁴ராமத² ருரோத⁴ ப்ரு’து²ரோஷ-

ஸ்தாவத³யி தே³வ யவநாதி⁴பதிரேஷ: ॥ 241॥
ருந்தா⁴நே ம்லேச்ச²நாதே² நக³ரமத² நிஜாந் பா³ந்த⁴வாந் த்³வாரகாயா-
மாதா⁴யோதா³ரயோகா³ச்சகித இவ க³த: பத்தநாதா³த்தமோத³ம் ।

பத்³ப்⁴யாமாதா⁴வமாநோ யவநபரிவ்ரு’டே⁴நாநுயாதோ கு³ஹாயா-
மாலீநோऽமும் வ்யதாநீ: பத³ஹதமுசுகுந்தே³ந ப⁴ஸ்மாவஶேஷம் ॥ 242॥

((239)உத்³த⁴வ: = உத்ஸவ: ॥)

தஸ்மை பூ⁴பாய தஸ்தே² வ்யதரத³யி ப⁴வாந்முக்திதா³த்ரீம் ச ப⁴க்திம்
ஹத்வா தாம் ம்லேச்ச²ஸேநாமதி⁴ஸ்ரு’தி ரப⁴ஸேநாகுலாயாக³தாய ।

த³த்வா த³ர்பாவஹம் மாத⁴வ விஜயமஹோ மாக³தா⁴யைகவாரம்
ஸம்ப்ராப்ய த்³வாரகாம் தாம் புரடமயபுரத்³வாரகாந்தாம் நநந்த³ ॥ 243॥

பா⁴ரதீபதிபா⁴ரத்யா ரேவதீ ரேவதாஹ்ரு’தாம் ।
ஹ்ரு’த்³யாமுத்³தா⁴ஹயாமாஸ ஸத்³யோ ஹலப்⁴ரு’தா ப⁴வாந் ॥ 244॥
அத்³தா⁴கௌ³ரது³கூலப³த்³த⁴ரஶநாஜாதாபி⁴ஜாதப்ரபௌ⁴

ஸ்பீ²தாமோத³ஸுரௌ களிந்த³தநயாதா³ராத³நந்தாபி⁴தௌ⁴ ।
ஜ்யாயாம்ஸௌ நவகாலபு²ல்லகமலஶ்ரீஹாரிணௌ ஹாரிணௌ

ராமம் த்வாமபி ரேவதஸ்ய து³ஹிதுர்வந்தே³ வரம் தே³வரம் ॥ 245॥
வைத³ர்போ⁴ऽத³ப்⁴ரஶோபா⁴து⁴தவிபு³த⁴வதூ⁴ம் ருக்³மிணீம் ஸோऽபி ருக்³மீ

ஹ்ரு’த்³யாம் சைத்³யாய தா³தும் ஸமய இஹ ஸமாரப்³த⁴வாநித்³த⁴மோத³ம் ।
ஜ்ஞாத்வா வார்தாமதை²தாமதி⁴கதரஶுசா வ்யாகுலா பா³லிகாஸா-
வாபா³ல்யாரூட⁴பா⁴வா த்வயி புநரஹிநோத்³பா³ட³வம் வாஸுதே³வ ॥ 246॥

ப்ரோத்³தா³மாங்க³ஜபா³ணஸங்க³ஜருஜா ப்ராப்தௌ ச தே ஸம்ஶயா-
ச்சைத்³யோத்³வாஹவிஶங்கயாப்யவஶதாம் யாந்தீ ஶ்வஸந்தீ ச ஸா ।
((243)புரடம் = ஹேம(மம்?)॥ (245)ஶே(ஶ்லே)ஷேணவிஶேஷணாநி ராமக்ரு’ஷ்ணயோர்யோஜ்யாநி
॥)

ஶய்யாயாம் லுட²தீஹ ஜாமிருத³தீ பர்யாகுலம் ஜாக்³ரதீ
கி²ந்நாங்கீ³தி சிசிந்த ஹந்த ப⁴க³வந்நாளீஜநாலம்ப³நா ॥ 247॥

முகா²ரிராகே³ண கீ³யதே । ஏகதாளேந வாத்³யதே ।
ஶரணாக³தஶரணத³சரணாப்³ஜம்
பு⁴வநாமோத³நவத³நஜிதாப்³ஜம் (1)

மது⁴நாஶநஸவித⁴மிதோ க³தவா-
நது⁴நாபி ஸ குத இஹ நாக³தவாந்
பல்லவம் ।
ஹரிரிஹ ஜக³த³பி⁴மதஸாத⁴யிதா
மம து கிமபி⁴மதமபி⁴பூரயிதா (ஹரி)
த³மகோ⁴ஷஸுதோ மம புரமாகா³-
து³ருகோ⁴ஷயுதோ நநு புருவேகா³த்
ரஜநீவ்யவஹித ஏஷ விவாஹோऽ-
ப்யஜநி ப³தாத்³ய து மேऽஸுக²வாஹோ (ஹரி)
த்ரிஜக³தி விதி³தே முஹுரதிலளிதே
மம மதிரஜிதே தா⁴வதி த³யிதே
((1)அப்³ஜஶ்சந்த்³ர: । ஸமாஸத்³வயஸ்ய ஸவித⁴விஶேஷணத்வம் சிந்தநீயம் ॥)

மதிமதிக³ஹநாம் கமலாஜாநே-
ரஹமதிக்ரு’பணா கிமபி ந ஜாநே (ஹரி)
யதி³ கிமபி ச ஹந்த புரா ஸுக்ரு’தம்
வ்யதிக³தஜநநேஷு மயா து க்ரு’தம்
த³யிதோ ப⁴வது ஸ வஸுதே³வஸுதோ
ந து ஜாதுசித³பி த³மகோ⁴ஷஸுதோ (ஹரி)
நளிநேஷுக்³ரு’ஹிண்யபி கமநீயம்
பு⁴வநேஷு தமமுமதிகமநீயம்
யதி³ பஶ்யேந்நிஜபதிஶரநிவஹை-

ர்வித³லிதஹ்ரு’த³யா விதபேத³ஸஹை: (ஹரி)
ஶைஶவ ஏவ க³தோऽதிதி²ஜநதோ
ராக³வஶம் கு³ணக³ணநிஶமநதோ
ஹ்ரு’த³யம் க்ரு’தபத³மிஹ பும்ஸி பரே
ந து புநரபி⁴ரமதே பும்ஸி பரே (ஹரி)
அப³லைகப³லோऽபி ஸ மே ஹ்ரு’த³யம்
மத³நோ ஹி து³நோதி ஶரைரத³யம்

ப³லஸக²க்ரு’தபத³மபி கிமஹோ நோ
குருதே ஜக³தி விவேகவிஹீநோ (ஹரி)
யதி³ஸ விநிந்த³ந்நஸுநாதோ² மா
விஸ்ரு’ஜேத³ஹமபி சாஸூநவமா
ஸதி ச ததா²ஸுயஶஸ இஹ பூ⁴யோ (1)

ப⁴விதாயஶ இதி தூ³யே பூ⁴யோ (ஹரி)
ஏவம் சிந்தாப⁴ராந்தா⁴ம் முரஹர முதி³தாமாதநோதா³துராம் தா-
மாப்தோ விப்ரோऽயமாப்தோ ரஹஸி தவ க²லு ஶ்ராவயித்வாத² வார்தாம் ।

ப்ராப்தாப்யாஶ்வாஸமேஷா புநரபி ச ஹரே ஹந்த ஶங்காமயந்தீ
வாசம் தாம் விஶ்வஸந்தீ விவஶமதி தவாப்திப்ரதீக்ஷைவ தஸ்தௌ² ॥ 248॥

விஷ்வக்ஸேநோऽயமாயாதி,ஹி ந்ரு’பநிவஹோ ப⁴த்³ரரூபோ ப³தாஸௌ
க்ரு’ஷ்ணோऽப்⁴யேதி, த்³விபௌகோ⁴ வ்ரஜதி க²லு புரீமச்யுதோऽஸௌ,

ஸ்வவ்ரு’த்தாத் ।
விப்ரௌதோ⁴ வாசமேவம் புரஜநகதி²தாம் பா³லிகா ஸா நிஶம்ய

ப்ரோத்³யத்ப்ரோத்³தா³மமோத³வ்யஸநஶப³ளதீ: ⁴ காம் த³ஶாம் வா ந பே⁴ஜே ॥
249॥
தாவத்ப்ராப்தோ ப³தைகோ மது⁴மத²ந ப⁴வாந் தி³வ்யயா தே³ஹகாந்த்யா
த்ரைலோக்யம் க்ஷோப⁴யந்த்யா மத³நமத³ப⁴ராபூரமுத்ஸாரயந்த்யா ।
ஸ்த்ரீணாம் பும்ஸாம் ச சேதோ த்³ரு’ஶமபி ச ஹரந்நஞ்சிதம் மஞ்சதே³ஶம்

பீ⁴ஷ்மேணாப்⁴யர்சிதோऽஸாவலமலமகரோத்ப்ரணயந் பௌரலோகம் ॥ 250॥
ஶ‍்ரு’ங்கா³ரோऽங்கீ³க்ரு’தாங்க:³ கிமு மஹிதவிவாஹாவலோகார்த²மாகா³-
த³ங்கீ³க்ரு’த்யாங்க³ஜோऽங்க³ம் த்ரிபு⁴வநகமநம் ஸங்க³தோ வாங்க³நார்தீ² ।
((1)பூ⁴யோ ப³ஹுலமயஶ: ॥
(249)விஶ்வக்ஸேநோऽயமாயாதீத்யேதாவச்ச்²ரவணேக்ரு’ஷ்ணாக³மநபு³த்³த்⁴யாமோத:³,
ந்ரு’பநிவஹ இத்யஸ்ய ஶ்ரவணே ஸேநாபரிவ்ரு’த இதி தாத்பர்யக்³ரஹணாத்³வ்யஸநம்
। ஏவமுத்தரத்ராபி ।)
கிம் வா பூ⁴மௌ மநஸ்ஸம்வநநமயபரப்³ரஹ்மவித்³யைவ மூர்தா
விஸ்மேரைர்விஶ்வலோகைர்விவித⁴மிதி ப⁴வாந் பங்கஜாக்ஷாஶஶங்கே
சந்த்³ரோ வாயமுதே³தி ஸாந்த்³ரஸுஷமோ லக்ஷ்மாத்ர நோ லக்ஷ்யதே

கிம் வா ஸாரஸமேவ ஶாரத³மித³ம் குத்ராபயாதம் பய: ।
ஏவம் ஸம்ஶயிதாஶயேந நிபதல்லீலாவலோகேந தே

லோகேநாநநமித்யநல்பகுதுகம் பஶ்சாத்³விபோ⁴ நிஶ்சிதம் ॥ 252॥
காசித் புண்யைரக³ண்யைர்யதி³ புருஷமணேருர்வராபார்வணேந்தோ³-
ர்ஜாயேதாமுஷ்ய ஜாயா ப்ரதிநவஸுஷமாமண்ட³லாமக்³நமூர்தே: ।

த⁴ந்யாம் மந்யாமஹே தாமிதி நரகரிபோ கா³ட⁴முத்கண்டி²தாபி⁴-
ர்வைகுண்டோ²த்கண்ட²மாபி⁴ர்யுவதிததிபி⁴ருத்³வேலமுத்³வீக்ஷிதோऽபூ: ⁴ ॥ 253॥

ஆநர்தாதீ⁴ஶ்வராயை(த்³யை)ரத²ஸஹ ஸஹஸாநர்தப³த்³தா⁴பி⁴யோகை³-
ராநர்தோ வீரலக்ஷ்ம்யா: ப்ரணயவிவஶமாநர்த தத்ராக்³ரஜஸ்தே ।

ருத்³ராணீம் ருக்³மிணீ து ப்ரவணமதி ஸகீ²விப்ரபத்நீஸமேதா
க³த்வா கு³ப்தா ப⁴டௌகை: ⁴ க்ரு’தநதிரிதி தாம் த்வத்³க³தாத்மா யயாசே ॥

254॥

இந்தி³ஶராகே³ண கீ³யதே । ஏகதாளேந வாத்³யதே ।
அஹமயி த³யிதா ஹி ப⁴வாநி (1)ஹரே
((252)ஶாரத³ம் ஸாரஸம் = ஶரத்காலஜாதம் கமலம் ॥)

(1)லோடு³த்தமைகவசநம் ॥)

ரிஹ விஹதிம் தே³வி ப⁴வாநி (1)ஹரே: (2)
பல்லவம் ।
அபி⁴மதமபி⁴பூரய தரஸா மே
நதஜநவரவிதரணக்ரு’தகாமே (அபி⁴)
த³மகோ⁴ஷஸுதோ ந து பரிணயதா-
மநகே⁴ தவ மாம் பரிசரணயதாம் (அபி⁴)
விபதா³வலிபரிஹரணே நிபுணம்
மம தே பத³முருகருணே ஶரணம் (அபி⁴)
யாசித்வைவம் ப⁴வாநீமத² விதி⁴வதி³மாம் பூஜயித்வா ச ப⁴க்த்யா

நிஷ்க்ராந்தா ஸா நிஜாளீகரநிஹிதகரா நம்ரகம்ராநநாப்³ஜா ।
க்ஷோணீந்த்³ராந் க்ஷோப⁴யந்தீ தி³ஶிதி³ஶி நிப்⁴ரு’தம் லோகயந்தீ சரந்தீ

பா⁴ந்தம் ஹந்தாலுலோகே மத³நமிவ ததா³மூர்திமந்தம் ப⁴வந்தம் ॥ 255॥
தாமத²ஸ சாருதரதாமரஸநேத்ராம்

காமஶிதபா³ணஶதகாமஹதகா³த்ராம் ।
லோகயதி பூ⁴மிபதிலோக இஹ மோதா³-

ந்நாத² ரத²மாஶு ச நிநேத² க³தகே²த³ம் ॥ 256॥
((1)ஸம்பு³த்³தி: ⁴ । (2)லிஙி ரூபம் ॥)

தே³வ ஸஹஸைவ ப³லதே³வஸஹக்ரு’த்வா
ருக்³மிணமநீகமபி திக்³மயுதி⁴ ஜித்வா ।

ஸ்வீயமுபநீய மஹநீயமத² கே³ஹம்
தாமஜித தாத க்ரு’தவாநஸி விவாஹம் ॥ 257॥

பா³லாம் வீ(வ்ரீ)ளாகுலாம் தாம் கத²மபி ச விதா⁴யோக்திப⁴ங்க்³யா விதே⁴யா-
மாதா⁴யாங்கே து பங்கேருஹநயந ஸம(மா)லிங்க்³ய கம்ராங்க³வல்லீம்ம்(ம்)।

வீக்ஷம் வோக்ஷம் ச சும்ப³ந்முஹுரபி சிபு³கம் ப்ரோந்நயந்நாநநாப்³ஜம்
பாயம் பாயம் ச ராகா³த⁴ரமது⁴ ப⁴வாந்நைவ த்ரு’ப்திம் ப்ரபேதே³ ॥ 258॥

ஸத்ராஜிந்ந த³தௌ³ஸ்யமந்தகமஹோ ஜாது த்வயாப்யர்தி²தம்
தத்³ப்⁴ராதா ம்ரு’க³யாரதோ வநமிதோ த்⁴ரு’த்வா ப்ரஸேநோ மணிம் ।

ஸிம்ஹோऽமும் ஹதவாந்மணௌ பிஶிததீ:⁴ ஸிம்ஹம் ந்யஹந் ஜாம்ப³வாந்
ரத்நம் சாதி⁴த பா³லகே மணிஹரம் த்வாமேவ லோகோ ஜகௌ³ ॥ 259॥

க்ரு’ஷ்ணோ பா³ல்யேऽப்யமுஷ்ணாத்³த³தி⁴க்⁴ரு’தநவநீதாம்ஶுகாபீ⁴ரநாரீ-
ர்பௌ⁴ஜங்க³ம் ஶாங்ங்க²(ங்க²)சூட³ம் வஸு புநரகு⁴நா பீ⁴ஷ்மகந்யாம் ஸமக்ஷம் ।

ரத்நம் சாப்யேஷ ஏவ க்வ புநரபஸரேந்மாநஸே வாஸநா ஸா
தஸ்மாத³ஸ்மாபி⁴ரஸ்மிந்நிஹ நிவஸதி ரத்நாதி³ யத்நேந கோ³ப்யம் ॥ 260॥

((259)பிஶிததீ: ⁴ = மாம்ஸப்⁴ரமவாந்)
ஆக்ருஷ்டோ நிகி²லைர்ப⁴வாநிதி யயாவாக்ரு’ஷ்டஸேநோ வநம்

ஶங்காம் பங்கஜலோசந வ்யபநயந்வீக்ஷ்ய ப்ரஸேநம் ஹ்ரு’தம் ।
க³த்வா ஜாம்ப³வதோ கு³ஹாமிஹ ஶிஶும் ரத்நம் ச த்³ரு’ஷ்ட்வோத்³யதே

ஹர்தும் தத்தத³வேக்ஷ்ய ஸம்ப்⁴ரமவஶாச்சுக்ரோஶ தா⁴த்ரீ ப்⁴ரு’ஶம் ॥ 261॥
அத² கோபவதா த்³ருதமாபததா
ஹ்ரு’தி³ பூ⁴மிஸுதாபதிமாவஹதா
அநுபா⁴வவதாதி⁴கபா⁴வவதா
ப³த ஜாம்ப³வதா ஜக⁴டே ப⁴வதா ॥ 262॥
உத்³யாவநஸம்ஹரணே பரமம்

நநு காரணமீஶ ப⁴வந்தமிமம் ।
ஸ பரம் புருஷம் புருஷம் ஹி பரம்

ஹ்ரு’த³யே கலயந் விதே⁴ ஸமரம் ॥ 263॥
ஶல்யக⁴நபட்டஸபரஶ்வத⁴க்ரு’பாண-

ப்ராஸஸ்ரு’க³ஶக்திமுக²ஶஸ்த்ரநிகரேண ।
க்³ராவதருபா³ஹுசரணைரபி ஸ ச த்வம்

விவ்யத⁴துரவ்யத²மதா²ந்தரிததத்த்வம் ॥ 264॥
((261)ஆக்ருஷ்டோ நிந்தி³த: । தா⁴த்ரீ உபமாதா ॥)

((262)பூ⁴மிஸுதாபதி:ஶ்ரீஜாநகீரமண: ॥)

அஷ்டயுதவிம்ஶதிதி³நாநி ஸமஸத்த்வம்
ஶிஷ்ட ரணமாத³த⁴துரிஷ்டத³ஸ ச த்வம் ।

முஷ்டிஶதபிஷ்டஹ்ரு’த³வேத்ய தவ தத்த்வம்
புஷ்டரதி ஸோऽவத³த துஷ்டஹ்ரு’த³பி த்வம் ॥ 265॥

கேதா³ரகௌ³ட³ராகே³ண கீ³யதே । ஏகதாளேந வாத்³யதே ।
த்வாமவகலயே பரமயி புருஷம்
பூ⁴ப⁴ரஹ்ரு’தயே யது³குலஜநுஷம்
பல்லவம் ।
ஶ‍்ரு’ணு கி³ரமஜ நந்த³ந ப⁴க்திமதாம்
பரம ஹரே ராமஸஹாயமிதாம் (ஶ‍்ரு’ணு)

யோ ஹரிமர்கஜ (1)மதநுத ப³ந்து⁴ம்
வநபு⁴வி முரஹர வந்தே³ தம் த்வாம் (ஶ‍்ரு’ணு)

யோ பா³லிநமநுபமப³லவந்தம்
ஹதவாந்முரஹர வந்தே³ தம் த்வாம் (ஶ‍்ரு’ணு)

யோ மஹதி ரணே த³ஶவத³நம் தம்
ந்யவதீ⁴ந்முரஹர வந்தே³ தம் த்வாம் (ஶ‍்ரு’ணு)

((1)ஹரிமர்கஜம் =ஸுக்³ரீவம் ॥)

யோऽக்ரு’த ஸிந்தௌ⁴ நளக்ரு’தப³ந்த⁴ம்
ஸேதும் முரஹர வந்தே³ தம் த்வாம் (ஶ‍்ரு’ணு)

நவநைரலமலமது⁴நா ப⁴வதா
கிமிதி ஸமாக³தமிஹ ஜக³த³வதா (ஶ‍்ரு’ணு)

மயி மணிமூலம் க்ரு’தமபி⁴ஶாபம்
கபிவர விநுத³ந்விலமித³மாபம் (ஶ‍்ரு’ணு)

க்ரியதாமபி⁴மதமயி மம தரஸா
ப⁴வதா ஹரிவர புருதரதரஸா (ஶ‍்ரு’ணு)

ஶ்ருத்வா ஜாம்ப³வதேதி தே நிக³தி³தம் த³த்தாம் ஜக³ந்மோஹிநீம்
த்⁴ரு’த்வா ஜாம்ப³வதீம் மணீமபி விபோ⁴ த்வந்முஷ்டிபிஷ்டம் ஹரே ।

ஸ்ப்ரு’ஷ்ட்வாங்க³ம் ஸருஜம் கரேண விருஜம் க்ரு’த்வா ஸ்மயாவாஹிநா
க³த்வாதா⁴ ரமணீம் க்³ரு’ஹே வரமணீம் ஸத்ராஜிதேऽதா³முதா³ ॥ 266॥

ஸவா(த்ரா)ஜிதாபத்ரபயோபஸர்பதா
ஸவா(த்ரா)ஜிதா பாத்ரவிதா³ஸமர்பிதாம் ।

தாம் ஸத்யபா⁴மாம் ஸத்³ஸீ(த³ஸீ)ஹ ஸாத³ரம்
த்வம் ஸத்யபா⁴மாஸஹிதோऽப்யுதூ³ட⁴வாந் ॥ 267॥

நீதாமேதாம் ஸகீ²பி:⁴ கத²மபி ஸவித⁴ம் நம்ரவக்த்ராரவிந்தா³ம்
தூ⁴தாம் வாதேந ரம்பா⁴மிவ தரளதநும் ஸம்ப்⁴ரமோத்³ப்⁴ராந்தநேத்ராம் ।
((266)அதா⁴,அதா³இதி லுஙி ரூபே ॥
(267)அபத்ரபயா ஸத்ரா =லஜ்ஜயா ஸஹ । ஸத்யேந, ப⁴யா, மயா ச ஸஹிதோऽபி ॥)

பா³லாம் ஹேலாவிதூ⁴தாகி²லவிபு³த⁴வதூ⁴லோகஹேவாகஜாலாம்
ராகா³வேஶாத³கா³தீ³ரநுநயஸரஸாம் ஶாரதா³மாத³ரேண ॥ 268॥

ஶங்கராப⁴ரணராகே³ண கீ³யதே । ஏகதாளேந வாத்³யதே ।
த³யிதே ஜநமிமமயி தே பரிஜந-
மிதி பரிகலய ஸுஶீலே
ஸுஶிதி²லபா³லே ஶிதி²லய சாலம்
ஹ்ரியமபி பி⁴யமபி பா³லே
பல்லவம் ।
நநு ப⁴ஜ பா⁴மே த்³ரு’ட⁴தரகாமம்
ஜநமிமமநிதரகாமம் (நநு)

இயமாகுலதா நநு வரதநு தே
தநுதே ப³த மம கே²த³ம்
ப⁴வஸி யதே³வம் ரஹஸி ச ஹ்ரு’த³யம்
விஶரணமேவ மமேத³ம் (நநு)

முக²முந்நமய ஸ்மிதசந்த்³ரிகயா

பரிஹர மம பரிதாபம்
((268)ஹேவாக: ஶ‍்ரு’ங்கா³ரவிலாஸ: । ஶாரதா³ வாக் ॥)

ஶ்ருதியுக³மயி மம நிஶமயிதும்
ப்⁴ரு’ஶகௌதுகமிஹ பிகலாபம் (நநு)

விஹஸிதப்⁴ரு’ங்கை³ர்விலஸத³நங்கை:³
ஸக்ரு’த³பி ஸுக²யாபாங்கை:³
ஸ்மரக்ரு’தப⁴ங்க³ம் ஸுத³தி மத³ங்க³ம்
ஶிஶிரய ஶிஶிரைரங்கை:³ (நநு)

ஸுந்த³ரி ஸப²லய ஹந்த ரஸம் தவ
ஸுமது⁴ரமத⁴ரஸுதா⁴யா:
முக²சும்ப³நமுக²யாசநயா
கிமு மயி கருணாகரணீயா (நநு)

சிகுரோ ருசிரோ வத³நம் கமநம்
ஜக⁴நம் க⁴நமபி வா தே
நிகி²லாவயவா மம மதிமப³லா-
மாக்ரு’ஷ்ய நயந்த்யேதே (நநு)

மம ப⁴வதீ பரமவலம்போ³
மம ப⁴வதீ வம்ஶபதாகா
மம ப⁴வதீ நநு ஜீவிதமபி
மம ப⁴வதீ முக²ஶஶிராகா (1)(நநு)

((1)முக²ஶஶிநோ ராகா பூர்ணிமா । முக²ப்ரஸாத³ஹேதுரிதி யாவத் ॥)

மம ப⁴வதீ வரமண்ட³நமபி
மம ப⁴வதீ பா⁴க்³யமநூநம்
மம ப⁴வதீ நநு ஜநிப²லமபி
மம ப⁴வதீ நிதி⁴ரிஹ நூநம் (நநு)

மம ப⁴வதீ ஹ்ரு’தி³ நிர்வ்ரு’திரபி
மம ப⁴வதீ த்³ரு’க³ம்ரு’ததா⁴ரா
மம ப⁴வதீ பரமிஹ ஸுஹ்ரு’த³பி
மம ப⁴வதீ ஸம்பது³தா³ரா (நநு)

நதமுகி² த³யிதே ஜக³த³பி⁴ராமே
ஜிதகுஸுமாயுத⁴ராமே (1)

த்³ருதமநுகூலா ப⁴வ நநு பா⁴மே

ஸுதநு மநோஹரபா⁴ மே (நநு)

வாசா வ்ரீளாவிஹஸ்தாம் கத²மபி ச ரஹஸ்தாம் விதே⁴யாம் விதந்வ-

ந்நாதா⁴யாங்கேऽங்க³மாலிங்க்³ய ச கிமபி ப⁴வாநாஸ்யபி³ம்ப³ம் ச சும்ப³நம் ।
லோலாபாங்க்³யா நதாங்க்³யா பு⁴வநகமநலாவண்யவேண்யா ரமண்யா

ஸாகம் லோகாதி⁴நாதா²தி⁴கருசி பு⁴வநைகாபி⁴ராமாபி⁴ரேமே ॥ 269॥
இந்த்³ரப்ரஸ்தா²ய பார்த²ப்ரியக்ரு’த³த² க³தோ யாமுநே காநநாந்தே
காலிந்தீ³ம் லோப⁴யந்தீம் ஹ்ரு’த³யமுத³வஹத் கா²ண்ட³வாநந்தி³தாக்³நி: ।
((1)குஸுமாயுத⁴ராமா = ரதி: ॥
பூ⁴ய:பைத்ரு’ஷ்வஸேயீம் ந்ரு’பஸத³ஸி ப⁴வாந்மித்ராவ(வி)ந்தா³மவிந்த³-
ஜ்ஜித்வா ஸப்தாபி ஸத்யாமஹ்ரு’த வ்ரு’ஷவராந்நக்³நஜிந்நந்த³நாம் தாம் ॥ 270॥
ப⁴த்³ராம் தாம் ப்⁴ராதரஸ்தே த³து³ரதி⁴கமுதா³ தே³வ ஸந்தர்த³நாத்³யா

லக்ஷம் தோயைகலக்ஷ்யம் ஸபதி³ வித³லயந் லக்ஷணாமப்யவாப: ।
இஷ்டாபி⁴ஸ்தாபி⁴ரஷ்டாபி⁴ரபி பரிரமந் பௌ⁴மசேஷ்டாம் ஸ கஷ்டாம்
ஶ்ருத்வா பா⁴மாஸஹாய:ஸ்ம்ரு’தஸமுபநதம் தார்க்ஷ்யமாருஹ்ய சாகா:³ ॥ 271॥

ப்ராப்ய ப்ராக்³ஜ்யோதிஷாக்²யம் புரவரமதி⁴கம் து³ர்க³மம் து³ர்க³வர்கை:³
கௌமோத³க்யா கி³ரீந்தா³(ந்த்³ரா)நபி வரணக³ணம் ஶஸ்த்ரஸார்த²ஶரௌகை: ⁴ ।

சக்ரேணாக்³ந்யம்பு³வாயூந்த்³ரு’ட⁴தரமுரபாஶாவலீம் நாந்த³கேந
க்ஷிப்ரம் ஸம்ஹ்ரு’த்ய த³த்⁴மௌ ப்ரஸப⁴மத² ப⁴வாந் பாஶ்சஜந்யம் ச த⁴ந்யம் ॥

272॥

பை⁴ரவிராகே³ண கீ³யதே । ஏகதாளேந வாத்³யதே ।
முக²ரம் ஸ்வத³ரம் முக²ஶீதகரே
ந்யத³தா⁴ த³யிதாஸஹிதோ நு ஹரே ।
பல்லவம் ।
க³ருடே³ வ்யலஸோऽத² ரணம் லஷதாம்
நிநதே³ந ப⁴யம் ஜநயந் த்³விஷதாம்
((270)ஸப்த வ்ரு’ஷவராந் ஜித்வா நக்³நஜிதோ ந்ரு’பஸ்ய நந்த³நாம் ஸத்யாமஹ்ரு’த
ஹ்ரு’தவாந் ॥
(271)பௌ⁴மோ நரகாஸுர: ॥)

ஸ நிஶம்ய ததா³ நிநத³ம் நிலயா-

த³ஸுரோऽத²முரோऽதிருஷா நிரயாத்
முக²பஞ்சகநிஸ்ஸ்ரு’தாநிஸ்வநிதை-
ர்முக²ரம் பு⁴வநம் ரசயந்நமிதை:
அபி⁴பத்ய து³ரத்யயய(?)விக்ரமவா-
நபி⁴பத்ர்யம்(த்ர்ய)(1)தி⁴பத்யுருஸார்த²கவாந்
நிஶிதத்ரிஶிக²ப்ரமுகா²யுத⁴வாந்
வ்யகிரத்த்வயி பத்ரிவராந் (1)ப³லவாந்
த்³ருதமச்சி²நத³ச்யுத தத்³விஶிகா²ந்
நிஜபத்ரிவரைரத² தீக்ஷ்ணஶிகா²ந்
வ்யஸ்ரு’ஜச்ச ப⁴வாந்விஶிக²ப்ரவராந்
(2)ப்ரஸ்ரு’தப்ரதிகோ⁴ யுதி⁴ தீ³ப்ரதராந்
அநவேக்ஷ்ய ததா³ஶு ஸ பக்ஷிபதிம்
ப்ரதி பக்ஷஹதப்ரதிபக்ஷததிம்
வ்யஸ்ரு’ஜத்த்ரிஶிக²ம் ஜ்வலத³க்³நிஶிக²ம்
வ்யநத³ச்ச தி³ஶோ த³லயந்நபி க²ம்
த்வமித³ம் லகு⁴ பத்ரயுஜார்தி³வா(ர்தி³தவா)-
நரிமப்யரிணாஜித மர்தி³தவாந்
((1)பத்ரிணௌ பதகா³ஶுகௌ³ । (2)ப்ரஸ்ரு’தப்ரதிக:⁴=உஜ்வலிதகோஷ:(ப:)॥)

ஸப³லேऽத²முரே நிஹதே ப³லவாந்
நரகோ ருஷித:ஸ்வயமாக³தவாந்
அதி⁴ரூட⁴வதோ யுதி⁴ ரூட⁴மிப⁴ம்(த³ம்)
ஸுது³ராஸத³ஶூலப்⁴ரு’த: ப்ரஸப⁴ம்
த்ரிஶிக²ப்ரஹ்ரு’தே: புரதோ ஹ்ரு’தவாந்
க³ளதோऽஸ்ய ஶிரோऽரிவரேண ப⁴வாந்
கா⁴தம் நீதேऽதிகோ⁴ரே நரக இஹ ப⁴வாநஸ்ய புத்ராய த³த்வா

ராஜ்யம் வாசா த⁴ரித்ர்யா ப⁴வஸக² ப⁴க³த³த்தாய கே³ஹம் ப்ரவிஶ்ய ।
காராகா³ரே நிருத்³தா⁴ நிஜபுரமநயத் (யோ)த்³வ்யஷ்டஸாஹஸ்ரநாரீ:
ஸ்வர்க³ம் ப்ராப்யாதி³தே:குண்ட³லமதி³த ஜிதேந்த்³ரோऽஹரத்பாரிஜாதம் ॥ 273॥

பா⁴மாராமே நிதா⁴ய த்³யுதருமுத³வஹோ வ்யஷ்டஸாஹஸ்ரநாரீ:
ப்ரீத்யா ச ப்ரத்யகா³ரம் விஹிதப³ஹுவபுர்மேத³யாமாஸிதா²மூ: ।
த்வத்³ரூபாலோகநோத்³யத்குதுகஸுரமுநீந்த்³ராதிவிஸ்மாபகைஸ்த்வம்

தைஸ்தைர்லீலாவிஶேஷை: ப்ரதிநிலயமலம் ரோஜ(ரேஜி)ஷே ரேமிஷே ச ॥ 274।
ருக்³மிண்யா ப்ரியயா கதா³பி ஶயநே ப்ரீத்யா ஶயாநோ ப⁴வாந்

ஸூநும் தே ஸத்³ரு’ஶம் தி³ஶேதி ஸுத்³ரு’ஶா நாதா²நயா நாதி²த: ।
நூநம் தே தநயம் தி³ஶாமி கி³ரிஶம் தே³வம் ப்ரஸாத்³யாசிரா-
தி³த்யுக்த்வா பதகா³தி⁴பேந ப³த³ரீமாகா³ந்முநீந்த்³ராவ்ரு’தாம் ॥ 275॥

க⁴ண்டாகர்ணோऽபி நிக்⁴நந் ம்ரு’க³ததிமிதவாந் ஸாநுஜந்மா ஸுஜந்மா
ஸாநந்த³ம் நந்த³ஸூநோ நரகஹர ஹரே க்ரு’ஷ்ண ராமேதி கா³யந் ।

ஆலோக்யோபேத்ய ச த்வாமவத³த³திமுதா³ ப⁴க்தலோங்கா(கா)வதம்ஸோ
ப⁴க்த்யா மோமுத்³யமாநோ ப⁴வஸக²ஸ ப⁴வாநப்யமும் ப⁴க்தப³ந்தோ⁴ ॥ 276॥

க⁴ண்டாரராகே³ண கீ³யதே । சம்பதாளேந வாத்³யதே ।
புருஷவர குதோ ப⁴வாநிஹ குதோ யாதவா-
ந்மம ப⁴வோऽத்³ய ப²லவாந்நநு ஜாதவாந்
பல்லவம் ।
ஸௌம்ய நுந ஸாம்ப்ரதம் பா⁴வமவலோக்ய தே
ஸம்மதோ³ மாநஸே மம ஜ்ரு’ம்ப⁴தே (ஸௌம்ய)
த்வயி து மம மாநஸம் ஸஜதி புருஷோத்தமே
யது³குலமணௌ க்ரு’ஷ்ண இவ ஸத்தமே (ஸௌம்ய)
நநு பிஶாசகுலஶேக²ர யது³குலேऽப⁴வம்
பாபந்ரு’பபீடி³தாமவிதும் பு⁴வம் (ஸௌம்ய)
கிஞ்சித³ஹமுத்³தி³ஶ்ய வீக்ஷிதும் ஶங்கரம்
த்³ருதமயாம்யயமகி²லஜநஶங்கரம் (ஸௌம்ய)
ப⁴க்தஜநஸத்தம ப⁴வாநபி ச கோ நு வா
த்வத்ஸவித⁴வர்த்யஸாவபி ச கோ நு வா (ஸௌம்ய)
த்வாமேவ லோகிதும் ஶிவபதா³த்³ த்³வாரகாம்
ஶிவஸேவகோ யாமி ஶிவதா³யிகாம் (ஸௌம்ய)
ஜக³தி க⁴ண்டாகர்ணநாமதே⁴யா வயம்
ப⁴வதி ப⁴க்தா விபோ⁴ ஸோத³ரோऽயம் (ஸௌம்ய)
இத்யுக்த்வோபாயநாக்³ர்யம் த்³விஜஶவஶகலம் ஸாநுஜந்மா தவாக்³ரே
ந்ரு’த்யந் ந்யஸ்ய ப்ரமோதா³து³தி³தநிஜதநோ: பாத³மூலே பபாத ।
காருண்யார்த்³ர: கராப்⁴யாம் வபுஷி பரிம்ரு’ஶந் தி³வ்யதே³ஹௌ தி³வம் தௌ

நீத்வா க³த்வா ச ரூப்யாசலமசலதராத்மா தபோऽதப்யதா²ஸ்த்வம் ॥
ஸுஸ்மேராஸ்யம் ப்ரஸாதா³த்³பு⁴தவிவஶதரைர்விஶ்வதே³வோபதே³வை-

ர்பூ⁴தை: ப்ரேதை: பிஶாசைரபி தமநுக³தம் ஶைலகந்யாநுயாதம் ।
நாஸாந்யஸ்தாங்கு³லீகம் த்வரிதமுபக³தம் விஸ்மயோத்பு²ல்லநேத்ரம்

வ்யாலோலாஹீந்த்³ரஹாரம் கி³ரிஶமஜித துஷ்டோऽத² துஷ்டோத² த்³ரு’ஷ்ட்வா
॥ 278॥
ஹே தே³வதே³வ ஜய, ஹே வாமதே³வ ஜய
ஹே வாததே³வ ஜய, ஜய ஜய புராரே
ஶரது³தி³தஶிஶிரகரருசிரதரருசிவிஸர-
ஸுப⁴க³தமதநுஸுஷம, ஜய ஜய புராரே
((278)துஷ்டோத² = த்வம் ஸ்துதவாந் ॥)

தநுவிததப²ணிததே, பத³விநதஸுரபதே
ப⁴வ கி³ரிஶ பஶுபதே, ஜய ஜய புராரே
முக்திபரப⁴க்தஜநசித்தமயபி⁴த்திலிகி²-
தார்திஹரமூர்திவர, ஜய ஜய புராரே
ஜய ஶர்வரீஶத⁴ர, ஜய ஶர்வ ஶூலத⁴ர
ஜய ஸர்வதே³வவர, ஜய ஜய புராரே
நளிநஸமநயந ஜய, நளிநஶரத³ஹந ஜய
நவநபரபு⁴வந ஜய, ஜய ஜய புராரே
ஆக்ஷேபவசநஶர விக்ஷேபதரளதர
த³க்ஷேऽபகாரகர, ஜய ஜய புராரே
விஹிதமஹிததோஷா தாவகீ தாவதே³ஷா

தநுரநுபமஶோபா⁴ கல்பிதாநல்பலோபா⁴ ।
முஹுரபி ஜநமேதம் பூ⁴ரிப⁴க்த்யா ஸமேதம்

முக²ரயதி புராரே சந்த்³ரசூட³ஸ்மராரே ॥ 279॥

பாடிராகே³ண கீ³யதே । ஏகதாளேந வாத்³யதே ।
கலிதநதீ³வரகபிஶஜடாப⁴ர-
க²சிதநிஶாகர புரஹர ஜய ஜய
பல்லவம் ।
ப⁴வப⁴யப⁴ஞ்ஜந ப⁴வ ம்ரு’ட³ ஜய ஜய

ப²ணிக³ணபூ⁴ஷண புரஹர ஜய ஜய (ப⁴வ)

லோகப⁴யாநகபாவகலோசந-
பா⁴ஸுரபா²லக புரஹர ஜய ஜய (ப⁴வ)

சில்லீயுக³ளமதல்லீவித³லித-
வல்லீமத³ப⁴ர புரஹர ஜய ஜய (ப⁴வ)

ப⁴வ நிந்தி³தகுவலயமஞ்ஜுளலோசந-
நந்தி³தகுவலய புரஹர ஜய ஜய (ப⁴வ)

ஶுகதுண்ட³கமத³ப⁴ரக²ண்ட³கருசி-
மண்டி³தநாஸிக புரஹர ஜய ஜய (ப⁴வ)

பி³ம்ப³கத³ம்ப³விட³ம்ப³கட³ம்ப³ர
கம்ரதராத⁴ர புரஹர ஜய ஜய (ப⁴வ)

யுக்தாகி²லகு³ணமுக்தாப²லக³ண-

முக்³தா⁴மலரத³ புரஹர ஜய ஜய (ப⁴வ)

ஹாலாஹலரஸஹேலாகப³ளந-
காளாமலக³ள புரஹர ஜய ஜய (ப⁴வ)

பு⁴ஜக³வராந்தரப்⁴ரு’ஶதரத³ந்துர
ப்ரு’து²லபு⁴ஜாந்தர புரஹர ஜய ஜய (ப⁴வ)

பரஶும்ரு’கா³ப⁴யவரத³விராஜித-
ம்ரு’து³லபு⁴ஜாலத புரஹர ஜய ஜய (ப⁴வ)

சலத³லத³லகுலருசிப⁴ரஹ்ரு’திபர
ருசிரதரோத³ர புரஹர ஜய ஜய (ப⁴வ)

அஜிநபராவ்ரு’தஜக⁴நப⁴ராத்³ரு’த
ப²ணிரஶநாஶத புரஹர ஜய ஜய (ப⁴வ)

மத³குஞ்ஜரகமத³ப⁴ஞ்ஜநகர-
மஞ்ஜுதரோருக புரஹர ஜய ஜய (ப⁴வ)

த்ரிபு⁴வநலோப⁴நருசிப⁴ரபா⁴ஜந-
ஶுப⁴தரஜாநுக புரஹர ஜய ஜய (ப⁴வ)

மத³நநிஷங்கா³தி⁴கப⁴ங்கா³வஹ-

ம்ரு’து³ஜங்கா⁴யுக³ புரஹர ஜய ஜய (ப⁴வ)

நளிநாயுத⁴நளிகாத்³ரு’தகு³ளிகா-
யிதம்ரு’து³கு³ல்ப²க புரஹர ஜய ஜய (ப⁴வ)

கமட²குலாக்³ரக³கலஹஸதா³க்³ரஹ

கமநபதா³க்³ரக புரஹர ஜய ஜய (ப⁴வ)

ஸுஜநாஶயஸுஜலாஶயஸுக²ஶய-
சரணகுஶேஶய புரஹர ஜய ஜய (ப⁴வ)

கி³ரிஜாபாங்கா³வலிரங்கா³யித-
நிகி²லாங்கா³ஞ்சித புரஹர ஜய ஜய (ப⁴வ)

ஶாரத³நீரத³நிகரநிகார (1)த³-
ருசிரருசீப⁴ர புரஹர ஜய ஜய (ப⁴வ)

விநமஜ்ஜநஸுக²ரஸவிநிமஜ்ஜந
விஸ்ரு’மரஸஜ்ஜந புரஹர ஜய ஜய (ப⁴வ)

த்வதீ³யாநாமமேயாநாம் கு³ணாநாமநுவர்ணநாத் ।
பரமேஶ விபோ⁴ கோ வா விரமேத் பரமாத்³பு⁴தாத் ॥ 280॥

காநக்குரிஞ்ஞிராகே³ண கீ³யதே । சம்பதாளேந வாத்³யதே ।
ஸகலஶமலஹரணநிபுணபத³பராக³ தே நமோऽஸ்து
கமநசரணகமல பஶுபதே நமோऽஸ்து தே
பல்லவம் ।
ஶாரதா³ம்பு³தோ³பமாங்க³ சாருசந்த்³ரக²ண்ட³சூட³
சாரணாதி³வந்த்³ய பஶுபதே நமோऽஸ்து தே
ப்ரபத³ருவிபி⁴ரதி⁴கஸுப⁴க³சரணகடக தே நமோऽஸ்து
ஶரதி⁴ஸத்³ரு’ஶஜங்க⁴ பஶுபதே நமோऽஸ்து தே (ஶார)
((1)நிகார:அவமாந: ॥)

பு⁴வந ஸுப⁴க³ப³ஹளஸுஷமஜாநுயுக³ள தே நமோஸ்து
ஸுலளிதோருயுக³ள பஶுபதே நமோऽஸ்து தே (ஶார)
ஜக⁴நவிலஸத³ஜிநகலிதபு⁴ஜக³ரஶந தே நமோஸ்து
பு⁴வநப⁴வநஜட²ர பஶுபதே நமோऽஸ்து தே (ஶார)
தரளப³ஹளபு⁴ஜக³ஸுப⁴க³பா³ஹுவிவ(வீ)ர தே நமோऽஸ்து
க³ரளக³ஹநகண்ட² பஶுபதே நமோऽஸ்து தே (ஶார)
ஸ்வகரவிலஸத³ப⁴யவரத³பரஶுஹரிண தே நமோऽஸ்து
பு⁴வநகமநவத³ந பஶுபதே நமோऽ ஸ்து தே (ஶார)
அத⁴ரருசிபி⁴ரதி⁴கருசிரம்ரு’து³லஹஸித தே நமோऽஸ்து
மஹிதமது⁴ரவசந பஶுபதே நமோऽஸ்து தே (ஶார)

நயநநளிநயுக³ளவிக³ளதி⁴ககருண தே நமோऽஸ்து
பு⁴ஜக³கமநகர்ண பஶுபதே நமோऽஸ்து தே (ஶார)
விஹிதமத³நத³ஹநநிடிலநயநத³ஹந தே நமோऽஸ்து
ஶிரஸி லஸிதஸோம பஶுபதே நமோऽஸ்து தே (ஶார)
துஹிநஶிக²ரிது³ஹித்ரு’ஸததலஸிதஸவித⁴ தே நமோऽஸ்து
நிக³மநிவஹவர்ண்ய பஶுபதே நமோऽஸ்து தே (ஶார)
ஏவம் தே³வ ஸ்துதோऽஸௌ ஸபதி³ பஶுபதி: பாணிநா பாணிபத்³மம்

ஸாமோத³ம் ஸம்ஸ்ப்ரு’ஶம்ஸ்தே ஸரஸமிதி ஜகௌ³ஸஸ்மிதம் விஸ்மிதாத்மா
।
ப்ராப்யம் கிம் பூர்ணகாம ப்ரணதவரத³ தே நூநமேநாம் தபஸ்யாம்

ஶஸ்யாம் தஸ்யாதநோர்மே நயநஹுததநோருத்³ப⁴வாயாதநோஸ்த்வம் ॥ 281॥
ருக்³மிண்யாம் தே ரமண்யாம் த்³ருதமஜித ப⁴வேத³ங்க³ஜந்மாங்க³ஜந்மா

ப்ரத்³யும்நோ நாத² நாம்நா ய இஹ விஶஸிதா ஶம்ப³ரம் ஸங்க³ராந்தே ।
உக்த்வைவம் கோரகீக்ரு’த்ய ஸ கரகமலம் மூர்த்⁴நி புஷ்டாவதா⁴நம்

விஶ்வோத்க்ரு’ஷ்டாபதா³நம் புரரிபுரபி துஷ்டாவ துஷ்ட்யா ப⁴வந்தம் ॥ 282॥

குரிஞ்ஞிராகே³ண கீ³யதே । சம்பதாளேந வாத்³யதே ।
ஜக³து³த³யப்⁴ரு’திவிலயரசநமயவிஹதிசய-
ரதஹ்ரு’த³ய விததத³ய விஜயஸக² ஜய விபோ⁴
பல்லவம் ।
ஜக³தி கே யது³பதே நிரவதி⁴ககு³ணததே
நுதிவிதா⁴வீஶ தே கிமபி புநரீஶதே (ஜக³)
க²ரகிரணமத³ஹண(ஹரண)க²ரகிரணக³ணஶரண-

ரத²சரணத⁴ரணசண விஜயஸக² ஜய விபோ⁴ (ஜக³)
ஶரணக³தக்ரு’பணஜநமரணப⁴யஹரணப்⁴ரு’ஶ-

நிபுணம்ரு’து³சரணயுக³ விஜயஸக² ஜய விபோ⁴ (ஜக³)
ப்ரணதஸுரஶரணவர க்ரு’பணநரப⁴ரணகர
த⁴ரணிப⁴ரஹரணபர விஜயஸக² ஜய விபோ⁴ (ஜக³)
((281)அதநோ: = காமஸ்ய । அதநோ: = க்ரு’தவாந் ॥)

நிக³மநுதநிஜசரிதலஸத³ம்ரு’தரஸமுதி³த-
ப³ஹுஸுக்ரு’தமுநிவிநத விஜயதக² ஜய விபோ⁴ (ஜக³)

ஜலவி(தி⁴)பதிது³ஹிதுரதிஸுக²விஹ்ரு’திஸுப⁴க³தர-
விபுலவரபு⁴ஜவிவர விஜயஸக² ஜய விபோ⁴ (ஜக³)
வலமத²நமணிகிரணம(மத³)மத²நருசிஸத³ந-
ப்⁴ரு’ஶகமநஸத³பத⁴ந(1)விஜயஸக² ஜய விபோ⁴ (ஜக³)
ஸ்துயா(த்யா)த்வாமந்த்ர்ய துஷ்டம் புரமிஹ ஶிபிவிஷ்டோऽதிதுஷ்ட்யா ப்ரவிஷ்ட-
ஸ்தூர்ணம் து³ர்வர்ணஶைலாத்த்வமபி நிஜபுரம் ஶ்ரீஸுபர்ணாதி⁴ரூட: ⁴ !
ருக்³மிண்யை வர்ணயாமாஸித² தத³த²முத³ம் ஸாப சாஜீஜநஸ்த்வம்
பா⁴ர்யாஸ்வார்யாஸு பூ⁴யோ த³ஶ த³ஶஸுகுமாராந் குமாராநுட⁴़ ா(தா³)ராந்॥ 283॥
ப்ரது⁴(த்³யு)ம்ந:ஸூதிதா⁴ம்ந: ப்ரத²ம இஹ ஸுத: ஶம்ப³ரேணாம்பு³ராஶா-
வஸ்தோ ப்ரஸ்தோ ஜ²ஷேண ப்ரத³து³ரத² ஜ²ஷம் ஶம்ப³ராயாஶு தா³ஶா: ।

துந்தே³ பி⁴ந்நேऽஸ்ய தை³த்யாதி⁴பவசநகரீ வீக்ஷ்ய மாயாவதீ தம்
ப(பு)த்ரம் தே க்ரு’த்யமூடா⁴ ஸுரமுநிவசநாத்

ப்ரேஷயாமாஸ கூ³ட⁴ம் ॥ 284॥
((1)அபக⁴நோऽங்க³ம் । (283)து³ர்வர்ணஶைலாத் = ரஜதகி³ரே: ।
(284)தா³ஶ: = மீநக்³ராஹீ: துந்த³ம் =அட(ஜட²)ரம் ॥)

–

ஹத்வாஜௌ ஶம்ப³ரம் ஶம் வரமிஹ ஜநயந் பத்தநம் த்வத்தநூஜ:
ப்ராப்தோ ரத்யாத² புத்ரீமத²ஸமுத³வஹத்³ருக்³மிணோ ரௌக்³மிணேய: ।

பௌத்ரீமஸ்யாநிருத்³தோ⁴ऽப்யவஹத³த² ருசா ரோசநாம் ரோசமாநாம்
ப்⁴ராத்ரா தத்ராந்தரே தே ஹத இஹ ஸஹஸா த்³யூதவைரேண ருக்³மீ ॥ 285॥

ஜாது ஸ்வப்நாநுபூ⁴தம் நிஶி நிஜநக³ராச்சித்ரலேகோ²பநீதம்
ஶுத்³தா⁴ந்தேऽத்யந்தமோத³ம் ஸமுஷிதமுஷயா பா³ணபா³ணைர்நிருத்³த⁴ம் ।

ஶ்ருத்வா தத்ராநிருத்³த⁴ம் கலஹருசிமுநேர்நிர்க³தோ மித்ரவர்கை³-
ஸ்த்ர்யக்ஷேணாரக்ஷிதம் ஶோணிதபுரமருணோ தா³ருணோ ரோஷபா⁴வாத் ॥ 286॥

கோ⁴ரோऽபூ⁴த்ஸம்ப்ரஹாரோ முரஹர தப³ வா தாவகாநாம் ச தாவ-

த்ஸாகம் பா³ணேந பா³ணாநநவதி⁴ கிரதா தத்³ப⁴தை³ருத்³ப⁴தை³(டை)ர்வா ।
ப⁴ஸ்மீகர்தும் ப³லம் தே வ்யவஸிதமநஸா பூ⁴தப⁴ர்த்ராபி பூ⁴தை:
ஶர்வம் தம் ஸர்வபூ⁴தைரபி ஸஹ ஸஹஸைவாஜயோ வாஸுதே³வ ॥ 287॥

ஸந்தோஷாத³த²ஹந்த ப⁴வந்தௌ
ஸந்ததமாநதலோகமவந்தௌ ।

த⁴ந்யாவூசதுரந்யோந்யம் தே
ஸைந்யவிராஜிரணாவந்யந்தே ॥ 288॥

((286)த்ர்யக்ஷேண = பரமேஶ்வரேண । அருண: = நிரூத்³த⁴வாநாஸி ॥)

மாளவகௌ³ட³ராகே³ண கீ³யதே । சம்பதாளேந வாத்³யதே ।
தவ ஹரே மாயா மமாபி ஹ்ரு’தி³ மோஹதா³
யத³ஜிதம் ஜேதுமஹமீஹே ப⁴வந்தம்
யது³வர யதா²பி⁴மதமகி²லஜக³து³த³யலய-
பாலநவிதா⁴நேந ஹந்த விஹரந்தம்
பல்லவம் ।
விஜயபரஹ்ரு’த³ய ஜய ஸகலேஶ பஶுபதே
ப⁴வ ஹர வ்ரு’ஷாகபே ஸத்ப்ரபோ⁴மாபதே (விஜ)
ஸ்மரதி ந து லோக இஹ மோஹிதோ மாயயா
தவ சரணமித³மகி²லஜநஸேவநீயம்
விஷஜதி ச விஷயேஷு விரதிவிரஸேஷ்வம்ரு’த-
மபஹாய விஷமேவ ப³த ஸேவதேऽயம் (விஜ)
த்³வாரமபவர்க³க³மநே புநரபாவ்ரு’தம்
ப³த சிராத்³ப⁴வமவாப்யாபி நரலோகே
விஷயேஷு விஷஜதி ஹி யோ மூட⁴மாரூட⁴-
பதிதமிஹ ஸந்தோ வத³ந்தி தமநேகே (விஜ)
அவிநீதமபநீய தூ³ரமவநீயமவநீயே (1)

தி விரசிதோ நியதமவதாரோ
((1)அவநீயா = ரக்ஷணீயா)
ப⁴வதா து பத³பதி³தப⁴வதாபப⁴ரஹரண-

ப⁴ரிதாத³ரேண த⁴ரணாவயமுதா³ரோ (விஜ)
பா³ணோऽயமதி⁴கமவிநீதோऽபி ப⁴வதோ
ந விஶஸிதும் ஸமுசிதோ விபு³த⁴குலவைரீ
நதபராயண மயா க²லு புரா நநு முராந்தக
விதீர்ணாப⁴யோ மம து பரிசாரீ (விஜ)
தருணேந்து³சூட³ கருணாம்பு³தே⁴ மம ச பர-
மநுமதைவ ப⁴வதா வாக³பி⁴ஹிதேயம்

புரஹர புரா விரோசநகுலோதி³த-
மிஹ ந விஶஸிதாஹமிதி ஸம்ஶ்ருதமித³மஹேயம் (விஜ)
மத³பா⁴ரஹரணாய தவ சரணஸேவிநோ-
வ்யத³லயமமுஷ்ய ப்ரு’து²பு⁴ஜநிகாயம்
நநு ஸகே² பஶுபதே பரமதோ ப³லிஸுதோ
த்⁴ரு’தசதுர்பு⁴ஜ ஏவம் ஜக³தி ப⁴விதாயம் (விஜ)
ஸமதத்வவேதி³தரி ஸர்வஸ்வவிதரிதரி
சைதஸ்ய பிதரி யத்³வத³யி மம தா³ஸே
ஸம்மதோ³ நநு மநஸி ஜ்ரு’ம்ப⁴தே ஶஶ்வத³பி
தத்³வதி³ஹ தஸ்ய தநயேऽபி தவ தா³ஸே (விஜ)
ந ச மூதிர்ந ச ஜரா ந ச குதோऽபி ச ப⁴யம்
ந ச பராப⁴வகதா²ப்யஸ்ய ந நு பூ⁴யாத் (விஜ)
மஹிதேஷு நிகி²லேஷு நிஜகேஷு ப்⁴ரு’தகேஷு
பரமேஷ பரமேஶ நியதமபி பூ⁴யாந் (விஜ)
த்வாம் ஜக³தி யோ ப⁴ஜதி மாமபி ச யோ ப⁴ஜதி
தாவுபா⁴வபி கி³ரிஶ தவ மம ச தா³ஸௌ
நிகி²லகு³ணவாரிதே⁴ நிருபமயஶோநிதே⁴
நாமஸு பி⁴தா³ம் விநா கா நௌ பி⁴தா³ஸௌ (விஜ)
அந்யோந்யம் தௌ ப்ரஸந்நாவிதி கிமபி ஹஸந்தௌ ப⁴ணந்தௌ ப⁴வந்தோ

யாந்தௌ ஸ்வம் ஸ்வம் நிஶாந்தம் நிஜநிஜப்⁴ரு’தகைருல்லஸந்தௌ நிதாந்தம்
।
நித்⁴யாயாதா²நிருத்³த⁴ம் ஸஹ ச த³யிதயா ஹந்த தே ப³ந்து⁴தா ஸா

மக்³நா ஸம்மோத³ஸிந்தௌ⁴ முரமத²ந யதா² நஷ்டமாஸாத்³ய ரத்நம் ॥ 289॥
ப்ரத்³யும்நாத்³யா: கதா³சித்ஸரஸமுபவநம் ப்ராப்ய ஸங்க்ரீட³மாநா
தை³வாதா³லோக்ய பா³லா: கமபி ச ஸரடம் ஹந்த கூபேऽந்த⁴ரூபே ।
உந்நேதும் தே ந ஶக்தா: க்ரு’தவிவித⁴நயாஸ்த்வாம் ஜகு³ஸ்தாமவஸ்தா²ம்
கே³ஹாத் ப்ரஸ்தா²ய வேகா³த்ஸரஸமுத³நயோ விப்ரஶாபார்தி³தம் தம் ॥ 290॥
(ஸத³யமுத³நயோ)
தவ பா⁴ஸ்வத்கரஸ்பர்ஶாத்³ராஜந்ராஜா கராம்பு³ஜம் ।
((290)ஸங்க்ரீட³மாநா: । “க்ரீடோ³ऽநுஸம்பரிப்⁴யஶ்சே ॑’ஶ்சே”த்யாத்மநேபத³ம் ।ஸரட:
= க்ரு’கலாஸ: ॥

(291)களங்கம் து ஜஹாவிதி ப்ரஸித்³த⁴சந்த்³ரா(?)த்ப்ரக்ரு’தஸ்ய ராஜ்ஞோ வ்யதிரேக:
॥)

அயம் கோரகயந் ஸ்வீயம் களங்கம் து ஜஹாவஹோ ॥ 291॥
ஶ்ருத்வா வார்தாம் ததீ³யாம் தத³நு தது³தி³தாம் தம் ந்ரு’ஹம்ஸம் ந்ரு’க³ம் த்வம்

ஸத்³யோ நாகம் நிநேதா²ஜித ஸுக்ரு’தவதாமக்³ரிமேஷ்வக்³ரக³ண்யம் ।
ஆகர்ண்யோதீ³ர்ணமோதா³த்³பு⁴தவிவஶதராம்ஸ்தச்சரித்ரம் விசித்ரம்

ப்ரீத்யா ப்⁴ரு’த்யாநபா⁴ணீ: பரமமிஹ ஹிதம் போ³த⁴யந்மாத⁴வாமூந் ॥ 292॥

ஆஹரிராகே³ண கீ³யதே । ஏகதாளேந வாத்³யதே ।
ஶ‍்ரு’ணுதாத³ரதோ ப³த ந்ரு’க³ந்ரு’பதே-
ருபதே³ஶபரம் ஸுமஹிதசரிதம்
ப³ஹுமதிரிஹ கா மாத்³ரு’ஶதா³நே
ஸ்ம்ரு’த இஹ மஹிதே ந்ரு’க³ந்ரு’பதா³நே
பல்லவம் ।
ந ஹரத ந ஹரத த்⁴ரு’தமோஹப⁴ரா:
மஹிஸுரவஸு கிமபி ச லோப⁴பரா: (நஹ)

நாகாதி³கபோ⁴கா³தி³கஸுக்ரு’தம்
ஶோகாய ப²லாவஸிதௌ நியதம்
அர்பிதமித³மிஹ மயி போ³த⁴மயே
முக்தித³மிதி கலயத யூயமயே (நஹ)

((292)ந்ரு’ஹம்ஸம் = நரஶ்ரேஷ்ட²ம் ॥)

திஷ்ட²து நிகி²லம் புருஸுக்ரு’தததௌ
த்³விஜஶாபேந விபந்ந்ரு’க³ந்ரு’பதௌ
அபி ஜநிதா கிம் புநரிதரநரே
கிஞ்சித³நார்ஜிதஸுசரிதநிகரே (நஹ)

அஜ்ஞாநாபதிதௌ(தா)கௌ³ரேதௌ
பூ⁴ஸுரநாதௌ² ப்⁴ரு’ஶமநுநீதௌ
ஸுசரிதஜலநிதி⁴ரவநீபாதா (1)

தத³பீத்³ரு’ஶவிபதி³ஹ ப³த ஜாதா (நஹ)

க்ரு’கலாஸகதா ஜக³தி நிக்ரு’ஷ்டா
க்ரு’பயைப(வ?)தயோரஜநி விஶிஷ்டா

க்ஷிதிஸுரஜநதா ஸுரதருஸமிதா
முதி³தா குபிதா ஹுதவஹஸமிதா (நஹ)

விப்ரத⁴நே புநரஜ்ஞாநஹ்ரு’தே
தோ³ஷோऽயமியாந்தீ⁴பூர்வஹ்ரு’தே
க்வசித³பி கத²மபி ந ஸமாதா⁴நம்
கலயத ததி³த³ம் மிளத³வதா⁴நம் (நஹ)

ஹேஹயராட³பி பூ⁴ரிவிமோஹா-
((1)அவநீபாதா = ராஜா ॥)

ம்ந(ந்ந?)நு ஸ புரா க²லு பூ⁴ஸுரமாஹாம் (1)

ப³ஹுமதஸசிவவசா ப³த ஹ்ரு’தவாந்
ந்ரு’பகுலமகி²லம் லகு⁴ ஸம்ஹ்ரு’தவாந் (நஹ)

அஜரயத³ஶநைர்கி³ரிஜோ ஹி விஷம்
து³ர்ஜரமகி²லைர்ப்³ரஹ்மஸ்வவிஷம்
த³ஹதி ஹி விஷமிஹ பரமத³நக்ரு’தம் (2)

ப்³ரஹ்மஸ்வவிஷம் குலமபி நியதம் (நஹ)

த்³விஜவஸு யதி³ து³ரநுஜ்ஞாபஹ்ரு’தம்
புருஷத்ரயமாதநுதே பதிதம்
யதி³ புநரிஹ ப³த ப³லதோऽபஹ்ரு’தம்
த³ஶ பூர்வாந் த³ஶ ச பராந்நியதம் (நஹ)

து³ரிதேரிதமதிரிஹ யோ ஹி புமா-
நிஜகரத³த்தாம் த்³விஜவ்ரு’த்திமிமாம்
ஸ்வயமேவாபஹரேத³பி ச மிதாம்
ஶக்ரு’தி ப⁴ஜேத ஸ ஶிவ ஶிவ க்ரு’மிதாம் (நஹ)

யாவத்³ரேணுஸிசோ முக²ஜாதததே-
ரஶ்ருகணா த⁴ரணௌ த்³ரவிணஹ்ரு’தே:
((1)மாஹா = கௌ:³ ॥ (2)அத³நக்ரு’தம் பரம் = ப⁴க்ஷகம் கேவலம் ॥)

தாவத்³வர்ஷஶதம் த்³ரவிணஹரோ
நிபததி கும்பீ⁴பாகே ஸ நரோ (நஹ)

மஹிஸுரவிததாவபராத⁴கரோ
மஹிதாதி⁴த⁴ரோ த⁴ரணிபநிகரோ
க³த³விது⁴ரோ ப⁴வதி ச க³தஸுக்ரு’தோ
விகலதராயூ ரிபுந்ரு’பவிஜிதோ (நஹ)

விப்ரியமிஹ கல்பயதி ப்ரயதா
விப்ரஸபா⁴ ஜக³தி ஹி விப்ரக்ரு’தா
க்ஷிப்ரமஸாவப்ரதிமமநல்பம்
தத்பரிசரதாநிஶமவிகல்பம் (நஹ)

த்³ரோடு⁴ம் ப்ரௌட⁴கு³ணாந்மஹீஸுரக³ணாந்மா மா ப⁴வந்தோ மநா-
கீ³ஹந்தாம் மநஸாபி ஹந்த ஶபதோ வா நிம்ந(க்⁴ந)தோ வா க்ருதா⁴ ।

ஏதே ஜாது க்ரு’தாபராத⁴வித⁴யோऽப்யாராத⁴நீயா ஜநை-
பூ⁴(ர்பூ⁴)தே³வேஷு நிகாரக்ரு’ந்மம பு⁴ஜாத³ண்டோ³ऽபி க²ண்ட்³யோ ப⁴வேத்॥ 293॥

மத்கா:(த்கா)மத்காமஸம்பாத³நநிரததி⁴யோ நிக்³ரஹேऽநுக்³ரஹே வா
த³க்ஷாநக்ஷாமவீர்யாநவிரதமபி நந்த³ந்து நிந்த³ந்து நாமூந் ।
((293)த்³ரோடு⁴ம் = த்³ரோக்³து⁴ம் ॥ (294)மத்கா: = மதா³ஶ்ரிதா: । அஞ்சநீயாந் =

பூஜநீயாந் । மங்க்ஷு = வ்ர(த்³ரு)தம் ॥)

கிம் சைதாநஞ்சநீயாந் ப்ரஸப⁴மபி யதா³ஹந்த நிந்த³ந்தி மந்தா:³
ஶாபாத் தத்கோபஜாதாத் குலமபி ச ததா³ மங்க்ஷு வோ நங்க்ஷ்யதீத³ம் ॥ 294॥
து³ர்வாதா³நுத்³வமந்தௌ பித்ரு’பதி ப⁴டயோஸ்துல்யதாமுத்³வஹந்தௌ

பூ⁴தே³வாவாவஹந்தௌ ப⁴யமகி²லந்ரு’ணாம் ரூக்ஷமாலோகயந்தௌ ।
பூ⁴பேநாநேந யத்³வத்ப்ரஸரத³பத³கோபாந்விதௌ ஸாந்த்விதௌ தௌ

தத்³வந்நூநம் ப⁴வந்தோऽப்யவநிஸுரஜநாந் ஸந்ததம் ஸாந்த்வயந்து ॥ 295॥
நித்யம் மர்த்யஜநேந தாவத³முநா வந்தா⁴ ஹி வ்ரு’ந்தா³ரகா

லோகேஶோ கி³ரிஶோऽபி தைரவிரதம் வந்த்³யௌ தயோரந்வஹம் ।
வந்த்³யோऽஸாவஹமாத³ரேண ச ஸதா³ வந்த்³யா மயா பூ⁴ஸுரா-
ஸ்தத்³வந்த்³யா ப⁴வதாமமீ ந க²லு சேத்³த³ண்ட்³யா ப⁴வந்தோ மயா ॥ 296॥

ஆபோ³த⁴யந்நிதி ஹிதம் வசநைருதா³ரை-
ராமோத³யந்ம்ரு’து³லஹாஸஸகை²ரபாங்கை:³ ।

ஆவாஸமாப ச ப⁴வாந்ந்ரு’க³த⁴ர்மஜாத-
மாமோத³த³யி வத³தா ஸ்வஜநேந ஸாகம் ॥ 297॥

கோ³பீலோகேந ஸாகம் தத³நு விஹரமாணே மதா³ந்தே⁴ வநாந்தே
காளிந்த்³யாம் காமவா(பா³)ணேந ச விவஶமதௌ காமபாலே கதா³சித் ।

வ்யாஹிம்ஸீர்வாஸுதே³வம் தவ ஸத்³ரு’ஶதநும் பௌண்ட்³ரகம் காஶிபம் வா
க்ரு’த்யாம் வித்³ராவ்ய காஶீபதிஸுதமத³ஹத்ஸாலயம் தே ரதா²ங்க³ம் ॥ 298॥

முகா²ரிராகே³ண கீ³யதே । ஏகதாளேந வாத்³யதே ।
த⁴ரணீரமணீயமணீ ரமணீருபநீய வநீ (1)ரஜ ரைவதகே
மத³நேந மதே³ந ச மூட⁴மநா முஸலீ ஸ ஸலீலமிஹாரமத
விவிதோ³ऽபி விபோ⁴ விபத³ம் வித³த⁴ந்நரகாநுசரோ நக³ரே ச க்³ரு’ஹே
ஸ ததா³ து க³தோऽஜித ரைவதகம் ஸமலோகத தம் ஸஹயௌவதகம்
அப³லா ஹி விலோக்ய கபிம் விடபம் சலயந்தமலம் ப³லவந்தமமும்
அஹஸந்நத² ஸோऽப்யவருஹ்ய தரோரஹரத்ஸுரநாத²ஸுராகலஶம்
உபலேந ப³லேந ப³லேந ப³லீ நிஹதோऽமுமவஞ்சயதே³ஷ ஜவீ
ஸ மதீ³ஸமதீ³த்³ரு’ஶதீ³ஶ கு³த³ம் ஹலிநம் லலநாகுலமத்⁴யக³தம்
ஸ து ஸம்முக²சில்லிநிராஸமுகை:²ஸ்வக்ரு’தைரத² நாத² நிகாரஶதை:
ப்ரததப்ரதிக⁴ஸ்ய புரோ ஹலிநோ வ்யபி⁴நத்தரஸா ச ஸுராகலஶம்
ஶஸிதும் ப³லதோ ப³த க³ர்த்³தி⁴தவாந்முஸலம் ஸஹலம் ஸஹஸோத்³த்⁴ரு’தவாந்
விவிதோ³ऽபி விபோ⁴ தருமுத்³த்⁴ரு’தவாந் ப³லமூர்த்³த⁴நி தாடி³தவாந் ப³லவாந்
ஸஹஸா ஸ ஹலீ ஸஹலீலமமும் ஸ்வஹலேந ஹரே ஸமரே ஹதவாந்
ஸஸுநந்த³ஹதோऽத² ப³லேந ஜவாத்ததி³ஹாக³ணயந் த்³ருமமப்⁴யமதா⁴த்
அபி தம் குபிதோऽப்யபி⁴நந்முஸலீ விபிநம் வித³தே⁴ விவிதோ³ விதரும்
ப்ரஹ்ரு’தாஸு ஶிலாஸு ஹ்ரு’தாஸு ஹலீ ஸமதாடி³ கரேண ஹரே ஹரிணா
((1)ரமணீ: வநீ: உபநீய =ஸ்த்ரியோ வநம் ப்ராபய்ய ॥)

விது⁴தாயுத⁴ ஆஶு கரேண ஹரே ப்ரஹரந் ப்லவக³ம் ஸ ச ஜத்ருதலே
நரகாநுக³மேவ விபோ⁴ வித³தே⁴ விருஜம் விததாந ச விஶ்வமித³ம் ।
ஸாம்ப³ம் ஜாம்ப³வதீஸுதம் ஸ குருபி⁴ர்ப³த்³த⁴ம் ப³லோ த்³வாரகாம்

நிந்யே ஹஸ்திநபத்தநாத³த² ப⁴வாந் ஸர்வை:ஸஹார்கக்³ரஹே ।
தீர்தா²க்³ர்யம் ஸமந்தபஞ்சகமகா³த்ஸ்நாத்வா ச வித்தாந்யதா³த்

ஸர்வைர்ப³ந்து⁴பி⁴ராவ்ரு’த:ஸுக²முவாஸாத்ரைவ மாஸத்ரயம் ॥ 299॥
ஆபீ⁴ரீர்விது⁴ரா: புரேவ ரமயந்நாஸாம் ச போ³த⁴ம் தி³ஶ-

ந்நாஶ்வாஸ்யாத² கி³ரா புரீவரமயாத்தாதம் நிஜம் யாஜயந் ।
ஶ்ருத்வா மாக³த⁴ருத்³த⁴பூ⁴பவிபத³ம் ஸத்³யோ யியாஸுர்ப⁴வா-
நிந்த்³ரப்ரஸ்த²மவாப்ய நாரத³கி³ரா பார்தை²ஶ்ச ஸம்பா⁴வித: ॥ 300॥

பீ⁴மாத்³யைர்ப⁴வதா விஜ்ரு’ம்பி⁴தப³லைர்பூ⁴பாந்விபோ⁴ऽஜாபயோ
வாசா த⁴ர்மபு⁴வோऽத² மாக³த⁴மயா பீ⁴மார்ஜுநாப்⁴யாமமா ।

த்⁴ரு’த்வாஶு த்³விஜரூபமஸ்ய ஸவித⁴ம் க³த்வா து தேநார்சிதோ
யுத்³த⁴ம் தாவத³யாசதா:²ஸ ச ததே²த்யுக்த்வா க³தா³மாத³தே³ ॥ 301॥

ஶங்கராப⁴ரணராகே³ண கீ³யதே । ஏகதாளேந வாத்³யதே ।
ஸஹி தாம் ஸஹஸாதி³த மாருதயே
ஸஹிதாம் ஸஹஸா பரிக்³ரு’ஹ்ய பராம்
((301)அஜாபய: ஜயதேர்ணிசி ரூபம் । அயா: = க³தவாந் ॥)

ஸமரோசித பூ⁴மிமதோ க³தவாந்
ஸவ்ரு’கோத³ரஶக்ரஸுதோऽபி ப⁴வாந்
ப்ரதி²தௌ பு⁴வி மாக³த⁴வாயுஸுதௌ
யுதி⁴ தௌ குஶலௌ த்³ரு’ட⁴பா³ஹுப³லௌ
குபிதௌ தரஸாத²மிதோ² க⁴டிதௌ
த்³விரதௌ³ஸமதா³விவ கோ⁴ரக³தௌ³

வித்⁴ரு’தோருரதீ விவராவக³மே
விவித⁴ம் ச விசேரதுரத்ர ரணே
விடபஸ்ய விபாடநயாரிவதே⁴
வித³தா⁴த² நயம் விபு³தே⁴ஶ ம்ரு’தே⁴
தத³வேத்ய நிபாத்ய மருத்தநயோ
விநிவேஶ்ய ததீ³யபதே³ஸ்வபத³ம்
நிஜபாணியுஜா பரமஸ்ய பத³ம்
கலயந்நபி⁴நத்³கு³த்³தோ(த³தோ)ப³த தம்
அமுநா ஸமுதா³ தரஸா த³லிதே
ஜரஸா து புரா தரஸா க⁴டிதே
வ்யதி²தா ஜநதா ஶகலே க²லு தே
ஸகலா ஸமலோகத லோகபதே
பரிரப்⁴ய வ்ரு’கோத³ரமீஶ ப⁴வா-
ந்விஜயோऽபி விபோ⁴ நிகடம் க³தவாந்
அதி⁴கம் மத³யந்நதி ஸம்மத³வா-
நபி தம் ப⁴க³வந்நபி⁴நந்தி³தவாந்
பீ⁴மேநேதி ஜராஸுதே யுதி⁴ ஹதே தேநைவ ஸம்பாஶிதாந்

பூ⁴பாநாஶு விபாஶ்ய ப⁴க்திவிவஶாநாஶாஸ்ய முக்திம் முதா³ ।

தத்புத்ரம் ச ஜக³த்பதேऽத²ஸஹதே³வம் தத்பதே³ கல்பயந்
க³த்வா து ப்ரக்ரு’தம் விதாநமதநோஸ்த்வம் ராஜஸூயாபி⁴த⁴ம் ॥ 302॥

க்ரு’த்வா தாஸ்தா: க்ரியாஶ்ச த்வயி க²லு வித³தே⁴ த⁴ர்மஜந்மா ஸுஜந்மா
தாமக்³ர்யாமக்³ர்யபூஜாம் ஸஹ ஸ து ஸஹதே³வேந கார்யம் விசார்ய ।

துஷ்டம் சாஶேஷபூ⁴தம் ப³த தத³ஸஹமாநோऽத² மாநீ ஸபா⁴யாம்
ப்ரோத்³யத்ப்ரோத்³யாமரோஷஶ்ரவணகடு வசோ தா³மகோ⁴ஷிர்வ(ர்ப³)பா⁴ஷே ॥

303॥

நாட்டராகே³ண கீ³யதே । சம்பதாளேந வாத்³யதே ।
நாதே³ய (1)மபி ச நரதே³வமபி ஸஹதே³வ-

மதி⁴கஜளபு³த்³தி⁴மபி தி⁴க்³தி⁴கே³தாந்
((302)ஸம்பாஶிதாந் = ப³த்³தா⁴ந் । விபாஶ்ய = விமோச்ய ॥
(303)தா³மகோ⁴ஷி: = ஶிஶுபால: ॥)

((1)நாந்தே³(நாதே³)யோ பீ⁴ஷ்ம: ।)
தாபஸாநபி முதி³தமாநஸாந் பூ⁴ஸுராந்
விநயப⁴ரபா⁴ஸுராந் தி⁴க்³தி⁴கே³தாந்
பல்லவம் ।
அபசிதிம் விரசிதாமநுசிததமாம்
கத²மேஷ விஷஹேத த³மகோ⁴ஷஜநிரிமாம் (அப)
ஶிஶுநாயகம் யுவதிநாயகம் ப³ஹுநாயகம்
வ்ரு’த்³த⁴நாயகம் தி⁴க்³தி⁴கே³தத்
அபி ராஜ்யதந்த்ரமபி ச ப⁴வதாம் வ்யவஸிதம்
நியதமிஹ து³ர்தி⁴யாம் தி⁴க்³தி⁴கே³தத் (அப)
அபி ஸதி ஸபா⁴ஜநே ஸுமஹதி ஸபா⁴ஜநம் (1)

யுக்தமித³மஸ்மிந்நஸத்தமே கிம்
ஜாதிஹீநே கு³ணைரபக³தே நிஷ்க்ரியே
யுக்தமித³மஸ்மிந்நஸத்தமே கிம் (அப)
வரமாதுலாஹிதவதே⁴ லோகபா³ஹ்யே ச
யுக்தமித³மஸ்மிந்நஸத்தமே கிம்
கைதவாஹிதலதிரூபே விரூபகே
யுக்தமித³மஸ்மிந்நஸத்தமே கிம் (அப)

((1)ஸபா⁴ஜநம் = பூஜநம் ॥)

நிஷ்கிஞ்சநே நிஷ்பரிக்³ரஹே நிஷ்களே
யுக்தமித³மஸ்மிந்நஸத்தமே கிம்
விஹிதவ்ரு’ஷஸம்ஸ்தே² ப்ரு’த²க்³ஜநக்ரு’தார்சநே
யுக்தமித³மஸ்மிந்நஸத்தமே கிம் (அப)
குலயுவதிசாரித்ரவித்⁴வம்ஸநோத்ஸுகே
யுக்தமித³மஸ்மிந்நஸத்தமே கிம்
யத்ஸ்மரணமபி ஹந்த பரமஸுக²தா³யகம்
யுக்தமித³மஸ்மிந்நஸத்தமே கிம் (அப)
வசஸாலமபசிதிம் ந க²லு கோ³பஹதகே
ஶிஶுபாலநரபால இஹ ஸஹேத (அப)
கர்ணாருந்துத³மஸ்ய வாக்யமஶநைராகர்ண்ய தீ³ர்ணாஶயா

கர்ணௌ ஹந்த பிதா⁴ய ஸாது⁴ஜநதா தூர்ணம் ததோ நிர்யயௌ ।
நாஸௌ கிஞ்சந ஸஞ்சசால ச ப⁴வாந் பஶ்சாநநோऽயம் யதா²
கோ³மாயோரத² நிஸ்வநம் நிஶமயந் பூ⁴மாதிரேகாஸ்பத³ம் ॥ 304॥

து³ர்வாதா³நுத்³வமந்தம் பருஷதரமிதி ஸ்வாஸநாது³த்தி²தம் தம்
க்ரோதோ⁴த்³ப்⁴ராந்தேக்ஷணாந்தோதி³தத³ஹநகணோத்³யோதவித்³யோதிதாஶம் ।
பஶ்யந் பார்த²ந்நிவார்ய த்வரிதமத² ப⁴வாந் காலசக்ரேண சக்ரே

லூநக்³ரீவம் நிலீநம் த்வயி ச தது³தி³தம் தா⁴ம வேகா³ஸ்த்ரி(த்த்ரி)தா⁴மந் ॥
305॥
காருண்யாத்தே ஸமாப்தே மஹதி மக²வரே விஶ்வலோகே விஸ்ரு’ஷ்டே

ஸந்துஷ்டே வித்தவ்ரு’ஷ்ட்யா ஜயஜயவசநோத்³கோ⁴ஷிதாஶேஷலோகே ।
பூ⁴போऽபூ⁴த் பூர்ணகாமோ மயரசிதஸபா⁴மாப்தவாந் தா⁴ர்தராஷ்ட்ரோ

ப³ப்⁴ராமாத²ஸ்த²(த⁴ஸ்த)லாம்பு³ப்⁴ரமவிவஶதரோऽஸாவஸூயாகுலாத்மா ॥
306॥
பார்ஷதீ³முக²ஸரோருஹே ததா³
மாருதேரபி முகே²ஸமுத்தி²தம் ।

வீக்ஷிதைர்ஹஸிதமேதி⁴தம் வ்யதா²(தா⁴)
பீ³ஜபூ⁴தமவநீப⁴ரக்ஷதௌ ॥ 307॥

ஸமாயாத:ஸால்வோ விஜயமபி⁴காங்க்ஷீ தவ முதா³
ஸ மாயாத: ஸௌபே⁴ந து புரமபா⁴ங்க்ஷீத³பி ததா³ ।

ஸ மாநீ ப்ரத்³யும்நோ யது³பி⁴ரமுநாயுத்⁴யத ப³லீ
ஸமாநீகாமோத³ம் த³த³து³பக³தஸ்த்வம் ச ஸஹலீ ॥ 308॥

ஸால்வோऽஸௌ யுத்⁴யதஸ்தே த⁴நுரஜித கராக்³ராத் கிலாப்⁴ரம்ஶயத்³ரா-
ங்மாயாதாதஸ்ய கா⁴தம் வ்யதி⁴த தவ புரோ மோஹயித்வா கில த்வாம் ।

ஸௌப⁴ம் ஶம்பு⁴ப்ரஸாதோ³தி³தமத² க³த³யா க்ஷோப⁴யித்வா ப⁴வாம்ஸ்தம்
சக்ரேணோத்க்ரு’த்தகண்ட²ம் முரஹர க³த³யா த³ந்தவக்ரம் ச சக்ரே ॥ 309॥

((309)யுத்⁴யமாநஸ்யேதி து ந்யாய்யம் ॥)

த்³ரௌபத்³யாஸ்த்வம் ருத³த்யா வஸநமநவஸாநம் வ்யதாநீ:ஸபா⁴யாம்
த்³யூதே ஜாநே குரூணாம் ம்ரு’ட³ஜநுஷி முநாவந்த⁴ஸோऽந்தே க்ஷுதா⁴ந்தே⁴ ।

போ⁴க்தும் ப்ராப்தே வநாந்தே த்³ருபத³ந்ரு’பஸுதாசிந்திதோऽப்⁴யேத்ய ஶாகம்
பு⁴க்த்வாமும் த்ரு’ப்தமாதா: ⁴ குருநக³ரமகா³ஹந்த கௌந்தேயதூ³த: ॥ 310॥

ஶ்லாக்⁴யே வாக்யே த்வதீ³யே ப³த குருபதிநா தி⁴க்க்ரு’தே தத்க்ஷணாத்த்வம்
விஶ்வாத்மா விஶ்வரூபம் ஸத³ஸி விஶத³யந் பாண்ட³வாகா³ரமாகா:³ ।

விஷ்ணோ ஜிஷ்ணோர்நியந்தா க²லநிவஹநியந்தா ப⁴வாநித்த²மூசே
பார்த²ம் பு³த்⁴வாத² யுத்³தா⁴ல்லகு⁴ விரதமதிம் ஸோऽப்யவாதீ³த்³ப⁴வந்தம் ॥

311॥

கா³ம்போ³தி⁴ராகே³ண கீ³யதே । ஏகதாளேந வாத்³யதே ।
த்யஜ ஸுமுகா²குலபா⁴வம்-க்ரு’ஷ்ண
த்³ரு’ட⁴தரமாவஹ பா⁴வம்
ரணவிரதிர்மஹிபாநாம்-க்ரு’ஷ்ண
கத²முசிதா மஹிதாநாம்
தத் த்யஜ யுதி⁴ ஸந்தே³ஹம் -க்ரு’ஷ்ண
திஷ்ட² ந ப³த மந்தே³ஹம்
ரணவிதி⁴ரதிப்ரு’து²பா³ஹோ-க்ரு’ஷ்ண
((310)ம்ரு’ட³ஜநுஷி முநௌ = து³ர்வாஸாஸே(ஸி)। அந்த⁴ஸ: = அந்நஸ்ய ॥
(311)நியந்தா =ஸாரதி:² ॥)

ஸுநியதமதிஶுப⁴வாஹோ
கு³ருஜநஹ்ரு’தி³ விஶிகா²நாம் - க்ரு’ஷ்ண
நிகரம் நிஶிதஶிகா²நாம்

ப்ரஹராம்யபக³தஶங்கம் -க்ரு’ஷ்ண
கத²மஜிதாஹிதபங்கம்
விஸ்ரு’ஜந் கு³ருஜநகா⁴தம்-க்ரு’ஷ்ண
விபிநமிதோ முநிஜாதம்
மத³யந்நிஹ நிவஸேயம்- க்ரு’ஷ்ண
மது³தி³தமித³மவஸேயம்
ப்ரியஸக²ஹத இஹ கோ வா-க்ரு’ஷ்ண
த்ரிஜக³தி ஹந்தா கோ வா
ரஹிதோ விக்ரு’திபி⁴ராத்மா-க்ரு’ஷ்ண
ஸசராசரபூ⁴தாத்மா
பா³ல்யயுவத்வஜரா வா-க்ரு’ஷ்ண
தே³ஹே ஸ்யுரிஹ யதா² வா
தத்³வந்ம்ரு’திரபி ஸேயம் -க்ரு’ஷ்ண
ப⁴வதேதி வ்யவஸேயம்
(1)விஸ்ரு’ஜந்வஸநம் ஜீர்ணம்-க்ரு’ஷ்ண
((1)“வாஸாம்ஸி ஜீர்ணாநி யதா² விஹாய நவாநி க்³ரு’ஹ்ணாதி நரோऽபராணி ।
ததா² ஶரீராணி விஹாய ஜீர்ணாந்யந்யாநி ஸம்யாதி நவாநி தே³ஹீ ॥
ப⁴க³வத்³கீ³தா ।)
நவமயதி யதா²தூர்ணம்
தத்³வத³ஸாவிஹ தே³ஹீ-க்ரு’ஷ்ண
தே³ஹாந்தரமதிமோஹீ
ப⁴ஜதி யதீ³ஹ து தே³ஹம் –க்ரு’ஷ்ண
த்யஜதீத³மஸந்தே³ஹம்
வ்யஸநம் விஸ்ரு’ஜ ஸ தத்த்வம் - க்ரு’ஷ்ண
கலயந்மநஸி ஸ தத்வம்
ப்ரியஸக² விது⁴தவிஶங்கம் - க்ரு’ஷ்ண
ரணமிஹ விக³தகளங்கம்
த⁴ர்மமித³ம் குரு ராஜ்ஞாம் -க்ரு’ஷ்ண
ஸௌம்ய விதே⁴ஹி மமாஜ்ஞாம்
மஹிதார்த²க³பீ⁴ரேண பரமார்த²தரேண ச ।
வல்கு³நா வசநேநாதா:⁴ ப²ல்கு³நம் ப்ரத²நோத்ஸுகம் ॥ 312॥

து³ர்வாரே வாஹிநேயே ப்ரதிதி³நமயுதம் வாஹிநீஶே ந்ரு’பாணாம்
ஸங்கே⁴ ஸம்ஹர்தரி க்ஷ்மாப⁴ரஹதிஸஹக்ரு’த்வந்யக்⁴ரு’ஷ்ணௌ ச ஜிஷ்ணௌ ।
த்யக்த்வா நிஶ்ஶஸ்த்ரதாகூ³ந்த்வரிதமத² ரதா²து³த்பதந்நாத்தசக்ரோ
வ்யாதா⁴வந் க்ரோத⁴பா⁴ராதி³வ நதஶிரஸம் வீக்ஷ்ய தம் விஸ்மிதோऽகா:³ ॥ 313॥
((313)வாஹிநேயே = பீ⁴ஷ்மே । அயுதம் ஸம்ஹர்தரீதி “ந லோகே” த்யாதி³நா
ஷஷ்டீ²நிஷேதா⁴த் த்³விதீயா ।
நிஶ்ஶஸ்த்ரதாகூ³ம் = நிஶ்ஶஸ்த்ரதாப்ரதிஜ்ஞாம் ॥)

த்³ரோணே நாதே² சமூநாமிப⁴க³தப⁴க³த³த்தாஸ்தமுக்³ரம் நிஜாஸ்த்ரம்
வத்ஸே த⁴த்ஸே ஸ்ம சக்ராவ்ரு’ததரணிமஹா கா⁴தயந் ஸிந்து⁴ராஜம் ।
கர்ணாஸ்தே பந்நகா³ஸ்த்ரே பு⁴வமவநமயந்மௌலிமாத்ராவக்ரு’த்தம்
க்ரு’த்வா சாத்ராயதா²ஸ்த்வம் விஜயமிஹ ந கிம் பாண்ட³வார்தே² சகர்த² ॥ 314॥
தீர்த²ஸ்நாயீ ரணாதௌ³முஸலப்⁴ரு’த³விஶந்நைமிஶம் தத்ர ஸூதம்

ஹத்வாநுத்தா²யிநம் தஸ்ய ச தநயமதோ² தத்பதே³ கல்பயித்வா ।
வ்யாஹிம்ஸீத்பல்வலம் பர்வணி விஹதமக²ம் பை⁴மது³ர்யோத⁴நேऽகா³-
ஜ்ஜந்யே தந்மந்யமாநோ து³ருபஶமமயாத்வந்நிஶாந்தம் ச ஶாந்த: ॥ 315॥

ஸம்ஸுப்தத்³ரௌபதீ³நந்த³நஹநநகரம் த்³ரௌணிமேத்யாமுநாஸ்தம்
ப்³ரஹ்மாஸ்த்ரம் ஸஞ்ஜஹர்த² த்வரிதமஹ்ரு’த பார்த²ஶ்ச தந்மௌலிரத்நம் ।

அஸ்த்ரே ஸந்தாநமந்தம் க³மயிதுமுத³ரம் ப்ராப்தவத்யுத்தராயா
ஆவிஷ்டோऽங்கு³ஷ்ட²மாத்ரோ முரஹர தரஸாபாலயோ பா³லமேதம் ॥ 316॥

த⁴ர்மாந் த⁴ர்மாத்மஜாயாத²ஸ ஸமுபதி³ஶந் தே³வ தே³வவ்ரதோऽக்³ரே
வீக்ஷம் வீக்ஷம் ப⁴வந்தம் வபுரிஹ விஜஹத்³ ப்³ரஹ்மபூ⁴யம் ப³பூ⁴வே ।
((314)ஸிந்து⁴ராஜோ ஜயத்³ரத:² ॥
(315)பை⁴மது³ர்யோத⁴நே = பீ⁴மது³ர்யோத⁴நயஓ:(யோ:)ஸம்ப³ந்தி⁴நி ॥
(316)தே³வவ்ரதோ பீ⁴ஷ்ம: । ப்³ரஹ்மபூ⁴யம் = ப்³ரஹ்மஸாயுஜ்யம் ।
ப³பூ⁴வே = ப்ராப⁴வதி: ப்ராப்த்யர்த²க ஆத்மநேபதீ³ ॥)

விஶ்வாக்³ர்யைரஶ்வமேதை⁴ஸ்த்ரிபி⁴ரமலயஶோபா⁴ஜநம் யாஜயித்வா
பூ⁴பம் தம் பூர்ணகாமம் ஸ்வபுரமத² ப⁴வாநாப்தவாநாப்தகாம: ॥ 317॥
தா³ரித்³ர்யோத்³ரேகநித்யார்தி³தநிஜத³யிதாப்ரேரிதோ பூ⁴ரிதோஷம்

வேகா³த்தேऽகா³த³கா³ரம் ப்ரு’து²கமத²குசேலே குசேலோ த³தா⁴ந: ।
ஆமோதா³த³ச்யுதாலோக்ய தமிஹ ஸஹஸைவாச்யுதாமேயப⁴க்திம்

பூ⁴தே³வம் பூஜயித்வா ஸரஸமசகத:² ஶாரதா³மாத³ராத்த்வம் ॥ 318॥

பை⁴ரவிராகே³ண கீ³யதே । சம்பதாளேந வாத்³யதே

கு³ருக்³ரு’ஹாந்நிஜக்³ரு’ஹாநுபக³தோऽத²ஸுத்³ரு’ஶம்
கிமு ஸகே² புநருத³வஹோऽதிஸத்³ரு’ஶம்
பல்லவம் ।
ஸ்வாக³தம் ப⁴வது தவ தாபஸஶிகா²மணே
ஸாம்ப்ரதம் ப்³ராஹ்மதேஜோऽநலமஹாரணே (1)(ஸ்வா)
ஸ்மரஸி கில மாநஸே வயஸி க²லு ஶைஶவே
கிமஸி கு³ருமந்தி³ரே ஸ்தி²திமயி கவே (ஸ்வா)
கு³ருவதூ⁴ஶம்ஸநாதா³நேதுமிந்த⁴நம்
((318)அசகத:² =அகத²ய: ॥)

((1)ப்³ராஹ்மதேஜோऽநலஸ்ய மஹாநராணிஸ்தஸ்ய ஸபு³த்³தி: ⁴ ॥)

க்வசித³ஹநி வயமிதா கோ⁴ரவிபிநம் (ஸ்வா)
ஜலமுசோ வவ்ரு’ஷுரபி ரவிரபரபர்வதம்
ப³த க³தோ ஜக³த³ஜநி தமஸாவ்ரு’தம் (ஸ்வா)
அந்யோந்யமஸ்மாபி⁴ரயி கலிதபா³ஹுகம்
வந்யாஸு ப³த பரிப்⁴ராந்தமதி⁴கம் (ஸ்வா)
உதி³தவதி தி³வஸக்ரு’தி கு³ருரித³ம் விதி³தவாந்
விபிநமிதவாந் வசநமிதி க³தி³தவாந் (ஸ்வா)
ப்ராணாநநாத்³ரு’த்ய து:³கி²தா மத்க்ரு’தே
யூயமிஹ ப³த வநே கேஸரிவ்ரு’தே (ஸ்வா)
மஹிததரஶுப⁴வதாம் ப்ரப⁴வதாம் ஹி ப⁴வதாம்
ப⁴வதாம் மநோரதோ²லகு⁴ ஸப²லதாம் (1)(ஸ்வா)
ஏதாநி கு³ருகுலே ரசிதாநி சரிதாநி
ப⁴வதா கிமயி ஸகே² விஸ்ம்ரு’தாநி (ஸ்வா)
உக்த்வைவம் படக²ண்ட³தோऽஸ்ய ப்ரு’து²கம் ஹ்ரு’த்வா ப⁴வாநாத³ராத்³
பு⁴க்த்வா முஷ்டிமிதம் ச துஷ்டிமிதவாந் பூ⁴திம் த³தௌ³ பூ⁴யஸீம் ।

ப⁴க்த்யா த்ரு’ப்தமநா:ஸ ச ஸ்வஸத³நே ஸ்வர்கோ³பமே ஸம்ஸ்தி²த-
ஸ்த்வத்⁴யாநோத்³பு⁴தவிஶ்வபாபவிஸரோ முக்திம் ஶநைராப்தவாந் ॥ 319॥

((1)ஸப²லதாம் ப⁴வதாம் = ப்ராப்நோது ॥)

லக்ஷ்மீகாந்தம் நிதாந்தம் முத³மிஹ ப⁴ஜதாமாவஹந்தம் வஹந்தம்
காருண்யம் காந்திமந்தம் ஜக³த³வநகலாலோப⁴வந்தம் ப⁴வந்தம் ।

அஶ்ராந்தம் யே ப⁴ஜந்தே பஶுபகுலவதூ⁴வல்லப⁴ம் தே லப⁴ந்தே
ஶாந்திம் கிம் சாப்தவந்த: பத³மபி பரமம் தேऽரமந்தே ரமந்தே ॥ 320॥

ஆசார்யாத்மப⁴வாஹ்ரு’தேர்நிஶமநாஜா(ஜ்ஜா)தஸ்துஹாம் மாதரம்
ஸூநூநாமவலோகநே ம்ரு’தவதாம் பண்ணாம் விஷண்ணாஶயாம் ।

பாதாளாது³பநீய தாநதிதராம் தா³மோத³ராமோத்³யோ(த³யோ)
பூ⁴யோऽமூநநயோ விபோ⁴ நிஜபத³ம் புத்ராந்மரீசே: புரா ॥ 321॥

தே³வாத² ஶ்ருததே³வமேத்ய மிதி²லாம் ப்ரீத்யா மஹத்யா த்³விஜம்
தா⁴த்ரீஶம் ப³ஹுலாஶ்வமப்யயி ப⁴வாநாயோஜயந்நாயயௌ ।

அத்ராகா³த்³விஜயோ த்³விஜஸ்ய ருதி³தம் ஶ்ருத்வாஶ்ரவம் சாதநோ-
நாநேஷ்யே யதி³ பா³லகம் ஶலப⁴தாம் நேத்⁴யே(ஷ்யே)தநும் பாவகே ॥ 322॥

த்ராதேऽப்யேதேந போதே முரஹர ஶரகூடேந ஜாதே விநஷ்டே
ஸர்வத்ராந்விஷ்ய மோகோ⁴த்³யமமநலநிபாதோத்³யதம் தம் நிவார்ய ।

ஸாகம் தேநாதி⁴ரூடோ⁴ ரத²வரமரிண(ணை)வாந்த⁴காரம் நிருந்த⁴ந்
க³ச்ச²ந்நிந்தா⁴நவேக³ம் நிஜநக³ரமகா:³ காலநாபா⁴பி⁴தா⁴நம் ॥ 323॥

தீ³வ்யத்³தி³வ்யாஸ்த்ரபூ⁴ஷம் மஹிதபு⁴ஜக³போ⁴கே³ நிஷண்ணம் ப்ரஸந்நம்
தீ³வ்யந்தம் நாரதா³த்³யைரக்ரு’தகவசஸாமர்த²மேகம் நிகூ³ட³ம் ।
((322)ஆஶ்ரவ: ப்ரதிஜ்ஞா ॥
(324)அக்ரு’தகவசஸாம் = ஶ்ருதீநாம் ॥)

ஸ்வா(த்வா)மேவ த்வம் புராணம் புருஷமுபநிஷத்ஸுந்த³ரீப்³ரு’ந்த³வீதம்
காளாம்போ⁴தா³பி⁴ராமம் க்ரு’தநதிரிதி துஷ்டோऽத² துஷ்டோத² த்³ரு’ஷ்ட்வா ॥
324॥

காநக்குரிஞ்சிராகே³ண கீ³யதே । சம்பதாளேந வாத்³யதே ।
ஜய ஜய ரமாரமண ஜய ஜய ஜக³த்பதே
ஜய ஜய த⁴ராரமண ஜய ஜய ஸுரபதே
பல்லவம் ।
ஜய ஜய ஜநார்த³ந முரார்த³ந த³யாலோ
ஜய ஜய ஜநார்சிதபதா³ப்³ஜபதயாலோ (1)(ஜய)

ஜய ஜய ஜக³ந்நிவஹபாலநாகுலமதே
ஜய ஜய பு⁴ஜங்க³ஶயநாஹிதரதே (ஜய)
ஜய மகுடதடக⁴டிதமணிவிஜிததி³நபதே
ஜய நயநயுக³ளத்⁴ரு’தநளிநவிததே (ஜய)
ஜய கமநதரவத³நஜிததுஹிநதீ³தி⁴தே
ஜய நாஸிகாதுலிததிலஸுமததே (ஜய)
ஜய த³ஶநவஸநருசிருசிரரத³ஸம்ஹதே
ஜய மகரகுண்ட³லோதி³தருசிததே (ஜய)
ஜய லளிதக³ளதலோல்லஸிதகௌஸ்துப⁴மணே
ஜய க³தா³ர்யம்பு³ருஹகம்பு³பாணே (ஜய)
((1)பதா³ப்³ஜபதயாலு: ப⁴க்த:)
ஜய விபுலபு⁴ஜவிவரவிததஹாராவலே
ஜய ஜட²ரகுஹரக³தபு⁴வநபாலே (ஜய)
ஜய நாபி⁴நளிநக³தஶதத்⁴ரு’தே நரஹரே
ஜய ஜக⁴நவீதபீதாம்ப³ர ஹரே (ஜய)
ஜய சரணஸரஸிருஹயுக³ஸததநதயதே
ஜய ஸஜலஜலத³வரஸத்³ரு’ஶத்³யுதே (ஜய)
ப்ரணுவந்தமிதி ப்ரணயாகுலிதம்

ப்ரணமந்தமரம் ப்ரமதா³திப⁴ரம் ।
ப்ரப⁴வந்தமலம் ஸ ப⁴வந்தமமும்

ப்ரஜகா³த³ ப⁴வாந் ப்ரததாதிமுதா³ ॥ 325॥
ஹே வத்ஸ க்ரு’ஷ்ண ப்⁴ரு’ஶமஸ்மத³பி⁴ந்நரூபௌ

ஹே வத்ஸ ப²ல்கு³ந யுவாம் பரமாபி⁴ரூபௌ ।
விஶ்வஶிநௌ பு⁴வநலோப⁴நவேஷரூபௌ

நிஶ்ஶேஷபாபஜநதாதி⁴கது³ர்நிரூபௌ ॥ 326॥
ஆலோகிதும் குதுகவந்த இமௌ ப⁴வந்தா-
வாலோப⁴நீயசரிதௌ ப்ரு’து²வீர்யவந்தௌ ।

ஆநீதவந்த இஹ ஹந்த வயம் து போதா-
ந்மத்போஷிதாந்நயதமேவ நிகேதமேதாந் ॥ 327॥

ஏவம் ஸஸ்நேஹமுக்த்வா முதி³தமதி விதீர்ணாநுதீ³ர்ணோருமோதா³-
நாதா³யாநீய சாமூநயி முரஹர தீர்ணப்ரதிஜ்ஞார்ணவேந ।

ஸக்²யா விக்²யாததா⁴ம்நா ப்ரு’து²குதுகவதா தா³ரகாந தா³பயித்வா
பூ⁴தே³வம் பூர்ணகாமம் ஸபதி³ஸமதநோர்வாஸுதே³வாதி³தே³வ ॥ 328॥

ஸோऽயம் தே³வாவதாரோ ஜக³தி விஜயதே யத்ர பாபௌக⁴ஹாரை-
ரேவம் நாநாவிஹாரைர்ஜக³த³பி⁴ரமயந(ந்)வ்யாவதா⁴நோ விதாநாந் ।
தைஸ்தைஸ்தாம்ஸ்தாநுபாயை:ஸ்வபத³முபதயந் ஸம்ஹரம் பூ⁴ப⁴ரம் த்வம்
ப்³ரஹ்மைவாக²ண்ட³மங்கீ³க்ரு’த மநுஜதநுர்வ்யதோ(ர்வ்யத்³யுதோ)த்³வாரவத்யாம்
தபஸ்தத்வா(ப்த்வா)தை³த்யோ வ்ரு’க இஹ கி³ரா நாரத³முநே-
ர்வரம் லப்³த்⁴வா ஶம்போ⁴ஶ்ஶிரஸி கரமாதா⁴ய நித⁴நம் ।

தமேவாதா⁴வந்தம் ப³த வரபரீக்ஷார்த²மஶநை-
ருபாயேநாஹிம்ஸீஸ்த்வமபி பு⁴வநோத்க்ரு’ஷ்ட மஹிமா ॥ 330॥

ஸரஸ்வத்யாஸ்தீரே ப்ரக்ரு’தயஜநைஸ்தாபஸஜநை-
ஸ்த்ரயாணாம் தே³வாநாமதி⁴கமிஹ விஜ்ஞாதுமஜித ।

ப்⁴ரு’கோ³ர்நுந்நஸ்யோக்³ராம் ருஷமப³ஹுமாநாத³ப⁴ஜதாம்
விதீ⁴ஶௌ த்வம் ப்ராப: ப்ரமத³மபி தத்பாத³ஹநநாத் ॥ 331॥

த்வத்தாதோऽலப்³த⁴ போ³த⁴ம் கலஹரதமுநேர்த்³வாரகைகாதி⁴வாஸா-
ந்நஷ்டப்ராயேऽத²ஸாம்பா³த்³யவிநயஜநிதாத்³ப்³ரஹ்மஶாபாத்³யதூ³நாம் ।

ஸைந்யே பூ⁴பா⁴ரபூ⁴தே ஸ்வபத³ஜிமமிஷும் த்வாம் விதி³த்வா க்ரு’தார்த²ம்
விஶ்லேஷார்த்த்யோத்³த³வோऽபா⁴ஷத தமபி ப⁴வாந ப⁴க்தலோகைகப³ந்தோ⁴ ॥

332॥

ஸாமந்தமலஹரிராகே³ண கீ³யதே । ஏகதாக்ரேந வாத்³யதே ।
ஸ்வகுலம் முரஹர ஸகலம் ஹ்ரு’தவாந்
ஸ்வபத³ம் ஸபதி³ க³பீ⁴ கிமுத ப⁴வாந்
முநிஶாபமிமம் முத³பு⁴பக³தவாந்
விபு⁴ரபி யதி³ஹாஜித ந விஹதவாந(ந்)
பல்லவம் ।
யது³வரநயநோத்³த⁴வ ஸ(ம)ம தாவ-

ந்மாநஸமிஹ ஸுமஹிததாபம் (யது³)

உபநய நிஜபத³மபி ஜநமேதம்
முரஹர நிருபமபா⁴வஸமேதம்

க்ஷணமபி விரஹம் தவ மம சேதோ
ந து ப³த ஸஹதே யது³குலகேதோ (யது³)

மம தாவதி³த³ம் ப⁴வதாபி⁴ஹிதம்
ப்ரியஸக²ஹ்ரு’த³யே பரமபி⁴லஷிதம்
அபி விபு³த⁴ததேரது⁴நா நியதம்
மம நிஜபத³க³தமேவாநுமதம் (யது³)

முநிஶாபோதி³தகலஹமநூநம்
குலமபி மங்க்ஷு விநங்க்ஷ்யதி நூநம்
ஸ்வஜநே விஜஹத்ப்ரேம விமர்ஶீ
மயி க்ரு’தமதிரிஹ சர ஸமத³ர்ஶீ (யது³)

ப்ரணயம் ப³ந்து⁴ஷு ப³ந்த⁴நஹேதும்
விஷயீ விபு⁴ரிஹ நாத² ந ஹாதும்
தத³ஹம் தவ பத³பல்லவமேதம்
ஶரணமுபைமி ப⁴வோத³தி⁴போதம் (யது³)

த்³ருதமஶுப⁴ததேருத்³த⁴வ ஸுக்ரு’தீ
ஸ்வயமேவ ஸ்வமிஹோத்³த⁴ரதி க்ரு’தீ
ஆத்மந ஆத்மா கு³ருரகி²லாநாம்
ஸவிஶேஷம் ஹி ஸகே² மநுஜாநாம் (யது³)

ப்ரத்யக்ஷாத³நுமாநாத³பி தே
மர்த்யா யந்நிஜஹிதமாத³த⁴தே
அவிதி³தபூர்வம் ப³ஹுமதிபூர்வம்
யது³மித³மவதூ⁴தோமமபூர்வம் (யது³)

பா⁴க³வதோऽநிஶமபி ச ப⁴ஜந்மா
விஷயவிரக்திமுபைதி ஸுஜந்மா
உபக³தவாநிஹ விஷயவிரக்திம்
புருஶமவாநுபயாதி விமுக்திம் (யது³)

கே பா⁴க³வதா இதி பு⁴வநபதே
போ³த்³தா⁴ஹம் நதஹிதலோலுப தே
க³தி³தம் ப⁴வதா³நநக³ளிதம்ரு’தம்
த்ரு’ப்யதி கோ நு பிப³ந் க³ளத³ம்ரு’தம் (யது³)

போ³த்⁴யபோ³த⁴நவைத³க்³தீ⁴தா⁴ரயாமவதா⁴ரய ।
உத்³த⁴வாதி⁴கபுண்யாப்³தே⁴ ப⁴க்தஶேக²ர மே கி³ரம் ॥ 333॥

ஆஹரிராகே³ண கீ³யதே । சம்பதாளேந வாத்³யதே ।
நநு ஸகே² மநுஜவபுரதிசிராந்முக்தித³-
மநித்யமபி து³ரவாப்யமநகா⁴ப்ய மயி ரதோ
ஜக³தி யோ நிகி²லபூ⁴தேஷு மத்³பா⁴வ-

முத்³பா⁴வயதி பா⁴க³வதவர ஏப நிக³தி³தோ
பல்லவம் ।
ப³ஹுதி⁴ஷண நநு விபு³த⁴வரக³ணஶிரோமணே
அவதா³தமஹிதநய யது³குலஶிகா²மணே (ப³ஹு)
மயிமஹிதஹார்த³மபி ப⁴க்தேஷு ஸௌஹார்த³-
மபி ஸததமஜ்ஞேஷு பரமகருணார்த்³ரதாம்
யோ விபக்ஷே புநருபேக்ஷாஞ்ச விதநுதே
பா⁴க³வதமத்⁴யமோயமிதி ஹ்ரு’தி³ பு³த்⁴யதாம் (ப³ஹு)
அபசிதிம் மம து யோ விதநுதே ப்ரதிக்ரு’தௌ
பரமஸௌ ப்ராக்ரு’தோ பா⁴க³வத ஈரிதோ
நளிநப⁴வமுக²விபு³த⁴நமஸிதாத் க்ஷணமபி
ந சலதி வைஷ்ணவவரோ மம சரணயுக³ளதோ (ப³ஹு)
ப்ரணயகு³ணநத்³தோ⁴ऽஹமுத்³த⁴வ ந யத்³த்⁴ரு’த³ய-
முஜ்ஜா²மி வித்³தி⁴ தம் பா⁴க³வதஸத்தமம்
அகி²லமபி மாயேதி யோ நிகி²லபூ⁴தேஷு
ஸமத்³ரு’க³யி வித்³தி⁴ தம் பா⁴க³வதமுத்தமம் (ப³ஹு)
து⁴தபாதகாநி ப்⁴ரு’ஶபாவநாநி மம நாமாநி
கா³யந்நயந் பு⁴வநாநி ஸ புநாதி
க்வசந மம சிந்தயா மோத³தே க்வசந ரோ-
தி³தி ஹஸதி கா³யதி ஸ தநுப்⁴ரு’தோ விநமதி (ப³ஹு)
மநஸைவ மம ரூபமபி⁴ரூபமதி⁴கஸுக²-
ரூபமாபீய ஸ து முதி³தோऽநவரதம்
ஜாதுசந லோசநே விநிமீல்ய விபிநே
விதா⁴வந்ந ஸ்க²லேந்ந ச பதேத்ஸுநியதம் (ப³ஹு)
மாயயா ந விசலிதமாநஸம் ஸர்வதா³
மயி ரசிதலாலஸம் ஸுக்ரு’தசயஸாக³ரம்

பா⁴க³வதமநுயாமி பாத³ரஜஸா ஸகே²
பாவயிதுமாத்மாநமஹமபி ச ஸாத³ரம் (ப³ஹு)
மந்மதிர்வேதி³தும் தவ மஹிதமாயாம் ஹி
மாயிநாமபி ஹ்ரு’த³யமோஹிநீமீஹதே
த்வாம்ரு’தே (1)ஹிதமிஹ ரமாபதே ஸரஸமிதி
போ³த⁴யிதுமீஶ கே ஜக³தி புநரீஶதே (ப³ஹு)
நிர்கு³ணே நிர்மலே ப்³ரஹ்மணி ஜக³த்³ப்⁴ரமோ
மம து மாயேதி ப⁴வதோத்³ப⁴வ விபு³த்⁴யதாம்
((1)த்வாம்ரு’தே இத்யபாணிநீயம் ॥)

கலுஷிதோ ப³த யயா கர்மாணி காம்யாநி
நிர்மாதி லப்³த⁴வாநபி ஹ்ரு’தி³ விஶுத்³த⁴தாம் (ப³ஹு)
நிஜவிஹிதகர்மப²லமநுப⁴வந்நிஹ
ப⁴வபயோநிதௌ⁴ ப்⁴ராம்யதி ஸுகே²தரம் ஶுப⁴மதே
ஸ(த)ந்மநுஜதாம் க³தோ முக்த்யை யதேத க²லு
விஷயஸுகா²மிஹ ஸகே²ஸர்வதோ ஜாயதே (ப³ஹு)
அந்யதா² நிஜஶுபா⁴ஶுப⁴கர்ம ஜாநிதாநி
தாநி தாநி ப³த தே³ஹாந்தராணி விவஶம்
ஸமவாப்ய ஶிவ ஶிவ ப⁴வாப்யயாவாப்ரளய-
மாப்நுயாதா³ப்யாயிதார்திப⁴ரமநிஶம் (ப³ஹு)
ஸ்தூ²லமதிரதி⁴ஜக³தி நாத² கத²மதிதரதி
தே³வ தவ மஹிததரமாயாம் விலோப⁴நீ-
மிஹ புநரர்ஹாமி ஶிக்ஷிதாத்மாபி⁴ரதோ⁴க்ஷஜ
தரிதுமபி மாயிநாமபி விமோஹிநீம் (ப³ஹு)
மாயாயா மாமிகாயாஸ்தரணஸுநிபுணோபாயஸாரேஷு ஸாரம்

த்வாமத்³தா⁴ போ³த⁴யாம்யுத்³த⁴வ மஹிதமதே கோ³ப்யமப்யாத³ரேண ।
ப⁴க்தோ ப்⁴ரு’த்யோ ஹ்யமாத்யஸ்ஸுஹ்ரு’த³பி ச வயஸ்யோऽபி ஶிஷ்யோऽபி மே த்வம்

கிம் கிம்வா தே³ஶிகோऽஸௌ ந புநருபதி³ஶேதீ³த்³ரு’ஶே ஶிஷ்யலோகே ॥ 334॥

கேதா³ரகௌ³ட³ராகே³ண கீ³யதே । ஏகதாளேந வாத்³யதே ।
விதா⁴நாயேஹ ஸௌக்²யாநாம் விகா⁴தாயாபி து:³கா²நாம்
அஹோ லோகே ப்ரவ்ரு’த்தாநாம் க்³ரு’ஹை: க்ரு’த்யை: ப்ரமத்தாநாம்

ஸகே² கோ வா விலோகேதா:² விபர்யாஸோ விஷண்ணாநாம்
ஸதா³ராணாம் ஸதா³ ந்ரூ’ணாம் ஸராகா³ணாமஶேஷாணாம்
பல்லவம் ।
மஹாமாயா மமாமேயா ஸகே² தா³நவை:

மஹாமோஹாவஹா ஸர்வைரவிஜ்ஞேயா ததா² தே³வை: (மஹா)
த⁴நம் தா⁴ந்யம் க³வாம் ஜாலம் கத³ம்ப³(ம்ப³ம்)பா³ந்த⁴வாநாம் வா
க்³ரு’ஹம் தே³ஹம் வதூ⁴வ்ரு’ந்த³ம் ந்ரு’ணாம் மோத³ம் கியந்தம் வா
நிதாந்தம் சஞ்சலம் குர்யாத் க்ரு’தாந்தாஸ்யம் ப்ரபந்நாநாம்
யதா² லோகே வதா⁴ர்ஹாணாம் வத⁴ஸ்தா²நம் ப்ரபந்நாநாம் (மஹா)
த்ரிலோகீசாருரூபாம் வா விவேகீ தா³ருரூபாம் வா
ப்ரமாதா³ஜ்ஜாதுசிந்நாரீம் ந பாதே³நாபி ஸ்ப்ரு’ஶேத்³யோ வா
ஸுகே²ஸ்வல்பே து³ராவேஶாத் பராம்ரு’ஶ்யாஶ்நுதே ப³ந்த⁴ம்
கரேணூநாம் கரீ ஸ்பர்ஶே து³ராவேஶாத்³யதா² ப³ந்த⁴ம் (மஹா)
நிஶாம்யைநாம் மஹாமாயாம் மமாமேயாம் விமூடா⁴த்மா
ததீ³யாநாம் விலாஸாநாம் ததை³வாயம் விதே⁴யாத்மா
மயா ஹந்தோபபோ⁴க்³யேதி ப்ரலோபா⁴த்³வஞ்சிதோ தே³ஹீ
பதேச்சாதோ⁴ க³தாதா⁴ர: பதங்கோ³ऽஸௌ(க்³நௌ)யதா² மோஹீ (மஹா)
அதோ நாரீபிஶாசீம் நோ ஸுரூபாம் ரூபயேதே³நாம்
வ்யலோகீயம் து³ராஶா சேத்³விமோஹிந்யேவ லோகாநாம்
ந வித்³யாபி⁴ர்விஜேதவ்யா விவேகேநாபி யோகை³ர்வா
த⁴நௌகை⁴ர்வா தபோபி⁴ர்வா ததா²ந்யைரப்யுபாயைர்வா (மஹா)
த்³ரு’ஶா காமாந்த்⁴யா(ந்த⁴யா)வஶ்யம் விமூடா⁴த்மா து³ராஶாயாம்
ஸுக²ப்⁴ராந்த்யாதி⁴ஸர்வஸ்வே ஸஜத்யஸ்யாம் மஹேளாயாம்
வஸாமாம்ஸாஸ்ரு’கா³தீ³நாம் ஸமாஹாரே நரோ லோகே
வதூ⁴பிண்டே³ऽப்யஹோ மோஹீர்நகை²ர்த³ந்தைர்து³ராலோகே (மஹா)
முக²ம் பூர்ணேந்து³ஸங்காஶம் ஸ்தநௌ பீநௌ க⁴நௌ யூநாம்
நிதம்போ³ வாநுபோ⁴க்³யோऽயம் ஸகே²ஸம்பூர்ணபா⁴க்³யாநாம்
நரோ ரம்ரம்யதே சைவம் ஶக்ரு’ந்மூத்ராதி⁴கக்லிந்நே
ஸுபீ³ப⁴த்ஸே ஶ்வவந்மாம்ஸே ஸுது³ர்க³ந்த⁴த்வமாபந்நே (மஹா)
அலம் நிந்த்³யம் யத³த்ராங்க³ம் ரதிஸ்தத்ரைவ மர்த்யாநாம்
ஸகே² பஶ்யேஹ மாயாயா: ப்ரபா⁴வம் த்வம் விமூடா⁴நாம்
மஹேளாநாமஹோ ஸங்கா³த்ததா² தத்ஸங்கி³நாம் ஸங்கா³-

த்³யதா² ப³ந்தோ⁴ யதா² பீடா³ ததா²நைவாந்யத:ஸங்கா³த் (மஹா)
ஸகே²ஸங்க³ம் விதந்யாந்நோ ந்ரு’ணாம் ஶிஶ்நோத³ரேஹாணாம்
ஸதாம் ஸங்கோ³ நிதே⁴ர்லாபோ⁴ விதே⁴ய: காமதே⁴நூநாம்
க²கா³ ராத்ரிஶ்சரா தை³த்யா ம்ரு’கா³ வ்ரு’த்ராத³யோ வாந்யே
ஸுது³ஷ்ப்ராபாத்ஸதாம் ஸங்கா³த்³ரமந்தே மத்பதே³ த⁴ந்யே (மஹா)
வதூ⁴ஸங்க³ம் விதூ⁴யாலம் ஸகே² தத்ஸங்கி³ஸங்க³ம் வா
ஸ்ம்ரு’திர்மே கீர்தநம் நாம்நாம் மத³ர்தே²ஸர்வசேஷ்டாம் வா
ஸதா³ பூ⁴தேஷு மத்³பா⁴வம் மதா³த்மத்வேந வா த்⁴யாயந்
சரந்மத்காநிமாந் த⁴ர்மீ(ர்மாம்)ஸ்தரேந்மாயாமிமாம் நூநம் (மஹா)
யே கேசிந்ந ஜிதேந்த்³ரியா நநு ஜநா: காமாபி⁴பூ⁴தாஶயா

லோகேஶந்ந ப⁴ஜந்தி ஹந்த ஹ்ரு’த³யே பா⁴ந்தம் ப⁴வந்தம் விபோ⁴ ।
யே தேஷாம் ப³த காம்யகர்மநிரதாநாம் கா ஸமாப்திர்ந்ரு’ணா-

மேதத்³போ³த⁴விதௌ⁴ மதிர்மம து வைகுண்டே²யமுத்கண்ட²தே ॥ 335॥

க⁴ண்டாரராகே³ண கீ³யதே । ஏகதாளேந வாத்³யதே ।
ப்ரியஸக²முக²பா³ஹூருபதோ³ மே
வர்ணா ஜாதா நநு பூர்வமிமே
தத³பி ச கேசந மாம் ந ப⁴ஜந்தே
நிவஸந்தம் நிகி²லஜநஹ்ரு’த³ந்தே
பல்லவம் ।
நிரா(ஶ)மய ஸம்ஶயவிஸரவிதா³ரம்
நிக³தி³தமித³மதிவிஶத³முதா³ரம் (நிஶ)

அயி மயி விமுகா² யே க²லு ஸுமதே
கத²மபி ஸவித⁴க³தா அபி மம தே
நிபதந்தி ச ஶிவ ஶிவ நிஜபத³தோ
நிந்தி³தயோநௌ ப³த நியதமத: (நிஶ)

கர்மத இஹ பர ஈஶ்வர இதி நோ
கோऽபி ப⁴வேதி³தி நியதாத்மாநோ
ஜக³தி க்³ரு’ணந்தோ ப³ஹு கர்மகு³ணாந்
ச²லயந்தி ச தே ப³த ஸூரிக³ணாந் (நிஶ)

த⁴நகுலவித்³யாதி³பி⁴ருதி³தமதா:³

காமக்ரோத⁴வஶா ஜக³தி ஸதா³
விஹஸந்தி ச ப³த கர்மஸு விரதா-
நிஹ ஸந்ததமபி தே மயி நிரதாந் (நிஶ)

முஹுரபி விலபதி ப³த நியதாக்ஷம்
முரஹர மது⁴மத²நேதி ஸமக்ஷம்
கூ³ஹிதுமயமிஹ நிந்தி³த சரிதம்
விஹஸந்த்யேவமிமே மயி நிரதம் (நிஶ)

விஸரதரைரிஹ ஹரிஹரசரிதை-
ர்விப²லதரைர்முஹுரநுக³தி³தை:
அது⁴நேஹ விதே⁴யஶதம் விப²லம்
ப்ரலபந்த்யபு³தா⁴ இதி தே ஸததம் (நிஶ)

ஏவமிமே ஶிவ ஶிவ பா⁴க³வதாந்
கர்மபராந் மந்மயபோ⁴க³ரதாந்
மாமபி ப³த ஜக³த³ந்தநிதா³நம்
விஹஸந்த்யலமிஹ மஹிமாநம் (நிஶ)

அதிலோப⁴பரா த⁴நமேவ ஹ்ரு’தி³
நித³த⁴த இஹ நித⁴நைககரம்
அபபோ⁴ஜநத³க்ஷிணமவிதா⁴நம்
கத²மபி தே வித⁴தி(வித³த⁴தி)விதாநம் (நிஶ)

ப்ரணயாகுலிதாந் பரிசயமஸ்ரு’ணாந் ।
விஶஸந்தி பஶூநபி தே க்ரு’பணாந்
நிஜஸுக²லாபே⁴ விநிஹிததி⁴ஷணை-

ரஸுகரமிஹ கிம் ந்ரு’பி⁴ரபகருணை: (நிஶ)

அவிக³ளகுசஸத்³ரு’கீ³ஶ்வர இஹ தத்
நிஜகர்மைவ ப²லாவஹமேதத்
இதி கத²யந்தோ விஹஸந்தி ச தாந்
மயி தே து நிவ்ரு’த்திபதை²கரதாந் (நிஶ)

க்⁴ரு’தகர்மததேர்மயி விவ்ரு’தமதே:
ஸுக²மிஹ யது³த³யதி ததி³த³ம்
க்வசித³பி கிமுதோத³யதே ப³த
கர்மிண உருவிஷயைகரதே: (நிஶ)

விஷயைகரதா வ்யஸநைகநிதௌ⁴

பதிதா ப³த தே ஜநிம்ரு’திஜலதௌ⁴
மயி க²லு விமுகா²ஹந்த து³ரந்தே
கர்மரதா ந து பாரமயந்தே (நிஶ)

பா⁴ஷந்தேऽகி²லமாநுஷா ஹி விஷயாநாபத்³க³ணாநாம் பத³ம்
ஸேவந்தேऽபி ச ஸாவதா⁴நமதயோ ஹா “ஹந்த ராகா³ந்தி⁴தா: ।

அஶ்ராந்தம் ஶ்வக²ராஜவத்பரமமீ, ஶ்ராம்ய(ய)ந்தி து:³கா²வஹா-
நுத்³ப்⁴ராந்தா:ஸுக²லேஶலோலுபதயா நாதை²ததே³வம் கத²ம் ॥ 336॥

கா³ம்போ³தி⁴ராகே³ண கீ³யதே । பஞ்சகாரிதாளேந வாத்³யதே ।
இஹ விவேகவிரஹிதஸ்ய ஹ்ரு’தி³ யதோ³த³யே-
த³விநயாத³நாத்மநி த்³ரு’ட⁴மாத்மதீ⁴ரயே
லகு⁴ ததா³ மநோ ப⁴ஜதி ரஜோऽதிதா³ருணம்
ப்ரியஸகா²பி மஹிதஸத்த்வகு³ணவிபூ⁴ஷணம்
பல்லவம் ।
தே³வமுருமுதா³நயாதிகுஶலஶுப⁴மதே
பாத³விநதப⁴க்தலோகவ்ரு’ஷப⁴ யது³பதே (தே³வ)

விஷமதரரஜோऽபி⁴பூ⁴தமநஸி மாநவே
விஷயவிவிதி³ஷாபி தத³வக³மநமபி ப⁴வேத்
விஷயசிந்தயாத² காமமத்³க³(த³க³)ஜோ ப்⁴ரு’ஶம்
ப³த விஜ்ரு’ம்ப⁴தே விஶ‍்ரு’ங்க²லம் நிரஙகுஶம் (தே³வ)

விவித⁴மபி ச காம்யகர்ம காமவஶக³தோ
விவஶஹ்ரு’த³யமநிஶமபி விதநுதே ததோ
வ்யஸநத³மித³மிதி வித³ந்நபி ரஜஸந்தி⁴தோ
விஸ்ரு’ஜதி ந து விஷயஸுக²து³ராஶயாந்விதோ (தே³வ)

த்⁴யாயதோ ஹி விஷயநிவஹமேவ மாநஸம்
ஜாயதேऽதி⁴விஷயவிஸரமுதி³தலாலஸம்
த்⁴யாயதோऽமுமநிஶமாத³ரேண மாமயே
லீயதேऽலமிஹ மயி க²லு பரமஸுக²மயே (தே³வ)

ஜநநமரணஜலதி⁴மகி²லஸுக்ரு’தபரிணதே
தரிதுமுதி³தரஸப⁴ரேண நரவரேண தே
ஸ்மரணமரணபத³ஜுஷா கத²ந்நு தந்யதே

வத³து நநு தத³யி ப⁴வாந்யதீ³ஶ மந்யதே (தே³வ)

ஸாவதா⁴நமயி ஸகே² ஶ‍்ரு’ணுஷ்வ (1)நிர்மலம்
த்⁴யாநஸாரமேதத³கி²லபு⁴வநமங்க³ளம்
ஆத³ரேண நரவரோ யதாசரணரதோ
மாமகீநபத³முபைதி மஹிதமசிரத: (தே³வ)

ஆஸநே ஸமேऽங்கநிஹிதபா³ஹுராஸ்தி²தோ
நாஸிகாக்³ரநிஹிதத்³ரு’க³த² விஜிதமாருத:
ஊர்த்⁴வநாளமஷ்டத³ளஹ்ரு’த³ம்பு³ஜம் ஸுக²ம்
சிந்தயேத³மூர்த்⁴வவத³நமித்யதோ⁴முக²ம்
பா⁴நுஸோமத³ஹநமண்ட³லாநி மயி ரதோ
பா⁴வயேது³பர்யுபரி ச கர்ணிகாக்³ரதோ
மாம் ப்ரஸந்நதரமுகா²ரவிந்த³கந்த³ளம்
மந்த³ஹாஸமநலமண்ட³லே ஸ்மராமலம் (தே³வ)

((1)ஆத்மநேபத³ம் நிரங்குஶத்வாத் ।)
பாத³கடகபா⁴ஸுரதரபாத³யுக³ளகம்
பீதவஸநவீதஜக⁴நஶோபி⁴ரஶநகம்
வத்ஸலஸிதவந்யதா³மஹாரவரகுலம்
நிஸ்துஷாப⁴கௌஸ்துபா⁴திஶோபி⁴க³ளதலம் (தே³வ)

த³ரக³தா³ரிகமலகலிதஶோப⁴கரதலம்
மகரகுண்ட³லாபி⁴ராமக³ண்ட³மண்ட³லம்
அத⁴ரகாந்திமிளிதலளிதத³ந்தஸமுத³யம்
பு⁴வநகாந்தலோசநாந்தவாந்தபுருத³யம் (தே³வ)

பா³லஸோமஸமிதபா²லஶோபி⁴திலககம்
ஜாதரூபமயகிரீடஜாதஸுஷமகம்
நீலநீரதோ³பஶோபி⁴நிகி²லதநுலதம்
தேஜஸாபஹஸிதமிஹிரஹிமகராயுதம் (தே³வ)

ஸாவதா⁴நமிதி விசிந்த்ய ஸகலமங்க³கம்
த்⁴யேயமேததே³கமேகமபி மமாங்க³கம்
தத்ர லப்³த⁴பத³மித³ம் விக்ரு’ஷ்ய ஹ்ரு’த³யமயே
மந்த³ஹாஸஸக²முகா²ப்³ஜ ஏவ ஸஜ்ஜயே: (தே³வ)

இந்த³ளராகே³ண கீ³யதே । பஞ்சகாரிதாளேந வாத்³யதே ।
ஸமவதா⁴ரிதம் கிம் த்வயா ஸகே²
ஸகலவேத்³யஸாரம் மயோதி³தம்
ஜக³தி வித்³யதே நாமுதோऽதி⁴கம்
கிமபி வேதி³தவ்யம் விவேகிநாம்
கிமு மநோநிலீநம் தவாது⁴நா
க³ஹநமோஹரூபம் தமோ க³தம்
விமலபோ³த⁴ரூபோ விபா⁴கரோ (1)

மநஸி சோதி³தோ ஹந்த கிம் தவ
ந ச ததா² ப்ரியோ மே பிதாமஹோ
ந ச ரமாபி நோ ராம ஏவ வா
ந ச மஹேஶ்வரோ நோ ஸுரேஶ்வரோ
ந ச ஸகே² மமாத்மா யதா² ப⁴வாந்
ஸகலதாபபா⁴ராபஹாரகை-
ஸ்தவ விதோ⁴ (2)விபோ⁴ கோ³நிகாயகை:
மயி து ஸம்ஸ்தி²தம் மோஹஸம்ஜ்ஞிதம்
க³மிதமீஶ நாஶம் தமோऽகி²லம்
விதி³தவாநித³ம் த்வந்முகோ²தி³தம்
லஷதி (3)வேதி³தவ்யாந்தரம் கிமு
அம்ரு’தமாபிப³ந் கிம் நரோऽபரம்
முரஹரேஹ பாதவ்யமீஹதே
((1)விபா⁴கர: =ஸூர்ய: । (2)விஷ்ணோ,இந்தோ³இதி ச । (3);இச்ச²தி ॥)

ந து ஶடா²ய வா தா³ம்பி⁴காய வா
ந து க²லாய வா நாஸ்திகாய வா
மயி ச ப⁴க்திஹீநாய வா த்வயா
ந க²லு ஹே ஸகே² தீ³யதாமித³ம்
புருவிரக்தயே பூ⁴ரிப⁴க்தயே
லஷிதமுக்தயே பூதஸக்தயே
ஸுக்ரு’தஸத்³மநே சாமலாத்மநே
ஸுமஹிதாத்மநே தீ³யதாமித³ம்
அதி⁴வஸந் ப⁴வாந்விஶ்வபாபஹம்

ப³த³ரிகாஶ்ரமம் நிஶ்ஶலாககம்
அநுசரந்நித³ம் மந்முகோ²தி³தம்
மம பரம் பத³ம் லப்ஸ்யதே ஸகே²
இத்யுக்தோ ப⁴வதோத்³த⁴வோऽத² விஸரந்நேத்ராம்பு³ருத்³தா⁴க்ஷரோ

வக்தும் கிஞ்சித³ஶக்நுவந்முஹுரபி த்வத்பாத³பத்³மே பதந் ।
த்வத்³ரூபம் ஹ்ரு’த³யே நிதா⁴ய க³தவாந் ப்ரேமாகுலோ லோகயந்

வ்யாவ்ரு’த்யைஷ பதே³ பதே³ தவ வபுஸ்த்ரைலோக்யஸம்மோஹநம் ॥ 337॥
ஏவம் த⁴ந்யாப்ரக³ண்யே க³தவதி ஶநகைருத்³த⁴வே லப்³த⁴போ³தே⁴
த்³ரு’ஷ்ட்வாரிஷ்டம் யதூ³நாம் விஸரமத² விபா⁴ஸம் ப்ரபா⁴ஸம் ப்ரணீய
விப்ராநாதர்பயோऽதோ² மது⁴ மது⁴ஹர மைரேயமாபீய ஜந்யம்
தந்வந்நுந்நைரகம் தத்³ப³லமஜநி யதூ³நாம் ப⁴வந்மாத்ரஶேஷம் ॥ 338॥
((338)நுந்நைரகம் -க்ஷிப்தத்ரு’ணவிஶேஷம் ॥)

தீரே வாராமதீ⁴ஶஸ்ய ஸ முஸலத⁴ரோ யோக³மாஸ்தா²ய தே³ஹம்
தத்யாஜாலோக்ய தத்³த்³ராக³கி²லஜநமநோலோசநாநந்த³தா⁴ராம் ।

மூர்திம் ஸ்வாம் த்யக்துகாம:ஸ்வயமபி ச ப⁴வாந் பூ⁴மிபா⁴ராபஹாரா-
தா³நந்த³ந்நந்த³ஸூநோ வரத³ சலத³லஸ்யாவிஶந்மூலதே³ஶம் ॥ 339॥

வ்யாதோ⁴ விவ்யாத⁴ பாதே³ ஜர இதி ஜக³தி க்²யாதநாமா த்ரிதா⁴மந்
க்ஷிப்ரம் தே விப்ரஶாபப்ரப⁴வமுஸலஶேஷப்ரணீதாஶுகே³ந ।

த்வத்பாதே³ நிஷ்பதந்தம் ப⁴யவஶமதநோந்நிர்ஜரம் தம் ஜரம் த்வம்
தாவத் ப்ராபத்³ப⁴வந்தம் வ்யதி²தமதிரதோ² தா³ருகோ த்³வாரகாயா: ॥ 340॥

தார்க்ஷ்யேணாக்ஷீணஶோப: ⁴ ஸபதி³ தவ ரத²ஸ்தூத்பபாதோத்பதாக-
ஸ்தத்³வீக்ஷ்யாக்ஷாமகௌதூஹலமமுமப³த³ஸ்த்வத்³வியோகா³ஸஹிஷ்ணும் ।
ஜ்ஞாதீநாம் ஸூத கா⁴தம் வத³ மம பிதராவாவயோரப்யவஸ்தா²ம்
ந ஸ்தே²யம் த்³வாரவத்யாம் நநு ஜலதி⁴ரிமாம் ப்லாவயேத்ஸப்தமேऽஹ்நி ॥ 341॥

மத்³த⁴ர்மைர்மாமுபேயாஸ்த்வமிதி நிக³தி³தேऽஸ்மிந் பரிக்ரம்ய யாதே
யாந்தம் விஷ்ணோ ஸ்வதி⁴ஷ்ண்யம் த³ரநளிநக³தா³சரு’(க்ர)தீ³ப்தாக்³ரஹஸ்தம்

।
பா⁴ஸ்வத்கோடிப்ரகாஶம் பரிஹிதநவபீதாம்ப³ரம் நரி(நீர)தா³ப⁴ம்

தே³தீ³வ்யத்³தி³வ்யபூ⁴ஷம் விலஸிதவநமால்யம் ஸுராஸ்துஷ்டுவுஸ்த்வாம் ॥
342॥

((342)தே³தீ³வ்யதி³த்யபாணிநீயம் ॥)

ஸம்யோஜ்யாத்மாநமாத்மந்யதிவிஶத³தி⁴யாம் த்⁴யாநக³ம்யாம் ரமாயா:
காம்யாம் விஶ்வைகரம்யாம் த்ரிபு⁴வநஜநதாகீ³தகீர்திம் ஸ்வமூர்திம் ।

ஆதா³யாகா:³ஸ்வதா⁴ம ஏகடநிஜவிபூ⁴த்யா மஹத்யா ச பூ⁴த்யா
க்ஷித்யா யுக்த: ஸதோஷே ம்ரு’து³தளிமவிஶேஷேऽத² ஶேஷே ஸ்ம ஶேஷே ॥

342॥
ஸ்பா²யத்³ப⁴க்திப⁴ரேண நுந்நமநஸா ஶ்ரீமாநவேதா³பி⁴த⁴

க்ஷோணீந்த்³ரேண க்ரு’தா நிராக்ரு’த கலி “ர்க்³ராஹ்யா ஸ்துதிர்கா³த²கை:” ।
லக்ஷ்மீவல்லப⁴ க்ரு’ஷ்ணகீ³திரிதி விக்²யாதா தவாநுக்³ரஹா-
தே³ஷா புஷ்கரலோசநேஹ பட²தாம் புஷ்ணாது மோக்ஷஶ்ரியம் ॥ 343॥

கேளீலோலமுதா³ரநாத³முரளீநாளீநிலீநாத⁴ரம்
தூ⁴ளீதூ⁴மளகாந்தகுந்தளப⁴ரவ்யாஸங்கி³பிஞ்சா²ஞ்சி(ஞ்ச)லம் ।
நாளீகாயதலோசநம் நவக⁴நஶ்யாமம் க்வணத்கிங்கிணீ-
பாளீத³ந்துரபிங்க³லாம்ப³ரத⁴ரம் கோ³பாலபா³லம் ப⁴ஜே ॥ 344॥

((343)தளிமம் = தல்பம் । ஶேஷே =அநந்தே । ஶேஷே ஸ்ம = ஶயிதவாநஸி ॥)

இதி மாநவேத³ந் விரசிதா க்ரு’ஷ்ணகீ³தி ஸமாப்தா அத²வா க்ரு’ஷ்ணநாடகம்
ஸம்பூர்ணம் ।
ஶ்ரீக்ரு’ஷ்ணாய நம: ।

